
TƆÐOƑE
 Dzi dzɔm be manɔ afisia ŋdi sia, eye mase nuxlɔãmenya sia,

enumake esi megbɔna ɖe nyagblɔkpe dzi. Taflatse be metsi
megbe. Gake dɔnɔwo nɔ megbe afima, le ʋuwo me, dɔnɔkɔʋu aɖe,
ƒomevi, eye—eye ele nam be makpɔ ame mawo siwo mete ŋu ge ɖe
eme o la gbɔ, mikpɔea, hafi nye ŋutɔ mage ɖe eme.
2 Azɔ, mele ɖokuinye biam se be ɖe nɔvinyɔnu ma si ƒe—ƒe vie
nye ɖevi sue la, ɖe wòate ŋu atrɔ va ɣetrɔ sia. Medi be magagblɔ
mawunya ɣetrɔ sia, hã, ne Aƒetɔ la lɔ.̃ Ne mate ŋu atrɔ va hena
viŋukɔkɔ le ɣeyiɣi ma me o la, togbɔ be mele tsitrenu eteƒe didi fifia
hã, enyo, migblɔ nɛ be, ate ŋu atsɔ vidzĩ la vɛ fifia. Gake ne ate ŋu
atrɔ va la, esia, fiẽ sia la, aka ɖe me na mí vie tsɔwu. Gake mina
míawɔ nu ɖesiaɖe si wòate ŋui la, ɖesiaɖe si wònye ko. Nukaŋutie,
ne mate ŋu atrɔ va o la, míakplɔ ɖevi la vɛ fifia hena eŋukɔkɔ. Ke
azɔ, nusiawo katã, esime megale nuƒoƒo dzi la, ne edi be yeava fifia
la, fifi enye game la.
3 Azɔ, fiẽ sia, nu tɔxɛa ɖe li, me—medi be maƒo nu le tanya la ŋu
fiẽ sia, si anye nyagblɔɖi ƒe gbedeasi aɖe: Amegã, Game Lae Nye Sia?
Ekema ne Aƒetɔ lɔ̃ la, medi be maƒo nu kuɖe tanya ma ŋu fiẽ sia.
Gamea Lae Nye Sia, Amegã? Alo, Amegã, Game Lae Nye Sia? boŋ. Eye
medi be mawɔ mɔnukpɔkpɔ sia ŋudɔ, le hamea ƒe ŋku me. Wònye
be, nu geɖewo dzɔ le ŋkeke mle ʋee siawo me, siwo le asi fiam nu—
nu gã aɖe si gɔme nyemese o. Gake míele, ɣesiaɣi la míe…Mawu ƒe
mɔwo mele nyanya na ame o, eyata ɖeko wòle be míazɔ le xɔse me.
Ne amea ɖe ate ŋu aɖe Mawu gɔme la, ekema megahiã be xɔse nanɔ
mía si o, elabena è—ènya ekem. Gake ɖeko míazɔ le xɔse me.
4 Ke ŋdi sia la, mesusu be madze agbagba ko awɔ nyanyuikaka
subɔsubɔ si mã ame la, elabena, ewɔ abe metrɔ nye susu esime meva
ɖo afisia hekpɔ ame geɖewo le tsitrenu, eye wolala eteƒe didi la. Eye
ekema, fiẽ sia, ɖewomahĩ amewo mesɔ gbɔ de ema nu le afisia o,
ekema mate ŋu ayi dzi kple nusi medi be magblɔ la.
5 Nu ɖeka li si medi be maɖe gbeƒã, esime ame geɖewo le wo
dome gaƒo ƒu ɖi la, mia dome ame geɖewo ƒo ƒu ɖi. Enye nane si
melé ɖokuinye be nyemaɖe gbe ƒãe le kwasiɖa mamle eve siawo
me o. Eyae nye be, woɖo miaƒe gbedodoɖawo ŋu kuɖe amlɔkɔe ƒe
nya si meɖo kpakple dziɖuɖu la ŋu. Eɖɔ ɖo. Ale míele…Nua—nua
vɔ keŋ azɔ. Abe alesi mia dometɔ geɖewo miese eme la nya wotsɔ
ɖe ŋunye enye gaxɔgbalẽvi mawo siwo yi na dutoƒo takpekpe la, eye
gake wole didim be yewoagblɔ be tɔnyewo wonye le afima. Eye wodi

be yewoabu fe dolla akpe alafa etɔ̃ blaatɔ̃ kple edzivɔwo nam bena
wonye nye ŋutɔ tɔ, gake menye tɔnye o. Dutoƒo takpekpe la tɔe. Eye
hame la nya nu kuɖe numa ŋu. Mia dometɔ ɖesiaɖe mienya nu kuɖe
eŋu. Eye mlɔeba la wova ɖo teƒea ɖe si…
6 Ɖeko maka nusi va dzɔ la ta na mi vie. Wole nya ma dzi fifia,
ade tso ƒe etɔ̃ yi ƒe atɔ,̃ kloe, ƒe atɔ̃ kloe, mesusu nenema, woyi gagbɔ,
kple agbenɔnɔ kple nusianu. Gake meda akpe geɖe be womete ŋu kpɔ
naneke tsitre ɖe ŋunye, esi ke ta woate ŋu abu fɔm ɖo o. Eyata naneke
menɔ anyi wotsɔ bu fɔm o, negbe, ɖeko wogblɔ be, etso nye—nye
ɖemanya la gbɔ, nye ŋutɔ, mesusu be, le esi nyemenya nu geɖe kuɖe
se ŋu o tae. Wonɔ gaxɔgbalẽviawo tsɔm vɛ nam eye menɔ asi dem
wo te, meŋlɔa nye ŋkɔ ɖe wo dzi, hetsɔnɛ dea dutoƒo takpekpea me.
Gake, zi alesi meŋlɔ nye ŋkɔ ɖe wo dzi la, wonye tɔnyewo, mikpɔea.
Meka alesi…Wogblɔ bena, “Èwɔe nyuie, nenema. Gake ɖe wonye
tɔwòwo, hafi ètsɔ wo na hame la. Gake kasia ènya ŋlɔ wò ŋkɔ ɖe
wo dzi ko la, wonye tɔwòwo, meka nusi me wotsɔ wo de o. Wò ŋkɔ
mee woŋlɔ wo ɖo.” Ale…ke ne ɖe woŋlɔ ɖe edzi be…amea ɖe ŋlɔ
ɖe afima be, “nye nunana tɔxɛ,” anye ne asɔ gbe. Gake ɖeko woŋlɔ
be, “William Branham.” Mikpɔea? Eye esi woŋlɔ nye ŋkɔ ɖe edzi ta
la, esia wɔe nenema. Eya katã koe ma. Eyata wonɔ…Eye mlɔeba to
gbedodoɖa me la…
7 Ke eteƒe medidi o la, minyaa, wo…Mekpɔ ŋutega bena ŋutsu
kɔkɔ, yibɔ, si adzudzɔ bla, likɔ, wòto adzawo ɖe ŋuti, sigbe bamelo
ene zɔ, gbɔna ɖe gbɔnye, kple asibidɛ siwo nye gakpo. Yi suea ɖe, abe
aleke le asinye. Eye woŋlɔ ɖe edzi be, “Dukɔ Ƒoƒuawo ƒe dziɖuɖua.”
Ke nyemate ŋu awɔ naneke o. Wɔna vɔ le ŋunye. Eye emegbe Aƒetɔ
va kpea dzi, eye woɖu edzi. Ke miɖo ŋku dzi be megblɔ nya ma na
mi, eteƒe didi fifia.
8 Eye nyitsɔa ɖe la, wowɔ kpɔmewɔe tsɔ ɖo ŋkunye me. Eye nye
lɔya, Am. Orbison si le New Albany, kple Ice & Miller le Indianapolis,
woawoe nɔ amlɔekoe ƒe nya ma dzi, woyɔm, hegblɔ nam be, “Mava
kpɔ yewo.” Eye meyi ɖe afima, nye kple Nɔviŋutsu Roberson, kple
srɔñye, kple hamea ƒe nudzikpɔlawo, mí katã eye míeyi. Míeyi. Ke
wogblɔ na mí bena, dziɖuɖua, le gbesɔsɔ be yeawɔ kpɔmewɔe aɖe.
9 Ke megblɔ be, “Ne, menyi nane ƒe fe le amea ɖe ŋu la, maxee nɛ.
Eye madze agbagba ɖesiaɖe. Gake,” megblɔ be, “Esia la nyemenyi
eƒe fe o.” Ke ale megblɔ be, “Me—me…Enye, nyateƒe. Mawu nya.
Ekema, nukaŋuti womebu fɔm ɖe eta o mahã, nenye be meɖi fɔ?”
Megblɔ be, “Wotsɔ ƒe atɔ̃ sɔŋ hedi be yewoawɔe, gake womete ŋu
kpɔ naneke atsɔ wɔe o.” Ale megblɔ be, “Kpao, megbe. Nyemele fea
ɖeke xe ge vaseɖe esi wòaɖo kpe dzi be menyi fea o.”

10 Ale lɔya la kplɔm ge ɖe xɔ me heƒo nu nam, eye wògblɔ nam
bena, “Azɔ, míate ŋu atsɔ nya la yi kodzo me. Dziɖuɖua atsɔe yi
kodzo me.” Eye wògblɔ be, “Ne wowɔe la, nu ɖeka si woate ŋu akpɔ
tsitre ɖe ŋuwò la, enye be è…” Nusi me, nusi, alesi mewɔe. Ɖeko
nyeme…
11 Nyemenya naneke tso akɔŋtaŋɔŋlɔ daɖi ŋu o, eyata ɖeko mewɔe
le alesi mesusu be maɖi anukware nu. Ke wometsɔ esia—esia de
gadzraɖoƒe le nye ŋkɔ me o. Ɣesiaɣi la wodanɛ ɖe gadzraɖoƒe le
hamea ƒe ŋkɔ me takpekpegã la kple bubuawo, mikpɔea, ekema
naneke meli si mate ŋu awɔ le eŋu o. Eye me…
12 Egblɔ be, “Enyo, wole gbesɔsɔ be woawɔ kpɔmewɔe, le dɔlla akpe
wuiatɔ̃ ŋu, kpakple dɔlla akpe ewo ƒe tohehe.” Eye lɔya ƒe fetu anye
akpe wuiatɔ.̃ Eye wo katã wɔ akpe blaene nam. Eye azɔ wogada atɔ̃
ɖedzi fifia ake, mexɔe se. Ale meyi be…
13 Megblɔ be, “Afika pɛ le xexe sia me mate ŋu akpɔ dolla akpe
blaene le?” Megblɔ be, “Minyaa, le nye gadzraɖoƒe afii la, efia be ga
si le eme la anɔ dolla alafa ɖeka, ɖewo hã made o.” Megblɔ be, “Afika
pɛ mate ŋu akpɔ dɔlla akpe blaene kple edzivɔwo le?” Eye megblɔ be,
“Naneke mele asinye matsɔ de enu o. Naneke kura meli o. Evɔ.”
14 Eye wògblɔ be, “Am. Branham,” egblɔ be, “ale nua le. Ne míetsɔ
nya yi kodzo me la,” egblɔ be, “ɖikeke meli be míate ŋu aɖu dzi
o.” Egblɔ be, “Gake nua esi. Míate ŋu aɖu dzi, elabena nusi mawɔ lae
nye si. Wole gbɔgblɔ ge be emawo katã nye tɔwò elabena èŋlɔ wò ŋkɔ
ɖe edzi. Eye woagblɔ be enye tɔwò, togbɔ be wotsɔe de gadzraɖoƒe
ɖe dutoƒo takpekpe, hamea, Branham ƒe dutoƒo takpekpea, emegbe
hamea ƒe ŋkɔ me.”
15 Eye meva me kpɔ zi ɖeka pɛ hã be, wokpɔ peni ɖeka si mezã ɖe
nye ŋutɔ nye ŋkɔ me o. Eyae nye nyateƒe. Mawu nyae. Amewo nɔ
anyi ɖe afisia fifi laa, siwo nɔ anyi kplim ɣeawokatãɣi. Peni ɖeka pɛ
hã menɔ anyi si mezã na ɖokuinye o. Ye katã li na Mawu Fiaɖuƒe la,
le afisiafi, gaxɔgbalẽvi ɖesiaɖe, kple nu mamlea ɖesiaɖe.
16 Gake, mikpɔe nenema, gake meɖe fu o. Ɖe wò—ɖe wobui be enye
tɔnye, gbã, eye emegbe hame la tɔ, dutoƒo takpekpe la. Eye mɔnua
ɖe le wo si wotsɔ wɔnɛ, minyaa, dodoleme ƒe mɔnu vovo siwo woate
ŋu awɔ. Ale megblɔ be, “Enyo, ɖeko nye—nyemele ewɔ ge o.”
17 Eye wògblɔ be, “Enyo, ne míeɖu kodzo la dzi le mɔ ma nu la,
elabena, ma—magblɔ be wonye ‘ame ŋutɔ ƒe nunanawo.’ Mikpɔea?
Magblɔe, le dziɖuɖua gbɔ be wonye, ‘ame ŋutɔ ƒe nunanawo.’” Eye
wògblɔ be, “Ekema, ne mewɔe nenema la, nusianu si awu dɔlla akpe
ewo la woabui abe domenyinyi ene. Ekema nàgatrɔ aɖo nya ma me
ake, eye woagatsɔ ƒe atɔ̃ bubu ɖe ŋuwò, be woatsɔ alé ŋku ɖe eŋu.”

Èkpɔea? Ne èŋlɔ gaxɔgbalẽvi la, wotsɔnɛ yina teƒeɖoɖo teƒe. Woɖea
fotokɔpi, na gaxɔgbalẽvi ma. Elabena, mexɔ gaxɔgbalẽvi siawo katã,
siwo to afima, hã. Eye wogblɔ bena, “Ke afimae wogalé wò le, ake.”
18 Eye wògblɔ be, “Nu bubu enye be, Am. Branham, nenye be wò,
èɖo nya kple dziɖuɖua, nenema la, be woaku nya me kpli wò nenema
la, meka nukake èwɔ o la, le amehahoa ƒe ŋku me la, ‘Ènye didritɔ.’
Èkpɔea? Eya koe ma.”
19 Kpɔ Baptiste osɔfo sue ma ɖa le Misisissipi, nɔvi sue ma. Nyɔnua
ɖe gblɔ be ege ɖe ye gbɔ eye wòdzu ye. Eye ŋutsu ma he kpeɖodziwo
vɛ tso dukɔa ƒe akpa sia akpa, bena yemenɔ dua me gɔ̃ hã, ŋkekewo
doŋgɔ, alo ŋkeke ɖeka, le emegbe o, ale gbegbe be ʋɔnudrɔl̃a di gɔ̃
hã be yeatrɔ ɖe nyɔnua ŋu ne yeasãmae ɖe ŋkɔ gbegblẽ na ame ta.
Egblɔ be, “Ɖe asi le eŋu neyi.”
20 Eye esi wowɔ Nyamekuku kɔdada, le dukɔa katã me la, minya
nusi dzɔa? Amerikatɔ alafa ɖekawo ƒe blaadre vɔ atɔ̃ gblɔ bena, “Ne
èkpɔ dzudzɔ la, ànya be dzo le afima.” Eye nɔvi dahe ma, togbɔ be
meɖi fɔ abe alesi mele, alo ame bubu ɖesiaɖe ene o hã, adro nya
ma ƒe agba eƒe agbemeŋkeke mamleawo, evɔ meɖo nyaa ɖeke kple
numa hafi o.
21 Mese le menye basa, ɣeyiɣia ɖe, be masusui bena metsɔ nye
agbe ɖo anyi na Mawu Fiaɖuƒe la, hedze agbagba be, amewo naxe
woƒe amlɔkɔewo ahawɔ nuwo, ne woawɔ nusi le dzɔdzɔe, hewɔ be
ametafulawo nazu anukware mewo; eye emegbe woava bu nye ŋutɔ
hã be, menye amebala. Mesusu be, “Nuka pɛ enye ma mewɔ le
xexeame?”
22 Eye ale nua va nam, eye mekpɔ nye Biblia me. Ame ɖesiaɖe le
Biblia me, ɖeke medo le eme o, si ke nɔ gbɔgbɔme dɔwɔƒe aɖe la,
ne Satana mete ŋu tsɔ agbenɔnɔ alo nane lé wo o la, dziɖuɖua léna
wo. Migbugbɔ yi miakpɔ afi ɖesiaɖe si miedi la, keke va yi: Mose,
Daniel, Hebriviawo, Yohanes Amenyrɔl̃a. Yesu Kristo ku, le dziɖuɖua
ƒe kufiatsotso te. Paulo, Petro, Yakobo Gãtɔa, Yakobo Suetɔa, wo
dometɔ ɖesiaɖe dziɖuɖua ye wu wo.
23 Elabena, enye, dziɖuɖu ɖesiaɖe, nye Satana ƒe—ƒe zikpui. Yesu
gblɔ nenema. Biblia hã gblɔe. Mikpɔea? Dziɖuɖu ɖesiaɖe la abosam
ye le edzi ɖum. Dziɖuɖu aɖe li gbɔna si dzi Kristo aɖu, gake ema anye
le Milenium me. Gake esia, dziɖuɖu siwo li fifia la, meka alesi gbegbe
míebu be wonyo o, gake la, le wo megbe la, Satana le wo—wo dzi
ɖum. “Fiaɖuƒe siawo la,” nenema wògblɔ, “wonye tɔnye. Metsɔa wo
wɔa nusi dzrom la. Matsɔ wo ana Wò, ne Ède ta agu nam.”
24 Yesu gblɔ be, “Te ɖa le gbɔnye, Satana. ‘Nye Aƒetɔ ɖeka ko
nàsubɔ, eye Eya ɖeka ko nàde ta agu na.’”

25 Eye ale dzi ɖe le ƒonye. Srɔñye nɔ to ɖomem. Medzo yi, megblɔ
be, “Kpao, amegã. Nye la, ne menyi fe la, maxee. Nyemenyi fea o,
eye nyemele exe ge o. Evɔ.” Megblɔ be, “Aleke wɔ ge mala axee,
alekekee hã?”
26 Eyata, medzo yi aƒe me. Megblɔ be, “Meda, fu ŋku me na
ɖeviawo. Dzra woƒe awuwo ɖo. Mele dzodzom.” Megblɔ be, “Womelɔ̃
gɔ̃ hã be…Nusianu, trɔ ta bu.”
27 Megblɔ be, “Nukae mewɔ? Migblɔe nam.” Megblɔ be, “Gake,
nyea, axe dɔlla akpe blaenea? Whew! Mienya nusi nusia awɔ nam o.”

Eye wòzɔ va, abe srɔñyɔnu sue wɔame aɖe ene, gblɔ bena…
Megblɔ be, “Mele dzodzom.”

28 Egblɔ be, “Èsusu be ema awɔ nanea? Ɖe èdo gbe ɖa ɖe eta vɔa?”
29 Mesusu be, “Enyo, ɖewohĩ magado gbe ɖa ake.” Megatrɔ ge ɖe
xɔ me. Ewɔ sigbe ɖe Wògblɔ, Ŋɔŋlɔkpukpui aɖe nam ene.
30 Ɣesiaɣi la, míedina be míalé ŋku ɖe Ŋɔŋlɔa ŋu, nusi Mawu wɔ
kuɖe eŋu, mikpɔea.
31 Ke gbeɖeka la, wobia tso Eyama si, minyae, esime wonɔ agbagba
dzem be—be woatsɔ nya ɖe Eŋu kuɖe dziɖuɖua ŋu. Wogblɔ nɛ bena,
“Ɖe wònyo be mí Yudatɔwo ablɔɖeviwo míadzɔ nu alo axe amlɔkoe
na Kaisaroa?”

Eɖo ŋu be, “Denario ɖeka le mia sia?” Egblɔ be, “Nuka woŋlɔ
ɖe edzi?”

Wogblɔ be, “Kaizaro tɔe.”
32 Egblɔ be, “Ekema mitsɔ nusi nye Kaizaro tɔ la na Kaizaro. Eye
nusi nye Mawu tɔ la, na Mawu.”
33 Mebu esia ŋu kpɔ. Metrɔ ke Biblia eye mexlee. Mesusu be,
“Nyateƒee, Aƒetɔ, esia le teƒe. Gake esia ya menye Kaizaro tɔe o. Tɔwò
wònye. Menye Kaisaro tɔ o. Ne esia nye tɔnye la, ele nam be maxe
wu amlɔkoe alo nane, enyo, ema ato vovo, ema nye Kaizaro tɔ. Gake,
esia ya la, Tɔwòe. Mikpɔea? Eye le ɖoƒe gbãtɔ la, me—menye Kaisaro
tɔ wònye o.”
34 Minyaa, ŋuɖoɖo nɔna Esi kokoko le Nya la me. Mexlee yi edzi
vie ko, eye Wògblɔ be, “Woagagblɔe, Simon, ɖe ƒu mele wò akpetɛ
me oa?” Mikpɔea? “Ɣesiaɣi la ƒu suea ɖe kple ka nɔa ŋuwò kokoko.
Eye ŋdi sia ko meva dzra ga ɖo ɖe akpa ƒe gadzraɖoƒe aɖe, le—le tɔ
me afima, ènyaa.” Egblɔ be Eya…“Medzra ga ɖo ɖi, eye gadzikpɔla
aɖe asi le nusi le esi la ŋu godoo. Yi ɖe afima ko nàda ƒu la ɖe tɔ la
me. Ne èva ɖo gadzraɖoƒe la, ké eƒe nu me, nàkpɔ be, ke atsɔ—atsɔ
ga la ana. Migana be miaɖia wo nu o. Migahe nuɖiaɖia va wo dzi o.
Èkpɔea? Heyi nàxe fea, Simon. Ema anye Nye kpli wò tɔ.”

35 Mesusu be, “Nyateƒee, Mawu. Akpawo ƒe gadzraɖoƒewo le asiwò
kple nu bubu ɖesiaɖe, le dukɔa katã me. Nyemenya alesi wòle me
va ge o.”
36 Ke míeyi ɖe afima. Nɔviŋutsuwo le asinye le hamea me afisia
siwo nɔ tsi tre ɖe nye gaxɔgbalẽvi la gbɔ, esi meŋlɔ gaxɔgbalẽvi la,
eye mexɔ ga dolla akpe blaene, hexe fe la.
37 Meyi ɖe aƒe me. Medi bena manya alesi meŋlɔ gaxɔgbalẽvi ma, ne
anye be woagatrɔ ɖe ŋunye ake. Megblɔ be, “Esia gɔme enye be mevo
tso amlɔkoe ɖesiaɖe si me. Enyo, anyo na wo wu be woade asi ema
te, kakaɖedzitɔe la ɖe wole tsakatsaka kpɔ ge le esia megbe.” Meyi
dzi, nɔ gadzraɖoƒe la yɔm, be makpɔ be ɖe wowɔe mahã.

Eye, mlɔeba la, Bob gblɔ nam be, ebe, “Billy, wowɔe.”
38 Mege ɖe eme kpla abɔ na srɔñye, megblɔ be, “Lɔlɔã, mevo.”
Seselelãme ka wònye, be wòavo!
39 Ke eyata mate ŋu axee azɔ, wowɔ nua nam bɔbɔe. Mate ŋu axe fe
la dolla akpe ene ƒe ɖeka. Azɔ, nyemate ŋu aku avo ake o, nɔvinyewo.
Ele be mado go ayi aɖawɔ dɔ. Ekema ma—ma…Axɔ ƒe ewo nam be
maxe fea. Eye ne—ne Yesu meva o. Eye ne, ne Eva la, fenyinyiwo
katã aɖɔ ɖo alekee hã. Mikpɔea? Eyata, ale la, eyata me—mekpɔ mɔ
be mi katã…Miaƒe gbedodoɖawo…Ke, fiẽ sia la, mayi dzi kpakple
nane si sɔ kple ema vie. Ke miaƒe gbedodoɖawo nye nusiwo kpe ɖe
ŋunye. Akpe na mi, kakaka. Mawu nayra mi. Meka afika ke míagava
nɔ o la, nyemaŋlɔ mi be akpɔ o.
40 Fiẽ sia, ne Aƒetɔ lɔ̃ la, madi be maƒo nu le nyadzɔdzɔ aɖewo si
menya la ŋu. Mika ɖe dzi be miava. Azɔ, miɖo ŋku dzi: Amegãwoe,
Game Kae Nye Esi?
41 Azɔ, míele…mexɔe se be, wowɔ ɖoɖo ɖe ɣeyiɣi mamleawo katã
ŋu…le kwasiɖa sia me. Ke Dzoɖagbe zãme enye…Takpekpeawo, li
egbezã me, egbe kple egbe zã me, kpakple Dzoɖagbe. Dzoɖagbe zãme
enye ŋudɔdɔ subɔsubɔ. Eye—eye ale la ema na mi Braɖagbe, Ƒe Yeyea
Gbe; ne mietso dua godo la, miate ŋu atrɔ yi aƒe.
42 Eye míele osɔfo nyuia ɖewo xɔ ge le afisia azɔ hena takpekpe ma.
Míe, mawunyagblɔlawo ƒe ha—hatsotso nyuia ɖe ŋutɔ, eye amesiame
aƒo nu le dometsotsoa ɖe me, keke zã ga wuieve naƒo. Ke ɣeaɖewoɣi
la woxɔa kɔmunion, nenye be ele ɖoɖoa nu. Nyemenya ne wole ewɔ
ge ɣeyiɣi sia me o, alo womawɔe o. Enyo esime woawo woanɔ ɣli
dom, anɔ aƒa dom lélélé, anɔ tuwo dam, anɔ aha nom, anɔ edzi ko
la, míawo míaxɔ kɔmunion. Amen. Míadze Ƒe Yeyea gɔme ziɖeka,
kpakple kɔmunion. Azɔ, wokpe mi katã. Eye mekpɔ mɔ bena, miawo
la, dziƒo Mawu la ana mɔnukpɔkpɔ mi be miate ŋu atsi anyi ne
miate ŋui la.

43 Azɔ, hafi míate ɖe Nya la ŋu la, medi be magblɔ nya sia, hã,
bena meda akpe na hame sia vavã, eƒe hameviwo, ɖe kotu nyakpɔ
sia si mieƒle nam la ta. Akpe na mi, kakaka. Esia ɖi nu nam kakaka.
Miaƒe agbalẽviwo kple nuwo le—le—le Krismas ƒe ɣeyiɣiwo me, kple
nunana siwo mieɖo ɖe ƒome la, eye, oo, me, wosɔ gbɔ nyemate ŋu
axlẽ wo o. Ke dzesidede sue mawo mate ŋu aka dzesi si le nye dzi me
ŋu o, naneke mate ŋu awɔe abe ema ene o, be manya bena miagbɔe
wòtso. Eye amewo le mia dome siwo ɖo woƒe Krismas nunana aɖewo
ɖo ɖem le ga me.
44 Eye amea ɖewo ɖo nu ale ɖo ɖem. Nɔviŋutsu ɖeka ɖo gakpete
ɖem, eye wòwɔe heŋlɔ nye ŋkɔ ɖe edzi. Gakpovi aɖe le edzi si nàkpɔ
nu to eme; eye woŋlɔ Aƒetɔ la ƒe Gbedodoɖa ɖe edzi. Ke, oo, nuwo
nenema, ɖeko wò, ɖeko míelɔẽ ŋutɔ. Nye kple srɔñye, kple ɖeviawo
míedi be míagblɔ na mi be, “Akpe, kakaka.” Enye nu sue. Gake
magblɔ esia bena, esiae nye nya gãtɔ kekeake si mesusu be amea ɖe
ate ŋu agblɔ be, “Mawu nayra mi.” Naneke megali si akpe wu ema o.
45 Azɔ, eye na nɔvi siawo si le hamea me afii, amesiwo ƒle tu ma nam
la, Me—medo nye kotu la, gake nye—nyemate ŋu atsɔ tu la va sɔleme
o. Gake enye…Woaɖo nane atsi tre ɖe ŋunye vavã ekem, alo menye
nenema? Eyata me—me—meda akpe na mi vavã, nɔvinyewo. Ke ɖe
medi be maxlẽ woƒe ŋkɔwo le nu suea ɖe…Gake nɔviawo dometɔ
ɖeka va etsɔ si va yi, hegblɔ bena, “Oo, mèga—mèga—mègada akpe
nam o, Nɔviŋutsu Branham. Ɖeko esia aɖe dzidzɔ katã ɖa le eme.”
Mikpɔea? Ale mesusu be ame mamleawo hã woate ŋu abu numa ke.
Gake miaƒe ŋkɔ le asinye. Woƒoe nam le mɔ̃ me. Manɔ ŋku ɖom edzi
ɖaa. Ke Aƒetɔ la nayra mi le agbɔsɔsɔ me.
46 Ke mienya nusi me nye dzidzeme le, eye enye ne meyi ɖe nye
nusrɔx̃ɔ me henɔ anyi ɖe afima, eye gatrɔ le nusiwo dzɔ la bum. Ne
nye dzi xɔ abi, eye nyemagate ŋu yi ŋgɔ o la, ekema nye susu yina
adegbe mɔzɔzɔa ɖe si mewɔ le afiaɖe dzi, alo afiaɖe si meyi tɔƒo le
dzi. Mekpɔa ŋudzedze le ema ŋu. Mawu nayra mi.
47 Azɔ, ɖe míate ŋu ade míaƒe tawo to hena ɣeyiɣi ʋeea ɖe, esime
míele tetem ɖe Nya la ŋu. Meka ɖe dzi be gbedodoɖa biabiawo le
afisia ŋdi sia, wosɔ gbɔ akpa be woate ŋu ayɔ wo fifi laa. Eyata mele
ɖokuinye biam esime míaƒe tawo le to, miaƒe biabia tɔxɛwo, ne miate
ŋu alé wo ɖe miaƒe dzi me, eye miakɔ miaƒe asiwo yi dzi, agblɔ be,
“Mawu, Ènya nusi susum mele fifia.”
48 Aƒetɔ Yesu, Èkpɔ asi sia asi. Eye Ènya nusi le megbe na esiawo.
Le asi siawo te la biabia aɖe li. Eye míeva azɔ, le bubu me, helia va
Mawu gbagbe la ƒe Fiazikpui gbɔ, adzagba ɣitɔ ma si keke ɖe ɣeyiɣi
la katã nu, afisi Yehowa Mawu nɔna le Afima, eye Kristo ƒe Ʋu le
vɔsamlekpui la dzi. Eye míele nu ƒom to Ʋu ma me, to Eyama si gblɔ

bena, “Mibia nusianu le Nye Ŋkɔ me, eye woana mi dzi.” Ɖe Màse,
Mawu, ŋdi sia, eye nàɖo woƒe biabiawo ŋu oa? Metsɔ nye gbedodoɖa
daɖi kpe ɖe wotɔ ŋu, egbe sia, bena Nàna wòava me dzro.
49 Takuviwoe nye si le afisia, Aƒetɔ, tso amesiwo le dɔ lém hele fu
kpem gbɔ. Eye wofia mí le Biblia me, bena, “Wotsɔa takuviwo kple
akɔtawuiwo kana Paulo Kɔkɔe ŋu, eye wotsɔa wo dana ɖe dɔlélawo
dzi, eye gbɔgbɔ makɔmakɔwo doa go le wo me, eye dɔlélewo buna.”
Ke, Fofo, alesie míenya eteƒe didi, eye míenya kɔtɛ hã bena mímenye
Paulo Kɔkɔe o. Gake, le esiawo katã megbe la, míese le mía ɖokuiwo
me be menye Paulo Kɔkɔe ye o. Kristo si nɔ eyama mee. Ke Ènye
“eyama ke etsɔ, egbe, yi ɖe mavɔmavɔ me,” le Ŋɔŋlɔ la nu. Azɔ,
amesiawo, Aƒetɔ, xɔ se bena ne míebia Mawu, eye wotsɔ takuvi siawo
ɖada ɖe woƒe dɔnɔwo dzi la, woƒe lãme lasẽ. Mele gbe dom ɖa be nenɔ
nenema, Aƒetɔ, ne woda takuvi siawo ɖe dɔlélawo dzi.
50 Eye abe alesi, wogblɔ kpɔ ene la, Israel dze mɔ le dɔdeasi ƒe fli me,
yina ŋugbedodo nyigba dzi, eye Ƒu Dzĩ la tso mɔ na wo, le dɔdeasi ƒe
mɔ la dzi tututu. Gake Mawu kpɔ nu to Dzo Lilikpo ma me, kpakple
dziku ƒe ŋkuwo, eye atsiaƒu ma vɔ.̃ Eye wòmlĩ eƒe ƒutsotsoeawo ɖe
megbe, eƒe tsiawo. Eye Israel zɔ to anyigba ƒuƒui dzi yi ɖe ŋugbedodo
nyigba dzi.
51 Azɔ, Aƒetɔ, egbe sia, kpɔ nu to Yesu ƒe Ʋu la me. Eye Nàkpɔ
xɔse ƒe zɔɖeɖe si wɔm míele le afisia ŋdi sia. Eye nàna Satana navɔ̃
eye wòasi adzo. Eye na be mɔzɔla siwo le afisia dometɔ ɖesiaɖe, eye
takuvi siawo dometɔ ɖesiaɖe ne wotsɔe ɖo wo dzi la, na be woa…
mɔ la naʋu, eye dɔléle la nasi dzo, eye na be Gbɔgbɔ Kɔkɔe, Dzo
Lilikpo la, nakplɔ mɔzɔzɔ la ɖota ŋugbedodo nyigba dzi. Na wòava
me dzro, Aƒetɔ.
52 Azɔ, yra subɔsubɔwo, nyawo, tometia, kple nuxexlẽ la. Eye na
be Gbɔgbɔ Kɔkɔe la natsɔ Nya la, ŋdi sia, ahamã Esia vivitɔe na mía
dometɔ ɖesiaɖe, Aƒetɔ, esime míele tetem ɖe nu gã dzɔtsu aɖe ŋu
nane si mímenya nusi wònye o la. Míaƒe dziwo le ƒoƒom ŋɔd̃zitɔe,
Aƒetɔ. Eye míedo gbe ɖa azɔ, esime míetsɔ bubu le tetem ɖe Wò kple
Wò Nya ŋu, bena Nàɖe egɔme na mí gɔmesese si le esi la. Elabena
míebiae le Yesu ƒe Ŋkɔ me. Amen.

Azɔ, fiẽ sia la, migaŋlɔ be be…Game la, Game Kae Nye Si?
53 Ke azɔ, ŋdi sia la, medi be makee, miawo hã siwo si Bibliawo
le. Alo miade dzesii, ne miedi la, ɖe Ŋɔŋlɔawo me, afisi míedi be
míaƒo nu le, hena ɣeyiɣi ʋeea ɖewo, woakpɔe le Dɔwɔwɔwo ƒe Agbalẽ
me. Míate ŋu axlẽ nu le teƒe eve alo etɔ.̃ Dɔwɔwɔwo 26:15, gbã.
Dɔwɔwɔwo, ta 25 lia eye kpukpui 15 lia, atsɔ dze egɔme.

54 Emegbe míedi be míaxlẽ Dɔwɔwɔwo 23:11. Eye miate ŋu atsɔ
esia akpe ɖe eŋu, ne miedi la, ɖewomahĩ ɣeyiɣi manɔ asinye be
maxlẽe o, Filipitɔwo 1:20. Wo katã kuɖe nya ɖeka ŋu, nya mawo ke.
55 Azɔ, le Dɔwɔwɔwo ƒe Agbalẽ, 26:15 me, afisi mele exlẽm le ale:

Eye nye la megblɔ bena, Wò amekae, Aƒetɔ? Eye wògblɔ bena,
Nyee nye Yesu amesi yome tim nèle.
…gake la fɔ, eye nàtsi tre ɖe wò afɔwo dzi: elabena esiata

meɖe ɖokuinye fia wò ɖo, bena maɖo wò nànye dɔla kple
ɖaseɖila le nusiwo nèkpɔ, kple nusiwo magaɖe afia wò la ŋuti;
Eye maɖe wò atso dukɔ la kple Trɔs̃ubɔla,…siwo gbɔ mele dɔ

wòm ɖo la si me,
Be nàʋu woƒe ŋkuwo, bena woatrɔ atso viviti me ava kekeli

me, eye tso Satana ƒe ŋusẽ me ava Mawu gbɔ, bena woakpɔ
nuvɔw̃o ƒe keke, kple domenyinyi le amesiwo ŋu wokɔ to dzinye
xɔse me la dome.
Eyata, Oo…Agripa, nyemesẽ to ɖe dziƒo ɖeɖefia la ŋuti o:
Ke boŋ megblɔe fia Damaskotɔwo gbã, kple amesiwo le

Yerusalem, kple Yudea nuto me tɔwo katã, kpakple wo…
Trɔs̃ubɔlawo hã, bene woatrɔ le woƒe dzime eye ne woagbugbɔ
ava Mawu gbɔ, ne woawɔ dɔ siwo dze dzimetɔtrɔ.

56 Le Dɔwɔwɔwo 23 me, eye kpukpui 11 lia me ake:
Eye le ŋkeke si dze eyome fe zãme la Aƒetɔ la le tsi tre ɖe egbɔ,

gblɔ bena, Wò dzi nedze me, Paul: elabena…alesi nèɖi ɖase le
ŋutinye le Yerusalem, nenema ke wòle be nàɖi ɖase le Roma
hã.

57 Mawu natsɔ Eƒe yayra kɔkɔewo akpe ɖe Nya kɔkɔe vivi glo sia,
si le mía ŋku me la ŋu.
58 Azɔ, mese amea ɖe nɔ nu ƒom, alo ƒo nu, eteƒe medidi o, eye
wòzã nyagbe: Tɔɖoƒe. Eye mesusu be, “Ema nye nyagbe nyuia ɖe.”
Mese wozãe zi geɖe be, “Madamadatɔe.” Eyae nye…
59 Medii le nyadigbalẽ, Webster me. Le Webster ƒe nya nu la, enye
“Nusi de blibo le eɖokui si; si ƒe ŋusẽ meɖo seƒe o; le ɖoƒe gbãtɔ
la enye nyanuwuƒe.” Nyanuwuƒe enye “Amen. Ye katãe ma.” Tɔɖoƒe
Aɖe, ye wònye. Enye “Ŋusẽ si meɖo seƒe o,” nyagbe tɔɖoƒe la. Enye—
enye, “Nusi deblibo le eɖokui si. Eya katã koe nye ma. Eɖɔ nya la ɖo.”

Mesusu be, “Esia nye nu dzeani loo. Ema nye nyagbe nyuia ɖe.”
60 Ke azɔ, nya nye susu si woɖe gblɔ. Gbã la, ele be wòanye susu,
eye emegbe ava zu nya. Elabena, màte ŋu agblɔ wò nyagbewo susu
manɔmee o.

61 Ne míetsɔ gbegbɔgblɔwo ƒo nue la, susu aɖeke mele mía si o. Enye
Mawu si tsɔ susuwo. Enye Mawu ƒe susu si le wò nuyiwo zãm. Míeɖea
susu alo nyana nusi gblɔm miele ne miele nu ƒom kple gbegbɔgblɔwo
o, ne enye nuƒoƒo si me wogbɔ ɖo la. Ne èle egɔme ɖem la, mànya
nusi gblɔm nèle o. Ɖeko nàgblɔe. Evɔ. Mikpɔea? Emae nye Mawu.
Ke ne èle nya gblɔm ɖi la, mèle wò ŋutɔ wò susuwo zãm o. Enye
Mawu, elabena nàgblɔ nusi ke le ɖoɖo nu la màsusu be yeagblɔ o.
Mikpɔea?
62 Gake nyagbe tɔɖoƒe enye “nyanuwuƒe.” Eye, eyaŋuti, mesusu be
ele be nyanuwuƒe nanɔ amesiame si. Eye le dɔwɔwɔ gã ɖesiaɖe si
wowɔ kpɔ la ƒe megbe la, tɔɖoƒe aɖe li. Meka nusi wònye o, tɔɖoƒe
aɖe le megbe nɛ. Eye ame ɖesiaɖe hafi wòate ŋu awɔ nane la, ele be
tɔɖoƒe nanɔ esi gbã. Ke ema gatrɔ va nuwuƒe mamlea gbɔ, to esia,
ema me, trɔ va to ekemea me, vaseɖe esi miava ɖo tɔɖoƒe, alo amen,
alo nyanuwuƒe ma gbɔ. Na nusi nènye…Ele be nane nanɔ asiwò si
ŋu nàbla ɖo, le nyagbe bubuwo me. Eyae nye blaɖeŋu sɔti mamlea,
na dɔwɔwɔ ɖesiaɖe. Ele afiaɖe. Ate ŋu axa gɔdɔg̃ɔdɔ̃ to nu vovovo
geɖewo me vaseɖe esi wòaɖo blaɖeŋu sɔti ma gbɔ, gake amen li na
nuwo katã. Ele be numa ƒomevi aɖe nanɔ anyi. Màte ŋu ayi dzi le
agbe me ne ɖeke mele asiwò o.
63 Miawo, esime mieɖe srɔ̃ la, ele be miagbugbɔ yi miaƒe susu me,
ɖo nane gbɔ, vaseɖe esi miake ɖe blaɖeŋu sɔti ma ŋu. Ke ele be
esia nanye lɔlɔ̃ na mia srɔñyɔnu, alo mia srɔŋ̃utsu. Enyo, ɖewo eya
menyakpɔ wu John ƒe srɔ̃ o; alo eya, enyo, menye eyae nye nu—esia,
ema o. Gake nane kuɖe eŋu, si, na wò la, elé dzi na wò. È—è—ègblɔ
be, “Ate ŋu anye be medze tugbe abe ame kemea o,” alo, “Medze
ɖeka abe ame kemea o.” Gake ele be tɔɖoƒe aɖe nanɔ afima, si na be
ame ma to vovo, eye afima ŋue nèku ɖo. Ne numa mele afima o la,
anyo wu be nàgaɖee o. Blaɖeŋu sɔti ma! Tɔɖoƒe ma!
64 Míate ŋu asusu ame geɖe siwo si tɔɖoƒewo nɔ, le Biblia me. Oo,
aleke míate ŋu atsɔe, aɖiɖii to Biblia katã me va yi, eye ɖeko míaganɔ
afisia le kwasiɖa eve me tso fifia dzi; eye gɔ̃ hã míaka edzitɔa ŋu kura
o, nenye be míasusu tɔɖoƒe siwo le Biblia me la. Le kpɔɖeŋu me, mina
mayɔ ɖeka alo eve ko, aka nu wo ŋu ko.
65 Mikpɔ Hiob ɖa. Azɔ, tɔɖoƒe aɖe le esi. Nusianu yi dzi na ŋutsu
ma baɖa, ŋutsu dzɔdzɔe aɖe. Azɔ, míate ŋu akatse agblɔ be menye
ame dzɔdzɔe o, elabena Mawu gblɔ be eyae wònye. Amea ɖeke mele
anyigba dzi abe Hiob ene o. Ede blibo, le Mawu ƒe ŋku me. Eye
enyae nenema, elabena nyanuwuƒe aɖe le esi. Tɔɖoƒe aɖe le esi, esime
nusianu wɔ abe etsi tre ɖe eŋu ene.
66 Dɔléle tso ka ɖe edzi. Xɔlɔãwo ate ŋu agblɔ be, “Azɔ, èkpɔe
vɔ, Hiob. Emae fia be èwɔ nuvɔ.̃ Èda vo.” Eye emegbe bishɔfwo va

egbɔ. Woyɔ wo be Hiob ƒe akɔfalawo. Ke le esi woafa akɔ nɛ teƒe la,
womekpɔ naneke wu nuvɔ̃ le eƒe agbe me o, elabena Mawu wɔ kplii
ɖe alesi Wòwɔe nu.
67 Eye wowu viawo. Wotɔ dzo eƒe—eƒe nunɔamesiwo. Eƒe—eƒe
nuwo katã gblẽ. Eye eƒe agbe ŋutɔ hã zu afɔku, wòyi ɖanɔ anyi ɖe
dzowɔkpo dzi, eye ƒoƒui nutete, xɔ eƒe dzodome va ɖo eƒe afɔƒome.
Eye gɔ̃ hã eƒe lɔlɔt̃ɔ, zɔxɛ, si nye via mawo dada la, gblɔ be, “Ele be
nàƒo fi ade Mawu eye nàku.” Gake le nusiawo katã ŋku me la, tɔɖoƒe
aɖe nɔ Hiob si.
68 Oo, le dɔléle ƒe ɣeyiɣiwo me, ne ɖeko míate ŋu abla mía ɖokuiwo
ɖe tɔɖoƒe ma ŋu la!
69 Hiob nya be yewɔ ɖe Yehowa ƒe ɖoɖowo dzi. Eye wòɖo xɔse ɖe
nusi wòwɔ la me, elabena Yehowa biae nenema. Ne míate ŋu awɔ
nenema ko. Yehowa bia numème vɔsa ɖe eƒe nuvɔ̃ ta. Ke Hiob la,
menye ɖe eɖokui ɖeɖe nu o, ke boŋ ɖe eviawo hã nu la, ewɔ numème
vɔsa, eye esia katã ko Mawu bia.

“Oo,” àte ŋu agblɔ be, “Madi be ema katã ko nanye nusi
Wòbia egbe.”
70 Mede ema nu o. Xɔse ɖe Eƒe Nya me dzaa ko! Ke wò la, ne ètsɔ Eƒe
Nyawo wɔ wò tɔɖoƒe la, àte ŋui. Mawume ŋugbedodo ɖesiaɖe si le
Biblia me la, nàte ŋu abla wò luʋɔ ɖe eŋu. Meka zi alesi ƒutsotsoewo
le atam dom na wò o, èkpɔtɔ bla ɖe eŋu; wò tɔɖoƒee.
71 Ke eku ɖe eŋu. Eye esime eƒe akɔfalawo gblɔ be, “Èwɔ nuvɔ̃ la,”
enya be yemewɔe o. Enɔ dzɔdzɔe, elabena ewɔ ɖe Yehowa ƒe ɖoɖo
dzi. Eye esime eƒe nusianu…
72 Ŋutsu la va do, gblɔ bena, “Viwòwo katã woku.” Ame bubu ge ɖe
eme, gblɔ bena, “Wò kposɔwo katã wofiã. Eye dzo ge tso dziƒo va.”
73 Mikpɔ nyanuɖeɖe gbegbe si nɔ eƒe dzigbãnamelawo si ɖa.
“Mikpɔea? Dzo ge tso dziƒo. Azɔ, Hiob, esia ɖo kpe dzi.” Ema meɖo
kpe naneke dzi o. “Azɔ, Eya maƒo viwòwo nenema o, Hiob; ne ènye
ame dzɔdzɔe.”
74 “Ke,” Hiob gblɔ be, “Menya be mewɔ nusi le dzɔdzɔe.” Egaku
ɖe eŋu kokoko. Nane le esi si wòate ŋu aƒo ɖe eme. Eyae ma. Elɔ̃
xɔe. Ewɔ nusi tututu Mawu gblɔ nɛ be newɔ, eye wòka ɖe dzi kɔtɛ.
Esɔ gbe.
75 Ekema esi wòva ɖo teƒe, si wokpɔ be tɔɖoƒe ma tɔ te sesĩe la, ale
wòde asi esese me be ka la le miamiãm ɖedzi. Tsã la edo agblɔ, hevo
le eŋu nyuie, gake ede asi hehe me. Eye Gbɔgbɔ la ɖi va edzi. Eye
wòtsi tre, elabena enye nyagblɔɖila, eye wògblɔ be, “Menya be nye
Ɖela le agbe.” Amen. Mikpɔea? Ebla sesĩe ɖe eƒe tɔɖoƒe ŋu. Ege ɖe

katsatsa me kplii. Enya be yewɔ nusi le teƒe, eye ŋkekea ɖe li gbɔna si
wòle be yeasi ayi egbɔ. “Menya be nye Xɔnametɔ le agbe, eye le ŋkeke
mamleawo me la, Atsi tre ɖe anyigba sia dzi. Togbɔ be nye ŋutigbalẽ
ƒe nyèwo gblẽ nye ŋutilã sia hã, gake le nye ŋutilã me makpɔ Mawu.”
Ekema enya. Ekema eƒe tɔɖoƒe la ku seke.
76 Abraham, ɖo tɔɖoƒe, esime wòtso Babylonia va, le mɔ̃ la gbɔ, ke
enɔ Shinar, eye le afima afisi wònɔ kple fofoa, eye ɖewomahĩ la enye
agbledela. Gake gbeɖeka, le avea ɖe me ɖaa le afiaɖe la, esime wònɔ
nyitsetsewo fɔm, alo—alo yina be yeawu lã aɖe aɖu la; eye le afiaɖe
ɖaa ke le afima la, Mawu ƒo nu nɛ, esime wòxɔ ƒe blaadre vɔ atɔ.̃ Eye
wònɔ…Eya kple srɔã, Sarah, ke nyɔnua xɔ blaadẽ vɔ atɔ,̃ womedzi
vi—vi o. Vi aɖeke menɔ wo si o. Ale Mawu gblɔ nɛ bena, “Èle vi dzi
ge to Sarah dzi. Gake, hafi nàwɔ esia la, ele be nàmã ɖokuiwò ɖa.”
77 Se aɖe kua ɖe Mawu ƒe ŋugbedodowo ŋu kokoko. Ele na wò
godoo, madamadatɔe. Meka alesi gɔmeɖoɖo le asiwò le ŋugbedodo
la ŋu o la, enɔna sewo te, kokoko. Ale gbegbe míate ŋu atɔ te ɖe afisia
atsa le Ŋɔŋlɔawo me, ayi agagbɔ, hena gaƒoƒowo, mikpɔea, akpɔ bena
se si kuɖe ŋu la le vevie. Gɔmeɖoɖo ate ŋu anɔ asiwò alesi ko nèdi,
gake se aɖe kuɖe ŋu to ŋugbedodo la me, ɖoɖoɖi, kple bubuawo me.
Mide dzesii.
78 Azɔ, “Abraham, exɔ Mawu dzi se, eye wobui nɛ dzɔdzɔenyenye.”
Azɔ, nu—nu dziŋɔ̃ ka wòanye nɛ be wòado go xe—xea ɖe si kɔ
ŋkume, ŋutsu aɖe si xɔ ƒe blaadre vɔ atɔ,̃ kpakple nyɔnua ɖe si xɔ ƒe
blaadẽ vɔ atɔ,̃ eye wonɔ agbe tso esime wonye srɔt̃ɔ sɔhɛwo, elabena
nɔvianyɔnu tɔa ƒe vie, ke azɔ wòle vi dzi ge le eƒe dɔme. gake tɔɖoƒe
aɖe le esi. Naneke mele eʋã ge o.
79 Eye, esi ɣleti gbãtɔ va yi, eye esia meva me o la, eƒe tɔɖoƒe la
ganɔ tsitre kokoko, elabena enya be yeƒo nu kple Mawu. Ɣleti evelia,
ƒe evelia, ƒe ewo, eye le ƒe blaeve vɔ atɔ̃ megbe, esime eya xɔ ƒe alafa,
eye Sara xɔ blaasieke la, eƒe tɔɖoƒe la ganɔ tsitre kokoko.
80 Ke Biblia gblɔ, esime woŋlɔ eƒe agbenɔnɔ ŋutinya la, Egblɔ bena,
“Abraham meke ɖi le Mawu ƒe ŋugbedodo ŋu, to dzimaxɔse me o, ke
boŋ esẽŋu, hetsɔ kafukafu na Mawu.”
81 Nukaŋutie? Ɖe miebu nusitae la ŋu kpɔa? Eka ɖe edzi,
matrɔmatrɔe. Eye nu ɖeka hɔ̃ si wòle be wòawɔ lae nye be wòamã
eɖokui ɖa tso eƒe dukɔ gbɔ. Ke Mawu meyrae kpɔ vaseɖe esime
wòwɔe o. Ekplɔa fofoa. Fofoa ku. Ekplɔ Lot. Eye esime, Lot mã ɖa
tso Abraham gbɔ vɔ megbe la, tete Mawu va egbɔ, hegblɔ be, “Azɔ zɔ
le anyigba la katã dzi.” Mikpɔea?
82 Toɖoɖo, ŋugbedodo, si le sewo te, yina ɣesiaɣi kple Mawu
kpakple Eƒe Nya. Azɔ milé ŋku ɖe ŋu…

83 Mina míatsɔ Mose. Mose, si—si nye nyagblɔɖila subɔla sisila,
si Mawu he hefia nunyae le Farao ƒe fiasa me. Ke—ke Mose do go
yi kpakple mawuŋunusɔsrɔ̃ ƒe hehe, eye wòwu ame gbãtɔ. Emegbe,
vodada sue gbãtɔ la va, tete Mose vɔ̃ yina kuku ge.
84 Nukaŋutie? Tɔɖoƒe mele esi o. Negbe dada ƒe—ƒe ɖaseɖiɖi kuɖe
eƒe dzidzi ŋu la koe nɔ esi. Enye ɖevi tɔxɛ aɖe. Ese dada ƒe nyawo
kuɖe eŋu. Agbalẽŋɔŋlɔ la nɔ esi si ke Mawu na woŋlɔ, ɖewohĩ ɖe pepa
dzi le afiaɖe, hetsɔe ɖe asi kpe ɖe wo ŋu, bena Mawu gbɔna Eviawo
srã ge kpɔ. Enya hã bena ɣeyiɣi lae nye ma.

Sigbe alesi míenyae fifia ene, míenya be nane sɔ gbe na dzɔdzɔ.
85 Azɔ, Mose nya be ɣeyiɣi lae nye ma, eye wònya hã bena yee nye
amesi wòtia na dɔ la, gake tɔɖoƒe menɔ esi o. Mikpɔea?
86 Ke gbeɖeka la, le gbeadzi ƒe megbe, esime nukpɔkpɔ bu ɖee vɔ
la, Mawu ɖe eɖokui fiae, le ŋuve bibi la me. Eye Wògblɔ be, “Mose,
mekpɔ Nye dukɔ ƒe fukpekpewo. Mese woƒe ŋeŋẽwo kple ɣlidodo,
le woƒe dɔdzikpɔlawo ƒe tohehe ta. Eye meɖo ŋku Nye ŋugbedodo la
dzi. Meva be maɖe wo. Azɔ heyi ɖe Egipte.” Oo, míatɔwo!
87 Egblɔ be Mose, xa nu, gblɔ bena, “Nyemeƒoa nu nyuie o. Nye—
nye ameɖeɖe mede ame dzi kakaka o. Womaxɔ dzinye ase o.”

Egblɔ be, “Nukae le asiwò me?”
Eɖo ŋu be, “Atizɔtie.”

88 Egblɔ be, “Tsɔe ƒu gbe ɖe anyigba.” Etrɔ zu da. Egblɔ be,
“Lé ble gbɔ nɛ nàtsɔe.” Egatrɔ zu ati ake. Enɔ kakaɖedzi namee,
kpeɖodzi aɖe.
89 Ne Mawu na tɔɖoƒe aɖe la, Enana kpeɖodzi hã na tɔɖoƒe ma,
kokoko.
90 Ale Mose, esi wònɔ afima, hetsɔ eƒe ati la ƒu gbe ɖe anyigba le
Farao kple akunyawɔlawo ŋku me, eye akunyawɔlawo hã wova hetsɔ
woƒe atiwo ƒu gbe ɖe anyigba la, Mose mesi kura hegblɔ be, “Oo,
enyo, tɔnye medzɔ o. Aa, akunyawɔwɔ ƒe ayemɔnu tsɛa ɖe ko wònye,
ke ɖewohĩ meda ƒu o.”
91 Gake enyae. Eka ɖe dzi be yedo go Mawu, eye wòtɔ ɖi kpoo.
Mina míagblɔ be ewɔ nusi tututu Mawu gblɔ nɛ be newɔ la. Nenema
ke Hiob hã wɔ nusi tututu Mawu gblɔ nɛ be newɔ. Mose wɔ ɖe Eƒe
sededewo dzi. Ale, wòtɔ te kpoo hekpɔ Mawu ƒe ŋutikɔkɔe la. Mose
nɔ babla ɖe eƒe tɔɖoƒe ŋu, eƒe dɔdɔ la ŋu, eye wòtɔ ɖi kpoo. Eye esi
wòwɔe la, eƒe da la tsɔ da mamleawo mi. Mikpɔea? Enɔ babla ɖe eƒe
tɔɖoƒe la ŋu.
92 Mawu gblɔ be, “Ne èɖe nenem vi mawo la, miagava Subɔm le to
sia gbɔ.”

93 Azɔ, futɔ la, le mɔ sia mɔ si wòate ŋui nu la, adze agbagba be
yeate wò ɖa tso tɔɖoƒe ma gbɔ.
94 Tututu abe alesi wodo go le Egipte ene, wova xaxa ɖe—ɖe Ƒu
Dzi la ƒe aglã me, eye towo le akpa sia akpa. Woto bali me va, ke Ƒu
Dzĩ la nɔ afima. Mɔa ɖeke meli woato le toawo ŋu o, mɔa ɖeke mele
afisia woato o, Farao ƒe aʋakɔ gbɔna to mɔ sia. Teƒe kae nye ma be
ame natsi tre ɖo!
95 Mikpɔ alesi abosam atutu wò ɖo teƒea ɖe si màganya nusi nàwɔ
oa? Gake ɖo ŋku dzi, ne èle babla ɖe tɔɖoƒe ma ŋu la, eyae nye nua.
96 Mose nya be Mawu do ŋugbe na ye, bena, “Miasubɔm le to sia
gbɔ ne èkplɔ wo do goe. Eye Meɖi va, to wò asi dzi, be maɖe wo
eye makplɔ wo yi anyigba bubu ma dzi.” Enɔ anyi kplii tututu. Eye
Mawu dɔ ɣedzeƒe ya ɖa hekplɔ tsiawo ɖa, le atsiaƒu la gɔme, eye wozɔ
anyigba ƒuƒui dzi hetsoe. Tɔɖoƒe aɖe!
97 Aleke míate ŋu ayi le Ŋɔŋlɔawo mee: Daniel, eƒe tɔɖoƒe;
Shadrach, Meshech, kple Abednego, woƒe tɔɖoƒe; Dawid, eƒe tɔɖoƒe;
wo katã, ɖo tɔɖoƒe.
98 Ɖeka nɔ Paulo hã, si, Amesi ŋu míele nu xlẽm le. Exɔ yɔyɔ aɖe
si tu ɖe Kristo dzi, eye ema enye eƒe tɔɖoƒe la. Ematae mevɔ̃ na nusi
Agripa lagblɔ o. Etɔ te ɖe afima, ke Agripa nye Yudatɔ, abe alesi
míenyae ene. Ke ale esi wòtsi tre ɖe fia siawo ŋku me kple nuwo
keŋ la, Mawu gblɔ nɛ xoxo bena ele tsitre tsi ge ɖe afima. Eyata,
tɔɖoƒe nɔ esi, ale wòƒo nu le eƒe Dziƒo ɖeɖefia la ŋu tututu. Egblɔ be,
“Nyeme…Nyemegbe bubu dede eŋu o. Menɔ…Migadrɔ̃ ʋɔnum baɖa
o. Nyemenɔ agbe gbegblẽ o.” Ke boŋ ele ɖe eŋu, eye megbe bubu
dede eŋu o. Eyi kpakplii, va ɖo minuti mamlea dzi, elabena Enye
tɔɖoƒe nɛ.

Eye agbe ɖesiaɖe si tu ɖe Kristo dzi la, emae nye wò tɔɖoƒe.
99 Azɔ, tso esime wòdo go Eyama, ŋkume kple ŋkume, le Damasko
mɔ dzi la, numa fia gɔmesese geɖe na Paulo.
100 Azɔ, miɖo ŋku dzi, enye agbalẽnyala, do ŋgɔ na ema. Enye ame
sesẽ aɖe le Ŋɔŋlɔawo me. Gake blaɖeŋu sɔti aɖeke menɔ esi o negbe
Sanhedrin si de megbe nɛ, kple ɖa—ɖaseɖigbalẽ si wòxɔ tso nu—
nu—nufiala gã aɖe gbɔ. Enye ame gã aɖe le eƒe nusɔsrɔ̃ me. Gake
enɔ lalam. Nu ɖeka si nɔ esi lae nye be, eƒe tɔɖoƒe la akpɔ ŋusẽ ko
abe alesi eƒe ɖoɖowɔha la le ene. Eya katã koe nye nu sesẽtɔ wu si
wòate ŋu anye. Eye wònɔ dɔ wɔm kple anukwareɖiɖi na numa, henɔ
Kristotɔwo lém, nɔ wo blam, henɔ wo dome gblẽm, eye gɔ̃ hã eƒu
kpe Sefano.

101 Mesusu be, emegbe le eƒe agbe me la, susu si ta wòyi Yerusalem
ɖo la enye: Esime, nyagblɔɖila gblɔ nɛ bena, “Mègayi o, Paulo,
elabena kɔsɔkɔsɔwo kple gaxɔ le lala wòm la.”
102 Eye Paulo gblɔ be, “Menya esia. Gake menye ɖeko meyina
Yerusalem be manye ɖaseɖila o. Ke boŋ, meyina ɖe afima, mele klalo
be maku na Yesu Kristo.” Elabena enya nusi wòwɔ, eye eƒe didi enye
be yeatre yeƒe ɖaseɖiɖi la nu kple ye ŋutɔ ƒe ʋu, aku abe xɔsetakula
ene, elabena yewu Mawu ƒe xɔsetakulawo dɔmetɔ ɖeka.
103 Ke azɔ enɔ eƒe mɔ dzi ɖota Damasko, kpakple eƒe agbalẽnyanya
la katã. Enɔ anyi ɖe nufiala gã ma, Gamaliel te, eye wofia nui ale
gbegbe le Yudatɔwo ƒe kɔnyinyi la katã me. Ke hã, kple esiawo katã
la, mesesẽ tututu o, eye ŋutete mele esi be wòawɔ nanewo o. Eye
kasia ko la, Kekeli aɖe va, eye gbeɖeɖe aɖe, ɖewohĩ, dziɖegbe aɖee.
Eye woƒoe ƒu anyi, wòdze anyigba.
104 Eye wòwu mo dzi. Kekeli aɖe nɔ keklẽm, si gbã ŋkuwo nɛ. Ke nu
wɔnuku ka wònye. Ame bubua ɖeke mekpɔ Kekeli la o, negbe Saul
ko. Enye ŋugbe wodo nɛ, nu vavã nɛ, ale gbegbe be Egbã eƒe ŋkuwo.
Magate ŋu akpɔ nu o. Eƒe ŋku gbã keŋkeŋ, kple Dzo Lilikpo ma si
nɔ keklẽm ɖe eƒe ŋku me tututu. Eye wòse Gbea ɖe gblɔ bena, “Saul,
Saul, nukaŋuti nèle Yonyeme tima?”

Egblɔ be, “Aƒetɔ, Ameka Nènye?”
105 Eye Wòɖo ŋu nɛ be, “Nyee nye Yesu. Ke asesẽ na wò be nàƒo
afɔkpo nutɔnu siawo. Tsi tre azɔ, eye nàyi ɖe Damasko, ke woadɔ
amea ɖe ɖe wò.” Ale esime wòfɔ tso afima la…
106 Ke amea ɖe li, si nye nyagblɔɖila, le dua me afima, amesi kpɔ
ŋutega esime wònɔ gbe dom ɖa, eye wòva. Anania va, eye va Saul
gbɔ. Eda eƒe asiwo ɖe edzi, eye wòkpɔ dɔyɔyɔ to Mawume dɔyɔyɔ
me. Etsi tre azɔ, wonyrɔẽ, klɔ eƒe nuvɔw̃o ɖa, esi woyɔ Aƒetɔ la ƒe
Ŋkɔ. Eye emegbe ekpɔ tɔɖoƒe aɖe. Meganye ame ɖeka ma ke gbeɖe
le ema megbe o. Edzo tẽ heyi, tso hame yi hame, tso teƒe yi teƒe, henɔ
agbagba dzem be yeatu nusi yedi tsã be yeagbã la.
107 Ale gbegbe dukɔ la, ale gbegbe Kristo xexeame, hiã tɔɖoƒe ma
tɔgbe, ŋdi sia. Nenem me siwo…?…kredowo kple kɔnyinyiwo, kple
ame ƒe nufiafiawo, dze agbagba, be woawɔ Mawu ƒe Nya naganye
eyama ke etsɔ, egbe, yi ɖe mavɔmavɔ me o. Wohiã tɔɖoƒe aɖe, gododo
ƒe numetoto aɖe, le Damasko mɔ dzi, si nye Mawu gbagbe Amesi ate
ŋu ayɔ dɔ dɔnɔwo, eye wòafɔ amekuku ɖe tsitre, anya gbɔgbɔvɔw̃o
do goe. Tɔɖoƒe vavãtɔ!
108 Paulo nya be nane dzɔ. Naneke meli si ate ŋu axɔe le esi o. Naneke
megale vevie nɛ o. Ele babla ɖe ŋu, eye eyae nye nua. Meka nusi ava
o la, enya be yele babla ɖe ŋu, agbe aɖe si tu ɖe Kristo dzi. Oo!

109 Agbe si wònɔ tsã la nye agbea ɖe si to vovo. Azɔ, miɖo ŋku dzi,
enye mawusubɔla tsã.
110 Ke na mia dometɔa ɖewo ŋdi sia (ke menya be mienya nyuie be
wole nyaƒoka sia wɔm, wole eƒo ge le dukɔ ɖesiaɖe si le dziƒoa te la
me, kpeɖo, le xexeame godoo); eye mia dometɔa ɖewo siwo le afisia
fifi laa; kple mi amesiwo le egodo afisi woava ƒo nyaƒokawo le le dukɔ
bubuwo me (to gbegɔmeɖela dzi si atsɔe ana Afrika ƒe kɔtawo, le
keke Gbegãdzitɔwo gbɔ, kple—kple afiwo katã); eye na mi kɔnyinyi
nunɔlawo amesiwo xɔ Biblia ƒe nusɔsrɔ̃ ko:
111 Esu mia si le ŋutinya ƒe ɖoƒe, eye ɖewohĩ miate ŋu aɖe nusiawo
katã gɔme, gake ne tɔɖoƒe aɖeke mele mia si o la, numetoto a—aɖeke
mesu mia si o, ke ne numetoto ma—ma si miegblɔ be esu yewo si la
na be miegbe nu le egbɔ be Nya ɖesiaɖe tso Esia me menye nyateƒe
na Hame la egbe ko abe alesi Wònɔna kokoko o, eye miele ŋu ɖom
ɖe miaƒe Bachelor of Art ɖaseɖigbalẽ alo nukakee miexɔ ŋu la, ne
miele ŋu ɖom ɖe miaƒe ɖoɖowɔha ƒe susuwo ŋu si agblɔ be, “Nukunu
ƒe ŋkekewo va yi la, eye Mawume dɔyɔyɔ megali na mí o la, eye
Gbɔgbɔ Kɔkɔe ƒe nyɔnyrɔ̃ megali na amewo egbe abe alesi woxɔe le
Pentekoste Ŋkekea dzi o la,” ne numa katãe le mia si la, nɔvinyeŋutsu
vevie, nɔvinyenyɔnu, èhĩa Damasko mɔ dzi ƒe numetoto!
112 Ehiã na wò be nàdo go Mawu gbagbe sia, esi ke mee nà, menye
susume ƒe glitonya aɖe me ko o, menye lãmeblefu o, alo seselelãmea
ɖe ƒomevi o, ke boŋ nu vavã, ŋutɔŋutɔ ƒe susu kple numetoto. Yesu
ma ke si zɔ le Galilea la le agbe egbe, hele agbe yi tegbetegbe. Ke
Enye eyama ke etsɔ, egbe, yi ɖe mavɔmavɔ me. Tɔɖoƒe aɖe, ale be
mele na wò be nàxɔ nusi ame bubu gblɔ o. Ènyae na ɖokuiwò, menye
seselelãme aɖe o.
113 Eye nenye seselelãme aɖe si èɖo, kple amea ɖe la, ele be wòanye
seselelãme Biblia me tɔ vavã, eye ne amea ɖe le agbagba dzem be
yeaɖe egɔme aɖee ɖa le mewò be nenem nuwo nye ŋkeke bubu tɔ la.
Kpɔ nyuie. Nyateƒee. Kpɔ nyuie. Gake mɔnua ɖe li be woanyae. Doe
kpɔ kple Nya la. Eyae nye xɔtata la.
114 Ne xɔa yi dzi tovo na xɔa ƒe tata la, xɔtula agbãe ƒu anyi atrɔ tui.
Gake ele be wòayi ɖe xɔa ƒe tata nu.
115 Meka alesi wò numetoto la le o, ekema, ne nane gblɔ na wò
be Biblia ma menye nyateƒe o, Mawu ƒe ŋusẽ ma, apostolowo,
nyagblɔɖilawo, nufialawo, kple kplɔlawo, kple Gbɔgbɔ ƒe nunanawo
meganye nu ɖeka ma ke tututu abe alesi Wònɔ esime Wòkɔ ɖi to
apostolowo me le Pentekoste dzi o la, nane gblẽ tso wò tɔɖoƒe la ŋu.
Anye be ebla ɖe kɔmahatsɔŋkɔ ƒe kredo aɖe ŋu tsɔwu ɖe Mawu ƒe

Biblia la ŋu. Ne, Egblɔ be, “Dziƒowo kple anyigba nu ava yi, ke Nye
Nyawo mada ƒu gbeɖe o.” Lé ŋku ɖe nusie nye wò tɔɖoƒe la ŋu.
116 Nàte ŋu aka ɖe dzi blibo be yele kadede me nyuie kple kplɔla. Eye
nàte ŋu aka ɖe dzi blibotɔe be yele kadede me kple nutome dzikpɔla.
Eye nàte ŋu aka ɖe dzi blibotɔe be yele kadede me kple bishof alo
amegã aɖe le wò hamea me. Gake nenye be mèle…Wò tɔɖoƒe menye
Yesu Kristo o.
117 “Elabena le Kpe sia dzi mada Nye tɔɖoƒe la ɖo, eye tsiẽƒe ƒe
agbowo mate ŋu aɖu edzi o.” Gbɔgbɔme ɖeɖefia le Amesi Wònye
ŋu, kple enyanya! Esɔ gbe. Oo!
118 Azɔ, ne èzu abe Paulo ene la, na tɔɖoƒe ma ke si nɔ esi la nanɔ
asiwò, agbe aɖe si tu ɖe Kristo dzi nye agbea ɖe si to vovo na esi nɔ
asiwò kpɔ la. Ate ŋu anye subɔsubɔ ƒe agbe aɖe si ènɔ tsã.
119 Oo, mese amewo gblɔ be, “Azɔ, yewonye mawusubɔlawo ŋutɔ.”
Ema meɖo nyaa ɖeke Kplii o.
120 Ɖeko mekpɔ kɔnyinyi geɖewo kpɔ, siwo vɔm̃awuwo ŋutɔ, ɖi
anukware zigbɔ zi geɖe wu alesi egbe Kristotɔwo ʋua eme. Ne, vinɔ
ate ŋu atsɔ via, yibɔe, dami, si didi aleke, atsɔe aƒu gbe ɖe lo ƒe nu me,
ɖe lɔlɔ̃ si wòɖo na eƒe mawu ta. Mebia ɖokuinye se be aleke gbegbe
Kristosubɔsubɔ ɖi anukwaree. Ne, ame ate ŋu awɔ fu eɖokui le mɔa
ɖe ƒomevi me, be wòatsɔ ƒu akpe ɖeka aŋɔ̃ eƒe ŋutilã, nenema la, atsɔ
tsibabla toɖo, aku ɖe eŋu wòati ɖe eŋu va gɔme aleke, eye wòazɔ to
dzo ƒe aɖewo me, tso afisia va ɖo agbadɔ ma ƒe nuwuwu, ayi agagbɔ,
eye wòxɔ dzo hefu, wole egbɔm nenema, hena vɔsasa na eƒe mawu,
legba aɖe si ƒe ŋkuwo nye adzagba, kple etɔeawo. Mebia ɖokuinye
se be afika Kristosubɔsubɔ la le. Uh-huh. Uh-huh. Eyata migabu
“anukwareɖiɖi ŋu o.” Anukwareɖiɖi mele Eme o. Anukwareɖiɖi sɔ
gbe nenye be wotsɔe kpe ɖe nusi le teƒe ŋu.
121 Ele sigbe dɔkita aɖe si le atike nam ene. Ate ŋu ana wò arsenic, le
anukwareɖiɖi me, ke ate ŋu ana wò ɖiɖitsi, le anukwareɖiɖi me. Ate
ŋu aŋlɔ atike si menyo o la na wò, eye nànoe le anukwareɖiɖi me,
gake ema maɖe wò agbe o. Mikpɔea? O, amegã. Ele be nànya nusi
wɔm nèle la. Eye nusianu si tsitre ɖe Mawu ƒe Nya ŋu la, nyemetsɔ
le eme na nusi wònye o, eye alesi gbegbe wòli eteƒe didi o, enye
alakpa kokoko.
122 Petro tsɔ Atikeŋɔŋlɔ Mavɔ la na wo le Pentekoste Ŋkeke dzi.
Egblɔ bena, “Mitrɔ le miaƒe dziwo me mia dome amesiame, eye
woanyrɔ̃ mi le Yesu Kristo ƒe Ŋkɔ me hena miaƒe nuvɔw̃o ƒe keke,
eye miaxɔ Gbɔgbɔ Kɔkɔe ƒe nunana. Elabena atikeŋɔŋlɔ sia nye mia
tɔ, kple mia viwo tɔ, kple amesiwo le adzɔge ʋĩ la hã tɔ, gɔ̃ hã ame
alesinu Aƒetɔ mía Mawu la ayɔ.” Ele teƒe. Enye atikeŋɔŋlɔ Mavɔ la.

123 Azɔ, atikewɔla afakala aɖewo ate ŋu atsɔ ema eye woawu wò. Ẽ
ɖe. Kakaɖedzitɔe. Minyaa, aɖia ɖe sinu le atiŋɔŋlɔ me, si ate ŋu awu
dɔlékuiwo, eye dɔ—dɔkita la nya neni sinu, wò ŋutilã ate ŋu atsɔ. Ne
ede aɖi eme sɔgbɔ wu nu la, awu wò. Ne aɖi mesɔ gbɔ le eme o la,
ekema nuka wòawɔ? Mawɔ nyuia ɖeke na wò be nàno atike ma o.
Enya nusi wò ŋutilã ate ŋu atsɔ.
124 Azɔ, nenemae Mawu ƒe atikeŋɔŋlɔ le. Meku ɖe alesi ame bubu
aɖe agblɔ be ele be wòanɔ mɔ sia nu, alo mɔ ma nu o la, mègaxɔ
edzi se o. Ne èkplɔ Nya la ɖo pɛpɛpɛ la, eyae ma. Ku ɖe Eŋu. Azɔ,
míekpɔ be…amea ɖewo gblɔna be, “Ele be woahlẽ tsi ɖe dziwò.”
Amea ɖewo li. Nenema be, “Ele be nàzã Fofo, Vi kple Gbɔgbɔ Kɔkɔe
ƒe bubuŋkɔwo.” Numa ƒomevia ɖeke mele Biblia me o. Teƒea ɖeke
meli si wonyrɔ̃ amea ɖeke le, le Biblia me, to mɔ bubu dzi tovo na
Yesu Kristo ƒe Ŋkɔ dzi o. Ema nye nuɖoanyi aɖe si wotsɔ kpe ɖe ŋu
le Roma Katoliko hamea me, eye wodroe yi to kɔnyinyiwo me. Míele
ema gbɔ ɖo ge fiẽ sia.
125 Gake mide dzesii, le nusiawo katã titina la atikeŋɔŋlɔ la kpɔtɔ li.
Ke eyaŋutie ɖevi lédɔewo sɔgbɔ na mí ale gbegbe, elabena womele
to ɖom nusi Dɔkita la gblɔ o. Tɔɖoƒe la, ne èbla ɖokuiwò ɖe Eŋu la,
eyae ma. Emae nye Mawu ƒe Nya. Mate ŋu ada ƒu o.
126 Agbe aɖe si tu ɖe Kristo dzi! Kɔnyila ŋutɔ, gake wometui ɖe Kristo
dzi o. Ema le mía dometɔ sɔgbɔ si egbe.
127 Eye ne agbe sia si tu ɖe Kristo dzi le asiwò la, ana be nàwɔ nusiwo
ke le ɖoɖoa nu la màlɔ̃ awɔ o. Ana be nàwɔ nusi to vovo na nusiwo
nàwɔ le ɖoɖoa nu. Nyemele gbɔgblɔm be nàwɔ movinu o. Medi be
magblɔ be nàwɔ nu le Gbɔgbɔ me, nane si nye nu ŋutɔŋutɔ, nane si
nye nu vavãtɔ. Ne èkpɔ amea ɖe le nu wɔm movitɔe la, nànya bena
ɖeko wòtsɔ nane kpla. Ɖeko wole agbagba dzem be yewoasrɔẽ afisi
nu vavã ma le awɔ.
128 Ne èkpɔ dɔlla gbegblẽ la, ɖo ŋku dzi be dɔlla nyuietɔ aɖe li si ŋu
wowɔe ɖo. Mikpɔea? Ne èkpɔ gbegblẽtɔa la, madamadatɔe la enye
nu ŋutɔŋutɔa aɖe ƒe vɔvɔl̃i. Enye nane si—si nye nu ŋutɔŋutɔa si ƒe
kɔpi woɖe.
129 Mide dzesii be, ana nàwɔ nusiwo le ɖoɖoa nu la màwɔ o. Oo,
nanee wònye. Èka ɖe dzi. Èka ɖe dzi ŋutɔ, ne tɔɖoƒe sia su asiwò.
Kakaɖedzi le asiwò le ŋu. Màxɔ nusi nye ame bubu ƒe numetoto o.
130 Numatae Kristosubɔsubɔ va zu abe ɖeviwo le Biblia me ene,
alo, menye nenema o, taflatse, ɖeviwo le suku. Wodze agbagba
be yewoakpɔ ame bubu ƒe dɔ akɔpi. Eye ne ame ma da vo la, nu
bliboa katã ada vo. Mikpɔea? Àkpɔ ame gbogboa ɖe le wo dome awɔ
vodada. Oo, míatɔwo! Migakɔpi o. Mido go Eyama, miawo ŋutɔ.

131 Xɔlɔñye aɖe, si tsitre ɖe megbe le afisia, enye ametsitsi…enye
zɔxɛnye aɖe ƒe vi, amea ɖe si nye kpli míenye xɔlɔ̃ agbe la katã me,
Jim Poole sue la. Nukaŋutie, nye kple tɔa míeyi suku ɖedu tsi ɖedu.
Eye, oo, nɔvi nyuie ka wònye! Nye kple Jim sue la míenɔa gbe dom
ɖa atraɖi be Jim gã la nazu Kristotɔ, xɔsetɔ vavã. Eye nye kple Jim
sue la míenɔ dze ɖom etsɔ si va yi kuɖe afisi míekpɔ Mawu le le
ave me eye míekpɔ Eyama le dzɔdzɔmea me. Afimae nàkpɔ Eyama
le. Elabena, Enye Wɔla, eye Wòle Eƒe nuwɔwɔ me.
132 Ke meɖo ŋku dzi be, tsã la nye kple Jim míeyina—yina, dina
be míada ade. Eye ne zã do la, enyo, míeyina ɖe afima, atsɔ míaƒe
keke, akui le mɔ sia dzi tututu le afii, avɔ̃ ayina kuku ge ne míeva
to ameɖibɔ me esi xexeme tsɔ̃ vɔ la, eye míayi ɖe afima aɖaƒle
suklitsikpe fafɛ aɖe.
133 Ke Jim lɔña kpevi dada. Azɔ, míenye ŋutsuviwo ko, ƒe ewo,
wuieve, wuiene viwo. Ke Jim lɔña anyi nɔnɔ axlẽ ŋutinya gbalẽwo
kuɖe adedada kple mɔtetre ŋu.
134 Ke nyea manɔ anyi ɖe afima anɔ drɔẽ kum. Mikpɔea? Kuɖe…Ke
fifia amea ɖewo le ŋutsuviawo me ate ŋu anɔ kpɔyem. Eye makpɔ
atixɔe via ɖe le afiaɖe. Megblɔna be, “Xɔ,̃ ema anyo ŋutɔ be atixɔe
aɖe nanɔ asinye le towo dzi.” Eye ɣesiaɣi la menɔa drɔẽ kum bena
gbeɖeka la mava tu atixɔe aɖe ɖe towo dzi, avuha gbogboa ɖewo,
kple—kple tu aɖewo. Eye mesusuna ɖaa bena, “Ne tu .30-30 ate ŋu
asu asinye, le nye ɣeyiɣi me la.” Mesusu be, “Aleke pɛ wɔ ge mala le
xexeame ate ŋu akpɔ tu .30-30?”
135 Ke nyitsɔa ɖe va yi, esi menɔ tsitre, nɔ nye gli ŋu kpɔm, hekpɔ
le afima tua ɖewo siwoe nye nyuitɔ kekeake ate ŋu anɔ ame si la,
mesusu be, “Amenuveve wɔnuku.”
136 Mesusu be, “Masrɔ̃ tu dada, be mada tu nyuie. Eye ekema
ɖewomahĩ ɣeaɖewoɣi, mawɔ mɔzɔzɔ ayi towo dzi, eye adelã nyuia
ɖe akplɔm yi. Ale ko be manye nua ɖe ƒomevi…Elabena, amea adi be
woakpɔ yeƒe agbe ta, ɖewohĩ, tso sisiblisi wɔadã aɖe gbɔ. Eya meka
ɖe eɖokui dzi kakaka o. Kesinɔtɔ aɖe, si adi be yeakplɔm ɖe asi, ale
ko be mayi kpakplii, anye dzɔlaa ɖe ƒomevi nɛ. Amea ɖe menyaa nu
o gbeɖeka mava da ade le Afrika, abe ameŋudzɔla ene. Ne mate ŋu
axɔ hehe ko! Eyae nye nu ɖeka si mate ŋu awɔ enye be maxɔ hehe
be nye asi nadzɔ nyuie, le tudada me.”
137 Oo, mesusu be, “Mawu, bu eŋu kpɔ be, Wò èna meda ade, le
xexeame kpeɖo.” Nu dzeani kae nye si!

Jim nɔa anyi hexlẽa agbalẽ. Megblɔ be, “Jim…”
Ebe, “Me—medi be maxlẽ nu kuɖe eŋu.”

138 Megblɔ be, “Jim, emae nye nusi ame bubua ɖe wɔ. Nye ŋutɔ,
medi be mawɔe. Medi be mawɔ numetoto.” Esi meva Kristo gbɔ
la, nyemate ŋu atsɔ ame bubu ƒe numetoto o. Nye ŋutɔ, medii na
ɖokuinye.
139 Meɖo ŋku dzi esime mexlẽ Zane Grey ƒe Akogo Sɔdola Xɔŋkɔ
la. Mekaka xa eve alo etɔ̃ na danye, henɔ edom ƒoxlã aƒea me le
sɔ dzi, wònye menɔ dzefesɔ si nye xa dzi. Me—mexlẽ ŋutinya ma
kuɖe—kuɖe Akogo Sɔdola Xɔŋkɔ La ŋu, alesie wòhe dzɔdzɔenyenye
va Bend Gã la.
140 Emegbe mexlẽ Edgar Rice Burrough ƒe glitoto ŋutinya kuɖe
Tarzan, Kabligã La ŋu. Afɔɖodzinu xoxoea ɖe nɔ dada si, si wotsɔ
tɔmelã ƒe agbadze wɔe, alo nane, si ke Aƒn. Wathen nae esi dzo fiã
nu. Eye wòtsɔe ɖo ɖe eƒe xɔ me, ke me—meɖe afɔɖodzinu ma do goe.
Danye menya be menye ya ye kplɔe dzoe o. Eye metsɔe do go, hefli,
tsɔe wɔ Tarzan ƒe awu na ɖokuinye, heyi ɖanɔ ati me. Me—mewɔa
nye ɣeyiɣiwo ƒe afã le ati aɖe me, ado Tarzan ƒe awu sia. Elabena
mekpɔ nusi wòwɔ, medi be nye hã mawɔe.
141 Gake gbeɖeka, to Mawu ƒe amenuveve me la, Agbalẽ ŋutɔŋutɔ la
va ka asinye, Biblia la. Nye hadzidzi kple ŋutinya la nye be, “Maɖi
Yesu, le anyigba dzi la medi be maɖi Eyama.” Nyemedi be manye
bishof aɖe alo—alo amegã aɖe le hamea me o, papa aɖe alo nunɔla
aɖe o. Medi be maɖi Yesu. Tɔɖoƒe aɖe, awɔ wò nàto vo. Nane kuɖe
eŋu, be woaxlẽ Eƒe Nya, eye nane le wò dzi me, si awɔ be adzro wò
vevie be nàɖi Eyama. Èka ɖe dzi.
142 Ele abe, tɔɖoƒe na Kristo ene, tɔɖoƒe na Kristotɔ ene, ele abe…
Esia, le abe seke ene na tɔdziʋu. Ẽ. Wò la, ele na wò be tɔɖoƒe nanɔ
asiwò. Ke ne Kristo enye wò tɔɖoƒe la, ele abe seke ene. Ema enye,
ne èle…Ƒu la dze agbo ŋutɔ, eye tɔdziʋu la yina nyɔnyrɔ̃ ge kloe, ke,
wò la, mɔkpɔkpɔ ɖeka si le asiwò la, enye, nàda wò seke. Eye ekema
ne tɔdziʋu la le dadam segesege la, nàkpɔ be seke la alé tɔdziʋu la
ɖe te. Minyaa, ha aɖe le mía si, meŋlɔ be amesi ŋlɔe la ƒe ŋkɔ fifia,
gake enye, Nye Seke Ku Nu.
143 Sigbe ŋutsuvi sue la ene, abe alesi míefiae zi geɖe, enɔ aʋako
dzefetɔ ɖom ɖe ya me. Màte ŋu akpɔ naneke o, gake ka ɖe le esi. Ke
ŋutsua ɖe va yina hegblɔ be, “Nuka wɔm nèle, vinye?”

Egblɔ be, “Mele nye aʋako dzefetɔ la ɖom ɖe ya me.”
Ebe, “Nukae ma le asiwò me?”
Ebe, “Ka ye.”

144 Ebe, “Afika aʋako dzefetɔ la le?” Ebe, “Nyemele ekpɔm o. Enyo,
aleke èwɔ nya be yeɖo aʋako dzefetɔ la ɖe ya me?”

145 Egblɔ be, “Mate ŋu ase eŋkɔ. Ele hehem.” Mikpɔea? Le ka ma ƒe
nuwuwu la, tɔɖoƒe aɖe li. Le mɔnu sue si le esi nu la, aʋako dzefetɔ
ma nye eƒe tɔɖoƒe, eyata ate ŋu agblɔ be yeɖo aʋako dzefetɔ la ɖe ya
me. Togbɔ be mate ŋu akpɔe o hã, gake elé nane ɖe asi, si ku numa.
146 Nenema wòle na ame, ne wogbugbɔe gadzi to Gbɔgbɔ Kɔkɔe me,
elé nane ɖe asi si ƒe seke le gama ɖaa, eye ahomwo mate ŋu aʋuʋui
o. Enya be nusianu le nyuie na ye. Eku seke. Esɔ gbe.
147 Azɔ, ne míele míaƒe tɔdziʋu me, hele agba sam le agbe ƒe tɔsisi
fafɛ la dzi, abe alesi hakpala gã la gblɔe ene, bena:

Agbe menye drɔẽ ƒuƒlu ko o!
Eye nuwo mele abe alesi wole dzedzem o,
Eye luʋɔ si dɔ lɔ̃ la ku o.
Agbe nye nu vavã! Eye movevieɖoɖo le agbe ŋu!
Ke yɔdo menye eƒe nuwuƒe o;
Elabena anyie nènye, eye anyi ke nàgatrɔ zu la,
Menye luʋɔ wogblɔe na o.

148 Oo, mesusu be evivi ŋutɔ! Azɔ, Longfellow ŋlɔ numa, Agbe Ƒe
Psalomo. Mikpɔea?

Esime míele agba sam le agbe ƒe tɔsisi fafɛ la dzi,
Bena dzɔgbevɔt̃ɔ aɖe kple nɔviŋutsua ɖe si ƒe ʋu

gbã,
Ne ekpɔ mí la, dzideƒo naɖo esi.

149 Mikpɔea? Fifia míele ʋua me, hele agbe ƒe tɔsisi fafɛ la dzi, le
Kristo me, le tɔdziʋu me le ɣeyiɣiwo ƒe ahomwo me. Ne ahomyawo
le sesẽm, eye wole elɔm la, Dzi dzɔm be seke aɖe le asinye si ku nu le
xɔmetsovɔ la godo, le afiaɖe ɖaa. Ku ŋutɔ gɔ̃ hã mate ŋu ahe wò ɖa
le eŋu o. Wobla wò ɖe wò tɔɖoƒe la ŋu. Kristo nye míaƒe Seke. Nuka
Wònye? Eyae nye Nya la. “Le gɔmedzedzea me la Nya la li, eye Nya
la li kple Mawu, eye Nya lae nye Mawu. Eye Nya la va zu ŋutilã, eye
wònɔ mía dome.”
150 Ekema, ne míenya be míaƒe nuwɔnawo sɔ kple Nya la tututu, eye
míenya be míaƒe nufiafia sɔ kple Nya la pɛpɛpɛ, eye míetsɔ naneke
kpe ɖe eŋu alo ɖe naneke le eme o, wònye Nya la ɖeɖe la. Eye míekpɔ
emetsonu mawo ke, si ame bubu siwo ku seke ɖe Nya ma ke me kpɔ,
wole me vam le míaƒe agbe me la, ekema míaƒe seke la ku nu. Kristo
ƒe agbe la gatrɔ va le ŋutilã xɔxɔ ƒe mɔnu kloe, to mewò, abe alesi
wònɔ Kristo me ene, elabena, “Mawu ye nɔ Kristo me, helé avu le
xexeame kple Eɖokui dome.” Eye èkpɔ Mawu le ɖokuiwò me, wòlé
ʋugɔmeti ma ke ɖe asi le Nya la me, tututu abe alesi Yesu wɔe ene.
Èkpɔ Eƒe agbe. “Dɔ siwo wɔm Mele la miawo hã miawɔe, amesi xɔ se
la.” Menye amesi le eɖokui wɔm be yexɔe se o, amesi susu be yexɔe

se o, ke boŋ, “Amesi xɔe se.” “Amesi xɔ Dzinye se la, dɔ siwo wɔm
Mele la eya hã awɔe.” Nukaŋutie? Eku seke ɖe Agakpe ma ke me.
Nukae nye Agakpe la? Nya la, ɣesiaɣi. Èku seke ɖe afima. Enye wò
anyiehe Ɣletivi ne èbu le tɔƒo.
151 Minyaa, ɣletivi geɖewo li míekpɔna, gake ɣletivi vavã ɖeka koe
li, si meʋãna o. Eyae nye anyiehe ɣletivi, elabena etɔ te ɖe anyigba ƒe
titina tututu. Ne eganye be èle megbe lɔƒo, dzi lɔƒo, alo afisiafi si nèle
la, anyiehe ɣletivi ma la nye ɖeka ma ke. Eyae nye wò anyiehe ɣletivi
la. Azɔ, mikpɔea, ɣletiviwo li sɔgbɔ siwo ʋãna tso teƒe yi teƒe. Gake
ne èle…ƒu dzi la, nukaŋutie, ƒudzidɔwɔla ɖesiaɖe nya nenema, alo
adelã ɖesiaɖe si ɖia tsa le ave me la, nya be wò anyiehe ɣletivi la nye
wò—nye wò teƒe la. Evɔ. Ekema, ele abe wò—wò—wò taɖoƒefianu
la ene. Wò taɖoƒefianu mafia asi Mars, alo Yupiter, alo afiaɖe o. Afia
asi anyiehe ɣletivi la. Nukaŋutie? Emae nye wò tɔɖoƒe.
152 Oo, míatɔwo! Mide dzesi, wò tɔɖoƒe! Oo, mele nyaa ɖe gblɔ ge!
Ɖeko mese eŋkɔ wògbɔna. Mide dzesii. Mekpɔ ɖokuinye kɔnyila ŋutɔ
le gaƒoƒo sia me, elabena esia nye kakaɖedzi. Mide dzesii.
153 Wò taɖoƒefianu la afia asi anyiehe ɣletivi la ɖeɖeko. Afima koe
nye teƒe si wòate ŋu afia asie. Ne enye taɖoƒefianu vavã la, adzɔ ɖe
anyiehe ɣletivi dzi ga sia game. Esia le teƒea?
154 Ekema, ne Gbɔgbɔ Kɔkɔe le mia si la, Nya la ɖeɖeko Wòate ŋu
afia asie. Mele asi fia ge kɔmahatsɔŋkɔ gbeɖe o. Mele asi fia ge kredo
aɖe gbeɖe o. Mele asi fia gee atra yi afiaɖe ɖaa o. Afia asi tẽ ɖo ɖe
Nya la gbɔ. Ewɔ nam abe mado ɣli ene. Mide dzesii, Nane wònye—
wònye le ame me, si le etutum, ne èkpɔ wò Ɣletivi la wòtɔ ɖe afima,
Yesu Kristo, Nya la. Eye èkpɔ bena Gbɔgbɔ si le ye me la mana wòabi
yi ɖusi alo mia me o. Eya ɖeka koe nye Amesi ate ŋui. Eva be yeatsɔ
Mawume nuwo, eye yeaɖe wo afia, aɖe wo ɖe go.
155 Ke Yesu gblɔ be, “Awɔ nusi tututu Yegblɔ la. Aɖe nusiwo le vava
ge la afia mi,” afia wo mi doŋgɔ na ɣeyiɣi la, hafi nua nava ɖo afisia.
Mikpɔea? “Aɖe tso nusiwo nye Tɔnye la me eye wòafia wo mi, eye
emegbe Afia mi nusiwo ava va.” Yohanes 15.
156 Míekpɔ bena Eyama atsɔ nuwo afia. Eye Wòaɖe tso nusiwo nye
Mawu tɔ la me ahafia mi. Eye Wòaɖe nusiwo Yesu gblɔ la afia mi.
Le nyagbe bubuwo me, Ana nuawo me nakɔ keŋ. Mitsɔ esia da ɖe
dzogui aɖe me, fiẽ sia, elabena míegbɔna eŋudɔ wɔ ge le ɣeyiɣi ʋeea
ɖe me. Miakpɔ kakaɖedzi, awɔ nua kakaɖedzi nanɔ eŋu, mikpɔea,
ekema mienyae. Ne mie…Miaƒe anyiehe Ɣletivi la, si nye Nya la, na
Kristotɔ ɖesiaɖe.
157 Nu ɖesiaɖe si tsitre ɖe Nya la ŋu! Mikpɔ ɖa. Mina magblɔ nane
na mi. Miɖo to esia nyuie. Esiae nye Mawu ƒe ɖeɖefia blibo la, Eƒe

lɔlɔñu, kple Kristo ƒe Vava. Ke nusianu le Agbalẽ sia me tututu, wòde
blibo. Ke ne nane he wò ɖa tso Ema gbɔ la, tsɔ taɖoƒefianu ma ƒu
gbe, elabena kredo ko wònye. Ɖeko wònye ɖoɖo-…Agbalẽa ɖe ko
wònye èle tsɔtsɔm ɖe wò akplo me, si ètsɔ ku nu le wò xɔ me, hekpa
ati nɛ. Enye kredo aɖe. Ekema, di taɖoƒefianu si afia asi Nya la na
wò. Amen.
158 Mide dzesi, esi numetoto sia ƒo Paulo la, eyi ɖe Egipte kple
Arabia, afiaɖe, hesrɔ̃ nu ƒe etɔ.̃ Ŋutikɔkɔe! Whew! Ele be wòakpɔ
kakaɖedzi. Eye esi wòkpɔe, wònye Gbɔgbɔ Kɔkɔe kplɔe to nya la
me, ɖeka ɖeka la, ate ŋu ŋlɔ Hebritɔwo ƒe Agbalẽ ma hefia nu
Yudatɔ mawo. Kakaɖedzitɔe. Nukaŋutie? Etu ɖe edzi. Gbɔgbɔ Kɔkɔe
ƒe taɖoƒefianu ma kplɔe tẽ ɖo anyiehe Ɣletivi la gbɔ.
159 Azɔ, ne èkpɔ be nane le hewòm ɖa tso Egbɔ la, anyo na wò
wu be nàɖe asi le nua ŋu kpoo. Vi la, Afia asi Eƒe Nya la, eye
Eƒe Nya la ɖeɖeko, elabena Gbɔgbɔ Kɔkɔe va be yeaɖe, Mawu ƒe
ŋugbedodowo ɖe go, alo aɖo kpe wo dzi. Kredoa ɖeke mele numa
wɔ ge o. Ɖoɖowɔhaa ɖeke mawɔe o. Ŋusẽa ɖeke alo naneke mawɔe
o. Negbe Gbɔgbɔ Kɔkɔe la ko, to Nya la me. Ke Eyae nye Agbekui la.
160 Azɔ, mitsɔ luku aɖe, luku nyakpɔ aɖe, ke mate ŋu awɔ naneke
o. Enye nukuku vaseɖe esime agbekuia nanɔ eme. Ekema atse lu ƒe
ku geɖewo.
161 Ke Kristo enye Agbe ma, tɔɖoƒe la. Ne tɔɖoƒe ma mele lu la me
o la, mafɔ ɖe tsitre gbeɖe o. Ne tɔɖoƒe ma mele lu ma si o la, ate ŋu
anyakpɔ le egodo, gake mate ŋu anɔ agbe o, elabena naneke mele
eme si wòatsɔ nɔ agbe o. Gake ne tɔɖoƒe ma le eme la, ate ŋu akpɔ
nyahelawo katã ƒe ŋku me tẽpatẽpa, agblɔ be, “Magatsi tre ake.”
Nukaŋutie? Elabena tɔɖoƒe le esi. Ele eme. Ele be wòafɔ ɖe tsitre
godoo. Eye ne wò…“Ne miele Menye, eye Nye Nyawo le mia me la,
ekema mibia nusi mielɔ̃ la.” Emae nye tɔɖoƒe ma.
162 Gake nenye kredowo kple nu bubu ɖesiaɖe koe bla wò ɖe Eme
la, màte ŋu ablu ami kple tsi o. Wò tsɔe ko nàfanyãe alesi nèdi, mate
ŋu atsaka gbeɖe o, elabena nu vovovo eve wonye. Eye màte ŋu awɔ
kredo kple Biblia, nusi tsitre ɖe Biblia ŋu, woatsaka o. Màte ŋu awɔ
kɔmahatsɔŋkɔ kple kɔnyinyi si wodzi ablɔɖevi la, alo ɖeɖekpɔkpɔ si
wodzi ablɔɖevie la, natsaka ɖedu o. Elabena, kakaɖedzitɔe la, Mawu
wɔa dɔ dzaa ko…
163 Mele egblɔ ge, alekekee hã. Mawu medana le Eƒe ɖoɖo dzi gbeɖe
o. Mate ŋu ada le edzi o, elabena Enye seƒemanɔsitɔ. Ke medze sii
be, minyaa, me, Esia yina ame sɔgbɔwo ƒe ŋku me. Mikpɔea? Gake
Mawu mate ŋu ada le Eƒe ɖoɖo dzi o. Mate ŋu awɔ nane gbeɖeka, eye
wòatrɔ, agawɔ nane, agblɔ be enye vodada le ŋkekema dzi o.

164 Mawu mewɔa dɔ kple ame hatsotsowo o. Mawu wɔa dɔ kple
ame ɖeka ɖesiaɖe, elabena amegbetɔwo ƒe susuwo toa vovo. Eya ƒe
dzɔdzɔme, to vovo. Ele be Mawu natsɔ ame ma, atugui, aɖe eyama
ɖa, le ye ŋutɔ ɖokui me, vaseɖe esime Wòakplɔe ɖo Eƒe nɔnɔme
me. Mikpɔea? Ekema Mawu awɔ dɔ kple nenem me ma. Mikpɔ
agbenɔɣiawo me keke va yi ɖa, Noa kple Mose, nyagblɔɖilawo, wo
ame eve menɔ anyi kpɔ le ɣeyiɣi ɖeka me o. Ɖeka, koe nɔ anyi
ɣesiaɣi, le agbenɔɣiawo katã me.

Eyaŋuti, ne ègblɔ be, “Le ame geɖe ƒe aɖaŋuɖeɖe me
dedienɔnɔ li la.”
165 Kpɔ ɖa, eye abe alesi meɖe gbeƒãe le afisia eteƒe medidi o, le
agbadɔa me la. Axab li, eye Yosafat hã li. Eye woɖoe be yewoayi
Ramot le Gilead, be woanyã amewo ɖa. Le gɔmeɖoɖoanyi nu la, wotɔ
dzɔ, anyigba la nye wo tɔ. Ke wo—woƒe futɔwo, Siriatɔwo le edzi
afima, wo viwo ɖɔ ƒo kpakple lu si dze be wòanye Israelviwo tɔ.
Mawu ƒe nuname, ale gbegbe, wòle ɖoɖoa nu, edze abe nusi nyo
ene. “Va kplɔm yi, ne míayi ɖe afima, eye míanyã wo ɖa le anyigba
la dzi.” Enyo, ema nyase ŋutɔ. Le gɔmeɖoɖo nu la, esɔ gbe, gake se
ɖeka koe kuɖe eŋu.
166 Yosafat, esi wònye ame nyui ta la, egblɔ be, “Ɖe mímabia gbe
Aƒetɔ la se oa?”
167 Godoo ɖe, Axab, megbedela ma, gblɔ be, “Enyo, kakaɖedzitɔe.”
Xɔsetɔ liƒodzisẽla, minyae. Egblɔ be, “Oo, kakaɖedzitɔe, ɖe wòle be
mabu numa ŋu hafi. Nyagblɔɖila Hebrivi alafa ene sɔŋ le asinye.
Alafa ene, siwo menyi nyuie, helé be na wo. Wonye nyuitɔwo wu
le dukɔa me. Míakplɔ wo vɛ.”
168 Eye wo katã ɖedu, kple gbe ɖeka la, gblɔ be, “Heyi. Aƒetɔ la li
kpli wò.” Le gɔmeɖoɖoanyi nu la, wotɔ dzɔ, gake tɔɖoƒe ma mesu
wo si o.

Tete esi wòbia be, “Ɖeke megali oa?”
169 Egblɔ be, “Ɛ.̃ Ɖeka li, gake melé fui.” Egblɔ be, “Ɣesiaɣi la nyavɔ̃
ko wògblɔa tso ŋunye, èkpɔea, ɣesiaɣi eya ko wògblɔna.”
170 Aleke wòate ŋu agblɔ nya nyuie ɖi, esime Nya blibo la katã, Eliya
si do ŋgɔ nɛ la, gblɔ na Axab bena, “Avuwo aɖuɖɔ wò ʋu mahã”? Azɔ,
aleke nyagblɔɖila ma si dzi woɖo kpe la ate ŋu agblɔ nane si ke manye
Mawu ƒe lɔlɔñu oa? Kpe ɖe, ema ŋu la, “Avuwo aɖu Izebel, eye eƒe
aɖukpo anɔ agble me, ale be womate ŋu agblɔ be ‘Afisiae Izebel mlɔ
o.’” Kpakple fiƒode ma tɔgbe le amea ɖe dzi la, aleke ame bubua ɖe
ate ŋu ayrae?
171 Nenemae wòle egbe. Aleke ame ate ŋu ayra nusiawo siwo le
amewo kplɔm dzoe le Mawu gbɔ ʋĩ ɣesiaɣi mahã? Nu ɖeka koe li

be nàwɔ, nenye be wò ɖeka nàtsi anyi hã: ƒo fi de numa, le Aƒetɔ la
ƒe Ŋkɔ me, eye nɔ anyi Kakplii, ne èkpɔ tɔɖoƒe la.

Miagblɔ be, “Enyo, Nɔviŋutsu Branham, èwɔna be amewo léa
fu wò.”
172 Mawu alɔm̃. Eyae nye nye tɔɖoƒe. Màte ŋu aziɔ ɖe ŋutilãa ɖe ƒe
abɔ me o. Ele be nàziɔ ɖe Nya la ŋu, nusi Mawu gblɔ be woawɔ.
173 Aleke Mixa wɔ hafi nya be yetɔ dzɔ? Elala. Exɔ ŋutega. Woawo
hã, woxɔ ŋutega, gake ŋutega la mesɔ kple Nya la o. Eye egbe hã, nu
ɖeka ma ke. Mixa tsɔ eƒe ŋutega la sɔ kple Nya la, ke ale wòkpɔ bena
ye kple Nya la yewo wɔ ɖeka. Egbe hã, ne wò ŋutega tsitre ɖe Nya
la ŋu la, ɖe asi le eŋu kpoo, elabena enye tɔɖoƒe alakpatɔa. Mixa ƒe
tɔɖoƒe nɔ anyi kple Nya la tututu, eyata ete ŋu tsi tre gblɔ be, ye, nusi
wògblɔ, kple—kple nusi dzi wòxɔ se.
174 Esime, woxlã nu ɖe nugbɔ nɛ, gblɔ bena, “Afika Mawu ƒe Gbɔgbɔ
dzo yi?”
175 Eɖo ŋu be, “Miava kpɔe ne mieɣla mia ɖokuiwo ɖe xɔli me.”
Esɔ gbe.
176 Egblɔ be, “Ne metrɔ gbɔ va le ŋutifafa me la…Tsɔ ame sia de
gaxɔ titina tɔa me, eye ne metrɔ gbɔ le ŋutifafa me la,” nenema Axab
gblɔ, “Maɖo nya kple ame sia.”
177 Oo, azɔ, Mixa, ekae kuɖe eŋu? Wòle ta tso ge le ŋuwò ne etrɔ
gbɔ. Mixa tsi tre ɖe afima kplikpã abe alesi Stefano wɔ ene. Amen.
Melɔ̃ faa abe alesi nye Aƒetɔ zɔ yi atitsoga ŋu ene. Ɖeko wòle bɔbɔe
abe alesi Daniel yi ɖe dzatawo ƒe do me, alo alesi Shadrach, Meshech,
kple Abednego woyi ɖe kpodzo me ene. Madamadae la! Etsi tre ɖe
afima hegblɔ be, “Ne ètrɔ gbɔ fĩ…” Nukaŋutie? Tɔɖoƒe nɔ esi. “Ne ètrɔ
gbɔ fiĩ, Mawu meƒo nu nam kura o. Ekema tso ta le nunye.” Tɔɖoƒe
aɖe nɔ esi. Enya bena yeƒe taɖoƒefianu, si kplɔ ye va ŋutega sia gbɔ
la, esɔ ɖe anyiehe Ɣletivi la dzi tututu. Ẽ, amegã. Eƒe seke ku nu, ẽ,
Nya la eye Eya ɖeɖeko.

Ne wò tɔɖoƒe, ne tɔɖoƒe aɖe le asiwò le wò agbe me la…
178 Ɣeyiɣia ɖe nɔ anyi kpɔ esime, minyaa, nudzeamewɔwɔ nye
tɔɖoƒe. Nyemate ŋu aɖo ŋku nyɔnu ma ƒe ŋkɔ dzi o, gake dukɔ la
katã kaa ɖe nusi nyɔnu ma gblɔna dzi. Meŋlɔ be eƒe ŋkɔ. Menɔ
dzesidedewo ŋlɔm le afisia. Nyemete ŋu ɖo ŋku nyɔnu ma ƒe ŋkɔ
dzi o, nuka enye eƒe ŋkɔ. Gake, anɔ ƒea ɖewo va yi le afisia la, ele
be amewo nanye, nusi nyɔnu sia, gblɔ la. Ne egblɔ be tsɔ mia si le hɛ
la, nenemae wònye—eyae wònye, emae nye tɔɖoƒe la. Eyae nye ŋu—
ŋuɖoɖo na nua katã. Ke ne ètsɔ mia si le gaflo la, ekema èda vo. Ekae
nye eƒe ŋkɔ? [Ƒuƒoƒea gblɔ be, “Emily Post.”—Tala.] Oo, eyae ma.
Kakaɖedzitɔe. Ẽ ɖe. Ame ma wònye. Azɔ, mienye—mienye tɔɖoƒe…

Eya nye—eya nye nudzeamewɔwɔ ƒe tɔɖoƒe. “Ele be wòanɔ nenema.”
Sigbe, oo, nu geɖe siwo míekpɔ nenema tɔgbe. Gake, míekpɔ bena,
fifia la megali o. Ɖu nu alesi dzro wò la. Ẽ, amegã. Esɔ gbe. Gake ema
nye nudzeamewɔwɔ ƒe tɔɖoƒe. “Ele be nàwɔe nenema.”
179 Ɣeyiɣia ɖe nɔ anyi kpɔ esime Adolf Hitler nye Germania ƒe
tɔɖoƒe, nusianu si eya gblɔ la. Ne egblɔ be, “Miti kpo la,” wotia kpo.
Ne egblɔ be, “Wu ame la,” wowua ame. Yudatɔ milionwo la, ɖeko
wòlɔña kple eƒe ta. Èkpɔ nusi va dzɔna ɖe tɔɖoƒe ma tɔgbe dzia? Edze
sigbe ŋusẽ ene, gake etsi tre ɖe Nya la ŋu.

“Aleke èwɔ nya be etsi tre ɖe Nya la ŋu?”
180 Mawu ye gblɔe. Esime Bileam di be yeaɖi gbɔ Israel, ne yeaƒo fi
adee la, egblɔ gbe, “Mekpɔe abe to ene. Ale gbegbe wò agbadɔwo le
dzɔdzɔe! Ne amea ɖe ƒo fi de wò la woaƒo fi adee. Ne amea ɖe yra
wò la woàyrae.”
181 Ewɔ sigbe be Hitler ate ŋu akpɔ numa ene. Ewɔ sigbe be Kristotɔ
Germaniatɔ mawo woate ŋu akpɔ numa, mikpɔea, tɔɖoƒe ma. Nusi tsi
tre ɖe Nya ma ŋu blibotɔe. Minyaa, abe alesi wogblɔ ene be, “Ame…
Mawu wɔ ame, gake ame wɔ kluviwo.” Ame ɖeka le didim be yeaɖu
fia ɖe ame bubu dzi. Dziɖula ɖekae le mía si, eyae nye Mawu.
182 Gake Hitler nye Germania ƒe tɔɖoƒe. Mikpɔe ɖa egbe. Azɔ, mikpɔ
nusi va dzɔa? Enye tɔɖoƒe gbegblẽtɔa. Nukaŋutie? Etsi tre ɖe Nya la
ŋu. Eye azɔ mikpɔ afisi nua katã yi ɖo ɖa: ŋukpe.
183 Ke ne wò tɔɖoƒe le ɖoɖowɔha aɖe me, alo seselelãme aɖe, alo
nu bubua ɖe me tovo na Yesu Kristo ƒe Amenyenye la, wò hã àva ɖo
gome ma ke me si nye ŋukpe, ke ɖeko wòaganyrã ɖedzi wu, mikpɔea,
ne wò tɔɖoƒe menye Kristo o. Eya ɖeka koe nye amegbetɔ ƒe agbe ƒe
tometia, ke Kristo enye Nya la; menye wò hame la o, menye wò nya
o. Nya la! Mikpɔea? “Ɖe tɔɖoƒe sia dzi matu Nye Hame la ɖo,” ɖe
Kristo dzi, Nya la.
184 Ɣeyiɣia ɖe nɔ anyi kpɔ si Mussolini nye tɔɖoƒe le Roma.
Nyemenya o, ate ŋu anye be mexlẽe le nyadzɔdzɔgbalẽ me, alo ate ŋu
anye be mexlẽe le agbalẽa ɖe me, alo amea ɖee gblɔe nam, gake esime
wòle be Mussolini nawɔ dɔbiabia dzeɖoɖo kple amea ɖe. Enɔ…
185 Edi—edi be yeatsɔ kametete va Roma, kametetewo. Ke wotu
kpetata gãa ɖe ɖe afima na eyama, kuɖe kametetewo ŋu. Esia katã
sɔ gbe. Susu ma nɔ Helatɔwo si ƒe geɖewo va yi. Roma dze agbagba
kokoko be yeawɔe. Kametete sɔ gbe, gake—gake kametetewo la.
Gake—gake miaɖo ŋku dzi, ema maxɔ Kristo ƒe teƒe o. Meka alesi
gbegbe èsesẽ o la, ema meɖo naneke awɔ kplii o. Eyae nye ŋusẽ-katã
la. Ke miekpɔ nusi dzi wòdi be yeatu Roma ɖo. Eye wòdze agbagba
be yeatu Roma ɖe nane dzi si nye tɔɖoƒe, bena yee nye tɔɖoƒe la.

186 Ke wogblɔ bena, gbeɖeka, esime eƒe—eƒe—eƒe ʋukula va minuti
ɖeka doŋgɔ la, eda tui. Gblɔ bena, “Nyemegblɔ be, ‘nɔ afisia minuti
ɖeka doŋgɔ na ga asieke o.’ Ɖe megblɔ be, ‘Nɔ afisia ga asieke.’” Pow!
Eye wòda tui. Mikpɔea? Mikpɔea? “Nyemedi be nànɔ afisia minuti
ɖeka doŋgɔ o. Medi be nànɔ afisia ga asieke.” Mikpɔea? Mikpɔ tɔɖoƒe
si tɔgbe wòdi be yeatsɔ yeɖokui awɔ ɖa. Gake mikpɔ nusi dzɔa?
187 Miɖo ŋku dzi, mia dometɔ geɖewo le afisia, siwo nye ame
xoxoawo, Roy Slaughter, ɖewomahĩ, eye xoxo yi megbe wu ema,
miaɖo ŋku dzi le afisia tsã esime meƒo nu na mi kuɖe nyagblɔɖi ŋu.
Gbeɖeka, le afisia le Odd Fellow ƒe xɔa me, gɔ̃ hã hafi míava va afisia,
Megblɔ be, “Mussolini ava wu nu le ŋukpe me.” Megblɔ be, “Na eƒe
dudzidzedze gbãtɔ la, ayi ɖe Etiopia, eye Etiopia adze anyi ɖe eƒe
afɔɖeɖe nu. Gake ava ɖo nuwuwu, eye amea ɖeke makpe ɖe eŋu o.
Eye woaɖi le ŋukpe me.” Eyae nye ma.
188 Megblɔ be, “Izm etɔ̃ afɔ ɖe tsitre. Nazism, fasizm, kple
kɔmunizm.” Megblɔ be, “Nenem izmwo woanɔ totrom ʋuu ava zu
ɖeka, eye wòanye kɔmunizm. Milé ŋku ɖe eŋu. Kɔmunizm afiã
Roma.” Mikpɔea?
189 Milé ŋku ɖe eŋu. Uh-huh. Dɔwɔnu wònye le Mawu ƒe asi me.
Amewo asusu be wotsi tre ɖe Mawu ŋu. Wole dɔ wɔm nyuie ɖe eme,
ɣesiaɣi, womenyae o. Ɖeko wòle wo zãm abe aŋẽvidzi aɖe ene, uh-
huh, dɔwɔnua ɖe si le Eƒe asi me, sigbe alesi Wòwɔ Nebukadnezar
kple ame bubu geɖewo ene. Azɔ mide dzesii. Mikpɔea, azɔ.
190 Ɣeyiɣia ɖe nɔ anyi kpɔ si Farao nye tɔɖoƒe le Egipte, gake mikpɔ
afisi wòle fifia ɖa. Mikpɔea? Nua katã ge.
191 Oo, enye esi menyo o la, ekema wogena kokoko. Wonye tɔɖoƒe
ametɔ-wɔwɔea. Màte ŋu tsɔ tɔɖoƒe ametɔ-wɔwɔea o. Nyemetsɔ ɖeke
le me ne enye—nye dukplɔla, ne enye akpasesẽ dziɖula, ne enye
fia, ne enye hame, ne enye ɖoɖowɔha aɖe, ne enye kredo aɖe o.
Nusiawo dometɔ ɖesiaɖe le tsɔtsrɔ̃ ge, tututu abe tɔɖoƒe mawo tɔgbe
le agbenɔɣiwo me.
192 Míate ŋu atrɔ kpɔ megbe. Mikpɔ megbe. Mikpɔ amesiwo ɖo ŋu ɖe
fia gãwo ŋu. Mikpɔ amesi ɖo ŋu ɖe akpasesẽ dukplɔlawo ŋu. Mikpɔ
amesiwo tu woƒe mɔkpɔkpɔwo ɖe tɔɖoƒe mawo tɔgbe dzi, eye miakpɔ
afisi wole egbe.
193 Azɔ mina míatrɔ eye míakpɔ amesiwo tsɔ woƒe mɔkpɔkpɔwo da
ɖe Biblia dzi, ɖe Mawu ƒe Nya dzi, helé Eme ɖe asi sigbe woƒe tɔɖoƒe
ene. Mikpɔ afisi wole fifia ɖa.
194 Paulo ka nu wo ŋu vie, le Hebritɔwo, ta 11 lia me, nusiwo
wowɔ. “Alesi woɖu fiaɖuƒewo dzi, wowɔ dzɔdzɔenyenyewo, kple
bubuawo. Eye wonɔ tsa ɖim le alẽgbalẽwo kple gbɔg̃balẽwo me.

Amesiwo xexeame medze kura o.” [Nyaƒoka la ɖi ƒuƒlu—Tala.] Wole
lalam le Ŋutikɔkɔe me hena tsitretsitsi gã ma. Mikpɔea? Esɔ gbe. Na
woawo la, wo dometɔa ɖewo, mekpɔ—mekpɔ nukunu siawo hã o, eye
wotsɔ woƒe ŋutilãwo na, alekee hã, henɔ mɔ kpɔm na tsitretsitsi ma.
Wometsɔ ɖeke le me, be woaɖe woƒe agbe ɖa o. Wodi be yewoayi edzi
eye yewoatsɔ yewoƒe agbe ana, ale be yewoate ŋu akpɔ tsitretsitsi ma,
eye nenema wowɔ hã.

Azɔ, tɔɖoƒewo, míele nu ƒom, le tɔɖoƒe ŋu.
195 Minyaa, míaƒe Ʋɔnudrɔƒ̃e Gã nye tɔɖoƒe aɖe. Enye tɔɖoƒe. Enye—
enye nyahehewo katã ƒe nuwuwu le dukɔ sia me. Ele teƒe. Woƒe
nyametsotso nye tɔɖoƒe, le míaƒe Ʋɔnudrɔƒ̃e Gã la. Esɔ gbe. Oo,
menya be ɣeaɖewoɣi la míelɔñɛ nenema o, gake enye—enye tɔɖoƒe
aɖe, alekee hã. Ɛ,̃ amegã. Nukae adzɔ ne esia mele mía si o? Ekema
nuka? Gake esia nye tɔɖoƒe aɖe. Kakaɖedzitɔe la enyee. Nukaŋutie?
Emae nye be, míaƒe dukɔ la, le babla ɖe eŋu. Ne Ʋɔnudrɔƒ̃e Gã va wɔ
woƒe nyametsotso mamlɛa la, eyae ma. Ɖeke megali wu ema o. Afisi
nàyi, le esia megbea? Ele be nànɔ woƒe nyametsotso la yome, evɔ. Ele
godoo be nàwɔe. Woawoe nye nya mamlɛa. Woawoe nye amen.
196 Nàte ŋu adrɔẽ le nutome duwo ƒe kodzoɖoƒewo. Nàte ŋu adrɔẽ
le ʋɔnudrɔl̃a gbɔ, emegbe ayi nutoa me ƒe kodzoɖoƒe ɖesiaɖe ƒomevi,
eye nàyi nutome kodzoɖoƒewo. Gake ne míeva ɖo Ʋɔnudrɔƒ̃e Gã la,
eyae ma. Esɔ gbe. Ɣeaɖewoɣi mímelɔña ɖe dzi o, míegblɔa be, “Enyo,
nyemelɔ̃ ɖe miaƒe nyametsotso dzi o,” gake tee kpɔ nàte ɖa le eŋu
kpɔ ko. Eyae nye dukɔa ƒe tɔɖoƒe. Ke nukae adzɔ nenye be mele
mía si o? Ẽ.
197 Ele be tɔɖoƒe aɖe nanɔ mía si. Ele be ɖeka nanɔ amesiame si. Ɖeka
nanɔ asiwò. Ke nusi mele didim be magblɔ na mi, meɖo gɔmeɖoɖo
le afima, hefia mi nusi nye tɔɖoƒewo.
198 Azɔ, dukɔa ƒe Ʋɔnudrɔƒ̃e Gã nye dukɔ la ƒe tɔɖoƒe. Eyae nye nu
mamlɛtɔ le dzrehehe ɖesiaɖe me. Wotsona nya la. Nusi wogblɔ la,
eyae nye ma.
199 Tɔɖoƒe aɖe li le bɔluƒoƒo fefe me. Eyae nye kpẽkula. Oo, ẽ ɖe.
Ɣeaɖewoɣi la míelɔña ɖe eƒe nyametsotso dzi, gɔ̃ hã o, gake eyae—
eyae—eyae ma, alekekee hã. Kpẽkula la, eƒe nyametsotsoe nye nya
mamlɛa, esia le teƒe, meka nusi ame bubuwo gblɔ o. Ne egblɔ be ƒoe
tẽ ye la, enye ƒoe tẽ. Ele teƒe. Kakaɖedzitɔe. Meka nusi ame bubuwo
gblɔ o, ema meɖo naneke awɔ le eme o. Ke mina míabu eŋu kpɔ ko.
Ne mie…Nyemeyina bɔluƒoƒe o, gake ɖeko wòva me be meŋlɔ esia
daɖi. Kpẽkula, enye tɔɖoƒe le bɔluƒoƒe.

200 Ame ɖeka le wo dome agblɔ be, “Tɔnyee nye bɔlu.” Ame bubu
agblɔ be, “Èda alakpa.” Esia agblɔ be, “Nusia le alea. Ɖe wòle be
nànɔ alea.”
201 Kpẽkula agblɔ be, “Ƒoe tẽ!” Miakpɔ ame mamlɛawo woayi
ɖabɔbɔ nɔ woƒe nɔƒe. Evea wo dometɔa ɖewo. Gake mesusu be
woadze go dee le afima, le woƒe dzi me, kple nuwo keŋ, gake enye
“ƒoe tẽ” alekekee hã. Nukaŋutie? Eya sie nya mamlɛtɔ le.
202 Megbeƒola gbãtɔa agblɔ be, “Ènya be eto.” Ame kemɛ agblɔ be,
“Ènya be esia nye…”
203 Eya agblɔ be, “Ƒoe tẽ.” Uh-huh. Eya katã koe ma. Ekema mizi
ɖoɖoe, mitrɔ yi mia nɔƒe.
204 Nuka wòanye ne kpẽkula mele bɔluto me o? Míatɔwo! Ɖe nàte
ŋu abu bɔluƒoƒo ka tɔgbe wòanye la ŋu kpɔa? Ame ɖeka agblɔ be,
“Enye ƒoe tẽ.” Ame bubu agblɔ esia. Ame bubu agblɔ ema. Ame bubu
agblɔ be, “Mieda alakpa.” Dzrehehe kple kɔdada anɔ anyi.
205 Bene bɔluƒoƒo nanɔ anyi la, ele be tɔɖoƒe aɖe nanɔ anyi. Ke azɔ
yi afima, eye ne mèlɔ̃ eƒe nyagbɔ o, alo nukakee hã, eyae—eyae nye
tɔɖoƒe la, alekekee hã. Eyae nye tɔɖoƒe la. Eƒe nya nye mamlɛa, meka
nusi nàgblɔ kuɖe eŋu o. Nenema wòanɔ. Azɔ, ne mele wo si o la,
bɔluƒoƒo la katã dome agblẽ. Ele teƒea?
206 Aleke dukɔ anɔ ne kodzoɖoƒe gã meli o? Ne Ʋɔnudrɔƒ̃e Gã mele
dukɔ sia me o la, aleke wòazɔ ɖo? Afika woayi ɖo? Dukɔ la dome
agblẽ. Ne ɖeke meli…
207 Ne kpẽkula mele bɔluto me o la, ava wu nu ɖe, miada bɔlu ɖeka
ŋutɔ hã hafi amea ɖe nade asi nyahehe me o. Amea ɖe atɔ te ɖe
afima, eye vavã la eɖo fli me, ke ame kemɛa agblɔ be, “Oo, gbeɖe.
Gbeɖe, gbeɖe. Mewɔ nenema o.” Ekema, egadze egɔme. Woda bɔlu
gbãtɔa, woahe nya le ŋu. Wo dometɔ ɖeka agblɔ be, “Enye ƒoe tẽ.”
Ame kemɛa agblɔ be, “Menye ƒoe tẽ ye o.” Mikpɔea?
208 Ele be amea ɖe nanɔ anyi si dzi bɔluƒoƒo la katã anɔ anyi ɖo, ke
eyae nye kpẽkula. Ne egblɔ be, “Ƒoe tẽ la,” enye ƒoe tẽ. Ne egblɔ be,
“Bɔlue la,” enye bɔlu. Nu ɖesiaɖe si wògblɔ la, eyae wònye. Nenemae.
Ke ne mèli o la, bɔluƒoƒo la madze dzi na mi o.
209 Mina magafia mi tɔɖoƒe bubu, eyae nye dzo dzĩ. Dzo dzĩ la, ne
egblɔ be “tɔ te la,” efia be tɔ te. Ne ètso me yi la, èle fe xe ge ɖe eta.
Ke ne dzo dzĩwo mele dua me afisia o la, tetɔtɔ ƒe dzowo o la, du
ka ƒomevi wòanye? Mikpɔea? Ele be tɔɖoƒe aɖe nanɔ anyi. Nyemetsɔ
le me na nusi kpovitɔ gblɔ o, alo nusi ame bubu ɖesiaɖe, si tɔ te ɖe
afima gblɔ o. Woƒe nya ava emegbe. Ne amea ɖe ate ŋu aɖo kpe dzi
be dzo gbemumua si hafi èva yi la, nyemetsɔ le me na nusi kpovitɔ
gblɔ o, wotɔ medzɔ o. Ne dzo gblɔ be “dzo la,” ema fia be nàdzo. Eyae



30 NYA SI WOGBLƆ LA

nye tɔɖoƒe. Àte ŋu aɖo kpe edzi bena, dzo la gblɔ be “dzo.” Kpovitɔ
ate ŋu atsi tre ɖe afiaɖe le afima, dua dzikpɔla ate ŋu anɔ afiaɖe,
le afima, ema mewɔ naneke kura o. Ne kpeɖodzi le asiwò be “dzo”
wònye la, wòa dzo. Eye ne amea ɖe lɔ wò la, enye woƒe vodada. Àte
ŋu aɖo kpe edzi. Ele teƒe.

Eye míate ŋu aɖo kpe nusi ŋu míele nu ƒom le la dzi. Esɔ gbe.
210 Azɔ, nuka wòanye ne dzo dzĩ meli o? Amea ɖe ayina be yeatso
mɔ me, eye wòa…mikpɔ nusi wòanye la ɖa. Ame ɖeka agblɔ be, “Hé!
Dzo ɖa le mɔa dzi. Mele kplakpla dzi. Ele be maɖo dɔme. Metsi megbe
fifia. Nyee atso me ayi fifia.” Ekemɛ agblɔ be, “Wò koe susu be yee
ayi. Elabena, nyee nye amesi wòle be mayi, elabena nyee va afisia
gbã.” Ke mate ŋu akpɔ nyɔnua ɖe ado go adzɔ eƒe ɖa. Nuka wòanye
ne dzo dzĩ mele mía si o? Ɖee mɔ me madzã ŋutɔ oa!
211 Eyae nye hamewo ƒe kuxi la. Mikpɔea? Esɔ gbe. Ematae míekpɔ
kɔmahatsɔŋkɔwo ƒe dzãdzã ale gbegbe. Ẽ ɖe. Esia sɔ gbe tututu. Amea
ɖeke mele afiaɖeke yi ge o. Woatsi tre ɖe afima, anɔ dzre hem.
212 Afii Mawu ƒe Kekeli le. Ne Eya gblɔ be “dzo la,” dzo. Ne Egblɔ be
“tɔ te, esu nenema la,” ekema tɔ te. Ele teƒe. Eyatae míetu, ɖe Ema
dzi, Nya ma dzi, menye nusi amehatsotsoa ɖe gblɔ, alo amehatsotso
bubu gblɔ o. Yesu gblɔ be, “Dzesi siawo lakplɔ amesiwo xɔe se la ɖo.”
Mina míadzo. “Miheyi ɖe xexeame katã, miaɖe gbeƒã Nyanyuie la na
nuwɔwɔwo katã.”
213 Minyaa, ale gbegbe sukudede nyo hã, gake Yesu mebia ema o.
Ele teƒe. Ale gbegbe hamewo nyo hã, xɔtutuwo, Mebia ema o. Ale
gbegbe dɔyɔƒewo nyo hã; míe, hameawo, tu dɔyɔƒewo. Esia katã sɔ
gbe. Míekpɔ ŋudzedze le eŋu. Gake Mebia esia o.
214 Egblɔ na Hame la bena, “Miɖe gbeƒã Nyanyuie la.” Ke Nyanyuie
la meva le Nya me ɖeɖeko o, ke boŋ le ŋusẽ kple Nya la ƒe ɖeɖeɖego
me. Paulo gblɔ nenema. Ekema heyi, nàɖe Nyanyuie la ɖe go, oo,
míatɔwo, ne ele nenema la.
215 Oo, egbe, míele agbe le ɣeyiɣia ɖe me si dɔkita nyuitɔwo wu
le mía si. Atike nyuitɔwo wu si womezã kpɔ o la le mía si. Mienya
nenema. Eye míedzɔ na nenem mewo. Míedoa gbe ɖa ɖe wo ta.
Mewɔnɛ, eye mekpɔ mɔ be miawo hã. Nenem mewo, siwo tsɔ woƒe
nugɔmesese kple seselelãmewo…Nyanyananu eve le wo si si wotsɔ
wɔa dɔe, eyae nye nukpɔkpɔ kple nuŋukaka, ke wo…kple nusese.
Wowɔa dɔ le alesi dzi ƒona nu, alo le—le nutete aɖe si woate ŋu
alé kpɔ la, alo nane, alo nane si woate ŋu akpɔ kple ŋku, dɔléle
aɖe ƒe takeke, alo—alo nane si le ame ƒe ŋku me, si tsyɔ̃ eƒe ŋku
me alo eƒe ŋutilã ŋu, le afiaɖe. Wo—wowɔa dɔ ɖe nenem nuwo ŋu.
Mikpɔea? Elabena ema nye…Eye wodzea agbagba tsɔna atike, eye esi

sinu ate ŋu awui, ke mawu wò o la, kple—kple bubuawo. Womate
ŋu…Woƒe dɔe nye ma, be woawɔ dɔ le numawo ŋu. Eye míekpɔ
ŋudzedze le eŋu. Esia nyo ŋutɔ. Gake, dɔkita nyuitɔwo wu le mía
si, atike nyuitɔwo wu, dɔyɔƒe nyuitɔwo wu, ke dɔlélewo gasɔ gbɔ
ɖedzi tsɔwu esiwo míekpɔ tsã.
216 Dzimaxɔse gasɔ gbɔ ɖedzi wu esi míekpɔ tsã. Ẽ, amegã.
Nenema tututue. Osɔfowo wɔ ɖoɖo ɖe wo ɖokuiwo dome, hewɔ
kɔmahatsɔŋkɔwo, hekplɔ nusianu de eme, kple bubuawo, eye nu
ɖesiaɖe ko, ate ŋu awɔ hamevi. Eye woyi ɖe seminasuku aɖe,
sigbe kokloviwoƒomɔ̃ ene, eye woƒo wo to mɔt̃e me si tu wo ɖoɖa
nenema, ke ɣeaɖewoɣi la womenya naneke kuɖe Mawu ŋu wu nusi
Gbegãdzitɔ nya tso Egipte zã ŋu o. Wokplɔ wo to eme nenema, ke
woawoe ma. Mikpɔea?
217 Oo, nusi hiã mí le míaƒe hamewo me enye amea ɖe si si tɔɖoƒe le.
Nusi míehiã le Metodiste hamea me, Baptiste hamea me, Pentekoste
hamea, Presbiterian hamea me la, enye tɔɖoƒe, Mawu ƒe amea ɖe si
atsi tre woablae ɖe Nya la kple Kristo ŋu, eye wòakplɔ ƒuƒoƒe ma
ɖo nɔnɔme ma me si ke hamevi ɖesiaɖe nazɔ le Nya sia ƒe nɔnɔme
me, esi wokpɔ bena Nya si woɖe ɖe go la, dze wo yome. “Dzesi siawo
lakplɔ amesiwo xɔe se la ɖo, le xexeame katã.”

Wogblɔ be, “Ema nu va yi.”
218 Yesu gblɔ be, “Miheyi ɖe xexeame katã, miaɖe gbeƒã Nyanyuie
la na nuwɔwɔwo katã.” Míekpɔ tu xexeame katã haɖe o, eye míele
adzɔge boo tso nuwɔwɔ ɖesiaɖe gbɔ. Vaseɖe keke afika? “Xexeame
katã.” Na ameka? “Nuwɔwɔ ɖesiaɖe.” Nukae adzɔ? “Dzesi siawo
lakplɔ amesiwo xɔe se la ɖo. Le Nye Ŋkɔ me woanyã gbɔgbɔvɔw̃o
ado goe. Woaƒo nu kple aɖeyeyewo. Ne wolé dawo kple asi, alo no
nu wuame la, mawɔ vɔã ɖeke wo o. Ne woda asi ɖe dɔlélawo dzi
la, woƒe lãme lasẽ.” Emae nye tɔɖoƒe si tɔ te sesĩe le afima, Nya la,
anyiehe Ɣletivi ma, taɖoƒefianu ma si nɔa anyi Kplii tututu. Eyae nye
nusi hiã mí.
219 Gake míedzo yi ɖatu sukuwo, wɔ ɖoɖo na amewo, hekplɔ
hameviwo de eme, eye míele dzre wɔm kple Baptistetɔwo elabena
womexɔe se alesi míawo míexɔe se o, eye kple Metodistetɔwo elabena
womexɔe se, le nɔnɔme sia me o. Eye—eye míegaƒo semina gãwo, tu
hame gãwo, kple zikpui zɔzrɔẽwo, kple saŋku gãa ɖe, kple bubuawo,
kple ameha si do awu nyuie wu, eye du dzikpɔla kple ame ɖesiaɖe le
hamea me. Ke nukae míekpɔ? Amekukuwo ƒe hatsotso aɖe, si wobla
ɖe kɔmahatsɔŋkɔwo ƒe tɔɖoƒe ŋu. Woku! Oo, nete ɖa xaa tso gbɔnye!
220 Ne megale nye mɔwo dzi heku la, nye tɔɖoƒe enye Yesu Kristo,
eyae nye nusi dzi mexɔ se, ne amesiame gadzo hã. Amea ɖe gblɔ

be, Dk. Davis gblɔ nam bena, “Billy, ne èɖe gbeƒã numa ƒomevi la,
gbedoxɔme sɔtiwo ko nàɖe gbeƒã na.”
221 Megblɔ be, “Anye Mawu ƒe Nya manɔ gbeƒã ɖem na sɔtiwo, ekem,
elabena Mawu ate ŋu afɔ viwo ɖe tsitre na Abraham tso sɔti siawo
me.” Ele teƒe. Mawu ƒe Nya nye nyateƒe.

Egblɔ be, “Èsusu be woaxɔ dziwò sea?”
222 Megblɔ be, “Esia me…Ema menye nye nya o. Nye nya enye be
mawɔ nuteƒe na Nya la.” Esia le teƒe.
223 Ebena, “Èsusu be yeate ŋu akpe kple xexe nyagbalẽ aɖe abe esia
ene, kple Mawume dɔyɔyɔ ƒe—ƒe mawuŋunusɔsrɔã?”
224 Mebena, “Menye nye Mawume dɔyɔyɔ ye o. Eya Ƒe ŋugbedodo
wònye. Eyae nye Amesi na dɔdɔ la.” Oo!
225 Eye meɖo ŋku dzi esime Wòɖiɖi ɖe afima le Kekeli gã ma me,
hetsi tre ɖe tɔ la dzi le afima, 1933, ƒe Masa me, esime Wògblɔ be,
“Abe—abe alesi wodɔ Yohanes Amenyrɔl̃a ɖa be wòado ŋgɔ na Kristo
ƒe vava gbãtɔ la, medɔ wò kple Gbedeasi aɖe ɖoɖe xexeame, be nàdo
ŋgɔ na Kristo ƒe Vava evelia.” Eye Wòyi le xexeame, esime wotu
nyɔnyɔ̃ ƒe dzowo ɖe to ɖesiaɖe kloe dzi le ƒe wuiatɔ̃ sɔŋ me. Mawume
dɔyɔyɔ to dukɔa me va yi, kple ŋusẽ, kple ɖɔɖɔɖo.
226 Eye azɔ mexɔe se be Ele klalo na kɔkɔeƒe mlɔetɔ la ƒoƒo le
afima, be wòahe Xɔse si akɔ Hame la yi Ŋutikɔkɔe me la vɛ. Eye
Ele Gbedeasiwo me. Vavã míele nuwuwuɣi. Míeƒo nu tso eŋu kple
nusianu, ke nua va ɖo mía dzi azɔ. Ẽ ɖe. Ẽ, amegã. Ɖekae nye si.
Ele eteƒe.
227 E—e—dzo dzĩ la, abe alesi megblɔe ene la, eyae tso nya la. Evɔ.
Dzo dzĩ agblɔ na mi amesi ayi. Meka nusi ame bubu nagblɔ o la, nusi
dzo dzĩ la gblɔ ye. Mɔ me ƒe dzãdzã ko miakpɔ nenye be mie—mietsɔ
ɖeke le me na dzo dzĩ la o. Ele be tɔɖoƒe aɖe nanɔ anyi. Ẽ, amegã.
228 Nene tututu abe na Hame ene, ele be tɔɖoƒe aɖe nanɔ anyi. Na
amewo le Hamea me, ele na mi be miaƒe tɔɖoƒe nanɔ mia si.
229 Gake, egbe la, hame ɖesiaɖe ɖo ye ŋutɔ ƒe tɔɖoƒe. Mikpɔea?
Eye migadi be miatsɔe be, “Mí Baptistetɔwo míexɔ esia dzi se. Mí
Metodistetɔwo míexɔ esia dzi se. Mí Presbyterianwo míexɔ esia dzi
se. Mí Pentekosteawo míexɔ esia dzi se.” Ema sɔ gbe, gake nukaŋutie
miaxɔ Eƒe mamlɛa oa? Nukae gblẽ le Eƒe mamlɛa ŋu?
230 “Mí Baptistetɔ míexɔ nyɔnyrɔ̃ ɖe tsi me dzi se.” Ema nyo. Nukae
kuɖe nyɔnyrɔ̃ le Gbɔgbɔ Kɔkɔe me ya ŋu, azɔ? Nukae kuɖe aɖeyeye
dodo ya ŋu? Nukae kuɖe dɔyɔyɔ ƒe nunana ŋu? Nukae kuɖe nyagblɔɖi
ya ŋu? “Oo, gbeɖe. Míexɔe se o. Ema, ema nye agbenɔɣi bubu
tɔ.” Oo, xɔ!̃

231 Pentekosteawo, miagblɔ be, “Enyo, míexɔ aɖeyeye dodo dzi se,
abe kpeɖodzi la ene.” Kakaɖedzitɔe, aɖeyeye dodo sɔ gbe, gake
kokoko la menye eyae nye kpeɖodzi la o. Ame geɖewo doa aɖeyeye,
ema nye nyateƒe, ke afima ko wote ŋu yi vaseɖo. Abosam ate ŋu asrɔ̃
nunana ɖesiaɖe si le eme la awɔ, nunana ɖesiaɖe si le Biblia me.
232 Paulo gblɔ be, “Togbɔ be metsɔ amewo kple Mawudɔlawo ƒe
gbegbɔgblɔ ƒo nui hã, ne metsɔ nye ŋutilã na be woatɔ dzo abe vɔsa
ene hã, ne metsɔ nye nuwo katã dzra tsɔ nyi amedahewo, eye ne xɔse
gale asinye be maho towo ɖa, ne meyi ɖe bibliasuku hesrɔ̃ nunya si
katã li woate ŋu asrɔ̃ hã, nyemenye naneke o.”
233 Kristo ƒe Amenyenye ye. Kristo, xɔ Eyama, ke màte ŋu axɔ Eyama
eye màxɔ Eƒe Nya la o. Ele be Nya la nava gbã, emegbe Agbe nava
Nya ma me aɖe Nya ma ɖe go.
234 Ɖe Yesu megblɔ be, “Ne Nyemele Fofo Nye ƒe dɔwo wɔm o la,
ekema migaxɔ Dzinye se oa”? Mawu ƒe Nya si woɖe ɖe go lae. Mawu
nɔ Kristo me, lé avu, heɖe Eɖokui fia xexeame, nusi Wònye la. Emae
nye—emae nye tɔɖoƒe la. Emae nye tɔɖoƒe Mavɔ la le afima.
235 Azɔ miagblɔ be, “Ɖe ema nye Mavɔtɔ la, Nɔviŋutsu Branham?”
Eya wònye. “Ke ekae kuɖe egbe ŋu?”
236 Yesu gblɔ be, “Amesi xɔ Dzinye se la, dɔ siwo wɔm Mele la eya
hã awɔe.” Tɔɖoƒe ma ke wònye. Esɔ gbe.
237 Ɖesiaɖe la woa ŋutɔwo ƒe tɔɖoƒe le wo si. Oo, míatɔwo! Egale
tututu abe le ʋɔnudrɔl̃awo ŋɔl̃i ene, “Amesiame wɔ nusi nyo le
eƒe ŋku me.” Le ʋɔnudrɔl̃awo ƒe ŋkekewo me la, amesiame la eya
ŋutɔ—eya ŋutɔ ƒe tɔɖoƒe le esi. Ewɔa nusi wòdi be yeawɔ la ko. Ke
nenema wògale fifia. “Amesiame wɔ nusi dzɔ le eƒe ŋku me.” Azɔ,
minya nusitae wowɔ nenema le ʋɔnudrɔl̃awo ŋɔl̃ia? Esia ate ŋu aɖia
ame nu vie. Ke esiatae wowɔ nenema le Ʋɔnudrɔl̃awo me, elabena
nyagblɔɖila aɖeke menɔ wo si le ŋkeke mawo me, si gbɔ Aƒetɔ la ƒe
Nya la nava o. Eyata amesiame ate ŋu awɔ nusi wòdi la, le ye ŋutɔ
ƒe ŋku me.
238 Ke numa tututue gadzɔ egbe. Nyagblɔɖila mele mía si le
kɔmahatsɔŋkɔwo ƒe ŋkeke siawo me o, gake Mawu do ɖeka ŋugbe
na mí. Mikpɔea? Mikpɔea? Eye Wòwɔe hã. Le ŋkeke mamleawo me
la, Atsi tre eye wòadɔ Eliya ɖa ɖe kpea dzi ake, “Eye wòatrɔ viwo ƒe
dziwo ɖe Xɔse ƒe fofowoa ŋu,” atrɔe ɖe pentekoste gɔmedzetɔa ŋu.
Minya be Egblɔ nenema.
239 Azɔ, menya be miatɔ asi Yohanes dzi, abe alesi Wòwɔe le afima,
le—le Mateo ta 11 lia, kple kpukpui 6 lia me ene, mexɔe se be eyae,
esime wogblɔ be, “Ameka Èsusu be amesia nye, Yohanes sia?”

240 Egblɔ be, “Ne miate ŋu axɔe la, eyae nye amesi ŋu woƒo nu le
be, ‘Kpɔ ɖa, Mele Nye dɔla dɔm ɖe Ŋgɔnye.’” Emae nye Maleaxi 3,
menye Maleaxi 4 o.
241 Gake, miɖo ŋku dzi, ne ema nye Maleaxi 4 la, ekema Nya la da ƒu,
elabena Egblɔ be, “Gake le ɣeyiɣi sia me tututu la, anyigba la afiã, eye
amedzɔdzɔewo woazɔ ame vɔɖ̃iwo ƒe dzowɔ dzi.” Gbeɖe. Migatsaka
esia o, nɔviŋutsu. Wɔe ne Wòagblɔ nusi tututu Wògblɔ la. Ele teƒe.
Edo eƒe ŋugbe le ŋkeke mamleawo me, eye anɔ wo dome tututu.
242 Miɖo ŋku dzi, le ʋɔnudrɔl̃awo me, amesiame wɔ nu alesi wòdi.
Amea ɖeke meli o, amea ɖeke mate ŋu awɔ Nya ma nanɔ agbe o.
Nyagblɔɖilaa ɖeke menɔ anyi o. Aƒetɔ la ƒe Nya vaa na nyagblɔɖila
kokoko. Esɔ gbe. Eye woléa fui kokoko. Amehatsotso sue si lɔñɛ la
ɖeɖekoe, kpɔnɛ. Gake, medi be magblɔ be, nenema ko wònɔna ɖaa.
243 Mawu metrɔna Eƒe ɖoɖo o, Mate ŋui tsyo, vɔ aganye Mawu o.
Ne Mawu gblɔ nane alo wɔ nane kpɔ la, ele nɛ be Wòawɔe nenema le
ɣeyiɣi bubu me. Ne ɣeyiɣi sesẽ ma va ɖo, ne Megawɔ nu zi evelia abe
alesi Wòwɔe zi gbãtɔ o la, ekema Ewɔ vodada zi gbãtɔ. Ke amekae
abu fɔ Mawu be ewɔ nu menyo o? Ameka nènye ate ŋu atsɔ nuvɔ̃ ɖo
Mawu dzi? Nenemae Yesu gblɔ bena, “Mia dometɔ kae ate ŋu abu
Fɔm le nuvɔ̃ ŋuti?”
244 Nukae nye nuvɔ?̃ Dzimaxɔse. “Amesi mexɔe se o la wobu
fɔe xoxo.”
245 “Mia dometɔ kae ate ŋu atsɔe fiam be nyemewu nu ɖesiaɖe si
Mesia lawɔ la nu o mahã?” Mikpɔea? Amea ɖeke meke nu o. Ewɔe.
Mesia la nye Nyagblɔɖila, eye Wòɖo kpe dzi be Eyae wònye. Womexɔ
nyagblɔɖila aɖeke o anɔ ƒe alafa geɖewo, tso keke Maleaxi dzi, ke le
afii la Efɔ ɖe ɖe tsitre. Enye nukunu me na amewo, kple nuklikpe na
woƒe hame la.
246 Elabena, Egblɔ be, “Kpɔ ɖa, meɖo kpea ɖe anyi, ɖe Zion, Kpe, si
wodo kpɔ, oo, nuklikpe aɖe.” Ẽ ɖe. “Gake amesiame si xɔ Edzi se la
ŋu makpee o.” Ele teƒe. Eyae nye ma. Ke emae wu Ŋɔŋlɔ la nu pɛpɛpɛ.
Ke amesiwo xɔ Edzi se la tɔɖoƒe aɖe le wo si.
247 Marta sue la, esime wòkpɔ Lazaro fɔ tso yɔdo me la, enya Amesi
wònye. Gɔ̃ hã hafi Wòwɔ esia la, tɔɖoƒe la nɔ esi esi wònya. “Mexɔe
se be Wòe nye Mawu ƒe Vi, si gbɔna ɖe xexeame. Fifia gɔ̃ hã, togbɔ
be nɔvinyeŋutsu ku hã, gblɔ nya ɖeka ko. Mawu lawɔe.” Amen. Eka
ɖe dzi kplikpã. Esia le teƒe. Esime Wò…Gblɔ esia la, ke eka ɖe dzi le
eƒe dzi me.

Egblɔ bena, “Afika mieɖii ɖo?”
Ebe, “Va nàkpɔ.”

248 Eva tsi tre ɖe afima, kple ŋutega aɖe. Elabena, Egblɔ be,
“Nyemewɔa naneke o vaseɖe esi Fofo la natsɔe Fiam gbã hafi,”
Yohanes Kɔkɔe 5:19.
249 Edɔ Eyama wòdzo, edzo le Lazaro ƒe aƒe me. Wodɔ ame ɖo Ɖee
be wòava, do gbe ɖa. Enya be Lazaro le kuku ge. Eye le ɣeyiɣia ɖe
megbe la, Egblɔ be, “Mía xɔlɔ,̃ Lazaro, le alɔ̃ dɔm.”

Wogblɔ bena, “Ewɔe nyuie.”
250 Egblɔ be, “Eku. Ke le miawo ta, dzi dzɔm be nyemenɔ afima o.”
Woava Biae be wòado gbe ɖa.
251 Emegbe Etrɔ gbɔ, gblɔ be, “Gake mayi aɖafɔe.” Oo, míatɔwo!
(Menye be, “Mayi akpɔ nusi mate ŋu awɔ o.”) “Mayi aɖafɔe.”
Nukaŋutie? “Fofo la tsɔe Fiam xoxo nusi tututu mawɔ.”
252 Eyi ɖe yɔdo la to. Enye Ame tsi tre afima. Mawu le ŋutilã mee tsi
tre ɖe afima, amesi ate ŋu aƒo nu na kpe ma be, “Tu wɔ,” eye wòatu
wɔ. Gake Egblɔ na nyɔnuawo be, nyɔnu dahe mawo, sɔhɛ nyɔnu sue
mawo, egblɔ be, “Mimlĩ kpe la ɖa.”
253 Nane li wò hã, nàwɔ. Mikpɔea? Eye womlĩ kpe la ɖa. Enɔ ʋeʋẽm
ale gbegbe be; ena wodze dɔ.
254 Eyae ma, Etsi tre ɖe afima. Oo, míatɔwo! Mate ŋu akpɔ alesi
Wòdzɔ eƒe ŋutilã gbɔdzɔ ma. Elabena, Biblia gblɔ be, “Nyonyo mele
eŋu be Eƒe nu nadzro mí o.” Menya kpɔkpɔ kakaka o. Mikpɔea?
255 Tututu abe Dawid ene, wotiae be wòaɖu fia esime wònye nu sue
hẽ aɖe ko. Mikpɔea?
256 “Ame dzɔtsu gã mawo katã,” gblɔ bena, “fiakuku madze ta nɛ o?
Tsɔ vi tsitsitɔ sia,” Jesse gblɔ nenema.
257 Samuel gblɔ be, “Mawu gbee.” Ekplɔ viawo katã vɛ. Ebe, “Ɖeke
megale asiwò oa?”
258 “Ẽ ɖe, ɖeka le mía si, gake fia madzee o. Nukaŋutie, enye ame
tukui sue, abɔta-gege, hẽ aɖe.”

“Miyi, ɖakplɔe vɛ.”
259 Eye kasia wòva, hezɔ ɖo nyagblɔɖila ma ŋku me ko la, Gbɔgbɔ
dze edzi. Eʋu du kple ami, kɔe ɖe eƒe ta dzi, gblɔ bena, “Esiae nye
miaƒe fia.” Eyae ma. Ẽ, amegã.
260 Yesu tsi tre ɖe afima, eƒe abɔtawo ge, ɖewohĩ, eƒe ta dze fufu
esime Mexɔ ƒe blaetɔ̃ haɖe o. Biblia gblɔ be, “Edze abe amesi ate ŋu
xɔ ƒe blaene ene.” Yudatɔwo gblɔ be, “Ènye Ame si mexɔ wu—wu ƒe
blaatɔ̃ o, eye Nègblɔ be Yekpɔ ‘Abraham’?”

Egblɔ be, “Hafi Abraham nadzɔ la, MELI.” Míatɔwo! Oo,
míatɔwo! Yohanes Kɔkɔe 6.

261 Ale, míeva kpɔe bena, Etsi tre ɖe afisia, le yɔdo la to. Enya be
ŋutega ma asɔ ɖe nu tututu. Enyae be anɔ nenema. “Mimlĩ kpe la
ɖa.” Ele…
262 Ele ʋeʋẽm, woblae ɖe avɔ me, eku anɔ ŋkeke ene. Eƒe ŋɔti dze
eme, le ɣeyiɣi gbogbo ma me.
263 Eyae ma, Etsi tre ɖe afima, edzɔ Eƒe ŋutilã sue la. “Nyee nye
tsitretsitsi, kple Agbe.” Hum! “Amesi xɔ Dzinye se la, ne eku hã,
anɔ agbe.” Migblɔ amea ɖe si ate ŋu aɖe nya ma tɔgbe gblɔ la fiam.
“Amesiame si le agbe eye wòxɔ Dzinye se la maku akpɔ o. Èle esia
xɔm le sesema?”
264 Egblɔ be, “Ẽ, Aƒetɔ.” Togbɔ be edze abe, Eɖe dzi le eƒo hã. Esime
wòyɔe la, Meyi o. Egayɔe ake; Meyi o. Gake eyae si gblɔ be, “Menya
bena Wòe nye Kristo si wòle be wòava xexeame.”
265 Egblɔ be, “Lazaro lee, do go.” Eye amesi ku ŋkeke ene sɔŋ.
Nukaŋutie? Nukae? Kristo sie tɔɖoƒe la le. Ekpɔ ŋutega. Mate ŋu ada
ƒu o. Esɔ gbe. Mate ŋu ada ƒu o. Eka ɖe dzi kplikpã.
266 Eye Marta ka ɖe dzi blibotɔe. Ne yeate ŋu ana Wòade dzesi nusi
yexɔ edzi se be Enye la, yeaxɔ nusi yebia la. Esɔ gbe. Wole afima.
Tɔɖoƒe la, ebla ɖe Nya la ŋu, ke eyae ma.
267 Ame ɖesiaɖe wɔnɛ egbe, le eya ŋutɔ ƒe nukpɔkpɔ nu, nusi nyo
le egbɔ, elabena nyagblɔɖilaa ɖeke meli o. Mikpɔ ʋɔnudrɔl̃awo ƒe
ŋkekewo me ɖa.
268 Mikpɔ le ŋkeke mawo me esime Eli-…Mexɔ se be, Eliya alo Elisa,
wo dometɔ ɖeka. Ẽ ɖe. Ema, vikuku la. Su—Sunem nyɔnu la, ewɔ…
269 Eliya nye Mawu ƒe ame le ŋkeke ma me, menye ame nyui ko,
alo nufiala nyanu aɖe o. Nukaŋutie, enye ŋutsu tsitsia ɖe si nɔ yiyim.
Ɖe mia…Va, ne eva wò xɔ nu egbe la, ɖewomahĩ nànyãe dzoe. Dukɔ
blibo la lé fui. Izebel kple ame mamleawo katã wolé fui.
270 Elabena, eya nɔ anyi ɖe White House hena nyɔnuwo katã wɔ nu
abe alesi wòwɔ ene, ke nyɔnuwo katã srɔ̃ eƒe nu wɔ. Ke Axab trɔ, etsɔ
eƒe ŋusẽ, trɔ tagbɔ nɛ. Míete ɖa le esia gbɔ boo egbe o. Egale nenema
kloe, ke mie—miekpɔe vɔ. Ke wo katã wolɔ̃ ɖe ŋkɔxɔxɔ dzi. Eye, oo,
exɔ wo katã mĩ.
271 Gake nyɔnu sue, Sunemtɔ tsitsi ma! Menye Sunem nyɔnu o, gake
nu sue…Ẽ. Mexɔ se be Sunemtɔe. Esime wòva hekpɔ be ŋusẽ ma le
Eliya me la, egblɔ be, “Medze sii be ame kɔkɔe wònye.” Eye esi vikuku
ma mlɔ afima la, egblɔ be, “Bla akpa na tedzi ma eye mègatɔ te o.”
Elia yi ɖe afima. Enya. Eye melɔ̃ esia, alesie wòva. Eva eƒe tɔɖoƒe gbɔ,
eƒe blaɖeŋu sɔti la.

272 Eliya gblɔ be, “Sunem nyɔnu lae si gbɔna. Ele nu xam. Gake
nyemenya nusi dzɔ o.” Mikpɔea? Mawu metsɔa nusianu fiana Eƒe
subɔlawo o; negbe nusi Wòdi be woanya ko. Ale wògblɔ be, “Eƒe dzi
le veve sem, gake nyemenya o.” Egblɔ be, “Ʋu du, yi ɖakpee, Gehazi,
eye nàkpɔ nusi dzɔ.”
273 Egblɔ be, “Eme nyo nawò le nuwo katã mea? Eme nyo na srɔw̃ò
le nuwo katã mea? Eme nyo viwò le nuwo katã mea?”
274 Mikpɔ eyama ɖa. Oo, míatɔwo! Eyae nye si. Egblɔ be, “Wodɔ.”
Nukaŋutie? Eva ɖo eƒe tɔɖoƒe gbɔ. “Eme nyo keŋ.”
275 Eye wòdze klo. Edze klo, ɖe eƒe afɔwo nu, gbã. Ke Gehazi lée
fɔ ɖe tsitre, “Ema mesɔ gbe,” le eƒe—eƒe aƒetɔ ŋku me o. Elée fɔ ɖe
tsitre. Eye wòde asi egbɔgblɔ nɛ.
276 Azɔ la, tɔɖoƒe aɖeke menɔ esi azɔ o. Enya be ŋusẽ le ye si, to
ŋutega la dzi, be yena vie wòdzi. Gake fifia la nuka wòwɔ? Etsɔ eƒe
atikplɔ heyi ɖe xɔa me, tu ʋɔtruawo, ɖe ame bubu ɖesiaɖe do goe.
Ezɔ le xɔa me yi gagbɔ. Tɔɖoƒe aɖe le esi, ne yeate ŋu ado go Kplii
ko. Eyi gagbɔ, nɔ yigbɔ-yigbɔ yim le xɔa me! Oo, míatɔwo! Enumake
ese Nane ŋkɔ si va edzi. Edrẽ eɖokui ɖe ɖevi la dzi. Egafɔ, hetete
yi adzɔge. Ɖe—ɖevi la ʋã ɖeƒomevie, dzodzo ɖo eme. Efɔ, mlɔ anyi
gafɔ. Mewɔ gododo nyui kple tɔɖoƒe la o. “Nukae, Aƒetɔ? Nuka Ègblɔ
be mawɔ?”
277 Ɖikekea ɖeke mele eme o, esi wòtrɔ la, ekpɔ ŋutegaa ɖe bena,
ŋutsuvi sue la le du sim, hele dze fem, le ka dzom, nane alo nu bubua
ɖe, enɔ dze fem. Emlɔ ɖevi la dzi. Etsɔ eƒe ŋɔti ɖo eƒe ŋɔti nu, eƒe
nuyiwo ɖo eƒe nuyiwo dzi, eye Mawu ƒe ŋusẽ fɔ ɖevi la ɖe agbe.
278 Nukae ma? Nyɔnu la ƒe tɔɖoƒe nye nyagblɔɖila! Nyagblɔɖila la
ƒe Tɔɖoƒe enye Mawu! Wo katã ƒo ƒu, kple Nya la be, “Nyee nye
tsitretsitsi la kple Agbe la.” Mekpɔ Mawu ƒe ŋusẽ. Wɔla la ate ŋu awɔ
nuwo katã. Egafɔ ɖevi la, ɖe tsitre. Kakaɖedzitɔe.
279 Nusita amesiame le nu wɔm alesi dzroe enye be, esi nyagblɔɖilaa
ɖeke meli be Aƒetɔ ƒe Nya la nava egbɔ o tae. Nya la kple
nyagblɔɖilawo menɔ anyi le ŋkeke ma me o.
280 Oo, mekpɔ esia le nye dzimetɔtrɔ me, kuɖe ŋkeke si me míele
agbe le ŋu. Dzi dzɔm ale gbegbe be Mawu lém hafi hame la wɔe. Anye
ɖewomahĩ manye dzimaxɔsetɔ. Ẽ, amegã. Me…Hatsotso sia katã, nu
nyamãnyamã sɔŋ, eye amesiame be, “Enyo, va ɖo mía me. Ke ne
mèwɔe o la, enyo, nàte ŋu atsɔ wò agbalẽ la eye nàyi aɖaɖo bubu
kemea me.” Oo! “Màtsɔ wò agbalẽ la va míaƒe ha me oa?”
281 Mexɔ se be agbalẽ ɖeka koe li, eyae nye esime Kristo ŋlɔ wò ŋkɔ
ɖe Alẽvi la ƒe Agbe Gbalẽ me. Eya ɖeka ko dzi woŋlɔe ɖo.

282 Ne mekpɔ kɔmahatsɔŋkɔwo katã la! Míaƒe dzɔƒe nye Irish, esi
tsã la nye Katoliko. Eye mekpɔ be ema gblẽ henyunyɔ.̃ Meyi ɖe
kɔmahatsɔŋkɔ hamea ɖe me le dua me afii, wogblɔ be, “Oo, míawoe
nye mɔ la, Nyateƒe la, Kekeli la. Míawo si Nua katã le.” Meyi ɖe bubu
me le New Albany, “Oo, míatɔwo! Ŋutsu mawo le afima womenya
nusi gblɔm wole ŋutɔ hã o.” Katolikotɔwo be, “Mi katã mieda ƒu.”

Mesusu be, “Oo, míatɔwo!”
283 Menɔ dze fem kple ŋutsuvi sue Lutherantɔ aɖe. Eye mesusu be…
Enye Germania Lutherantɔ suea ɖe. Meyi ɖe afima, eye megblɔ be,
“Afika nèyina sɔleme le?”

“Meyi ɖe hame ma me.”
284 Meyi, heva kpɔ be wogblɔna be yewoe nye mɔ la. Meyi ɖe
Nɔviŋutsu Dale gbɔ, le Emmanuel Baptiste me, eye, alo Baptistetɔ
Gbãtɔa me. Wogblɔ be, “Esia enye mɔ la.” Meyi ɖe Irish hamea me,
egblɔ be, “Enyo, esia enye mɔ la.”
285 “Oo, míatɔwo! Metɔtɔ ŋutɔ. Nyemeganya nusi mawɔ o. Gake
medi be mage ɖe ɖoɖo me.” Nyemenya nusi mawɔ o. Eye nyemenya
alesi matrɔ dzimee o.
286 Meŋlɔ lèta aɖe. Mesusu be, “Mekpɔ Eyama le ave me.” Meŋlɔ lèta
aɖe Nɛ. Megblɔ be, “Amegã Lɔlɔã, menya be Èva toa mɔ sia, elabena
menɔ kadzidɔe dam le afisia. Menya be Èva tona afisia. Menya be Èle
afisia. Mele di Wòm. Medi be magblɔ nyaa ɖe na Wò.”
287 Mesusu be, “Azɔ lala vie. Nye—nyemekpɔ amea ɖeke o.
Nyemekpɔe o. Medi be maƒo nu na Numa. Me—medi be maƒo nu
Kplii. Medi be maƒo nu Kplii.” Mesusu be, “Enyo, azɔ, nyemenya alesi
mawɔe o.”
288 Eye meyi ɖe atixɔe sue la me hedze klo ɖe afima, anyigba, ɖo
tsi. Ʋu xoxoe suea ɖe gblẽ ɖe afima. Megblɔ be, “Mexɔ se be mekpɔ
foto aɖe kpɔ, mexɔ se be, wotsɔ woƒe asiwo ƒo ƒu aleke.” Eye medze
klo. Eye megblɔ be, “Azɔ nuka gblɔ ge mala?” Megblɔ be, “Mɔnua ɖe
li wòle be nàwɔ esia toe, ke nyemenya o. Menya be mɔnua ɖe li si
woatsɔ tena ɖe nusianu ŋu. Eye nyeme…” Megblɔ be, “Maƒo ƒu nye
asiwo alea.”
289 Megblɔ be, “Amegã Lɔlɔã, medi be Nàva eye nàƒo nu kplim, hena
ɣeyiɣia ɖe. Medi be magblɔ na Wò alesi nyemenyo o.” Meƒo ƒu nye
asiwo daɖi aleke. Meɖo to.
290 Amewo gblɔna be, “Mawu ƒo nu nam.” Eye menya be Eƒoa nu,
elabena mese Wòƒo nu esime menye ɖevi, egblɔ nam be “gano aha
o” kple nuwo.

291 Meɖo nyaa ɖeke ŋu nam o. Megblɔ be, “Ɖewomahĩ aleke wòle be
malé nye asiwoe.”
292 Ale megblɔ be, “Amegã Lɔlɔã, nyemenya alesi tututu mawɔ esiae
o, gake me—meka ɖe dzi be Nèle…Ɖe Nàkpe ɖe ŋunyea?”
293 Ke mawunyagblɔla ɖesiaɖe nɔ gbɔgblɔm nam be, mava ɖo yewo
tɔ me, eye wotsia tre hegblɔ be yewoxɔ Yesu Kristo, eye “yewoxɔ se
be Yesu nye Mawu Vi.” Gbɔgbɔvɔw̃o hã xɔ numa ke dzi sena.

Eyata mesusu be, “Ele be ma—makpɔ nane si anyo wu
ema.” Gbeɖe.

Menɔ anyi aleke.
294 Mexlẽ afisi Petro kple Yohanes to agbo si woyɔna be Nyui la
me, eye ŋutsua ɖe le afima si nye gbafa, tso dada ƒe dɔme. Egblɔ be,
“Klosalo kple sika mele asinye o, gake nusi le asinye la…” Oo, menya
be ema mele asinye o.
295 Eyata menɔ agbagba dzem be—be makpɔ alesi mawɔe.
Nyemenya alesi mado gbe ɖa o. Mewɔ nye asiwo, eye menɔ anyi alea.
296 Ke, godoo ɖe, Satana va kpea dzi le ɣemaɣi, egblɔ be, “Èkpɔea,
èlala wòdidi akpa. Èxɔ ƒe blaeve vɔ xoxo. Megahĩa be nàtee kpɔ fifia
o. Ẽ ɖe.”
297 Ale megbã keŋkeŋ, hede asi avifafa me. Ke azɔ, esime megbã
keŋkeŋ vavã la, megblɔ be, “Maƒo nu. Ne Wò maƒo nu nam o la,
nyea maƒo nu na Wò, alekee hã.” Eyata me—megblɔ be, “Nyemenyo
na naneke o. Ŋu le kpeyem le ɖokuinye ŋu. Am. Mawu, menya be
Àɖo tom, le afiaɖe. Àɖo tom. Ke ŋu le kpeyem le ɖokuinye ŋu. Ŋu le
kpeyem be nyemetsɔ ɖeke le me na Wò o.”
298 Le ɣemaɣi lɔƒo la, mekɔ ŋku dzi, eye seselelãmea ɖikokoea ɖe
va dzinye. Kekeli aɖee si va nɔ yiyim, le xɔa me, eye wòwɔ atitsoga
aɖe, nenema. Eye Gbe aɖe, si nyemese kpɔ le nye agbe me o la, ƒo nu.
Melé ŋku ɖe Eŋu. Mefa keŋkeŋ, hekplibɔ, le vɔvɔ̃ ta. Nyemate ŋu aʋã
o. Metsi tre, nɔ Ekpɔm. Ebu ɖa.
299 Megblɔ be, “Amegã, nye—nyemese Wò gbegbɔgblɔ o.” Megblɔ
be, “Ne Màte ŋu ado tɔnye o la, ke nye—ke nyemese Tɔwò o, eye ne
Ètsɔe kem la…Menya be ele nam be made dzesi ɖokuinye le atitsoga
ma me, bena le afiaɖe la, wotsɔ nye nuvɔw̃o da ɖe afima. Eye—eye
ne Nàtsɔe akem la, gàtrɔ va eye nàƒo nu le Wò Ŋutɔ wò gbegbɔgblɔ
me. Ke màse gɔme to ema dzi, nenye be Màte ŋu aƒo nu kple nye
gbegbɔgblɔ o.” Megblɔ be, “Wò ɖe mɔ be Wòagava ko.”
300 Eyae nye ma, ake. Oo, dɔmenyonyo! Afima mekpɔ nye tɔɖoƒe le.
Amen. Ẽ, amegã. Mese le menye abe ɖe—ɖe wokɔ tɔni blaene ƒe agba

ɖa le nye abɔta. Mezɔ to anyigba, esi nye afɔwo mete ŋu ka anyigba
gɔ̃ hã o.

Danye gblɔ be, “Billy, èlulu loo.”
Megblɔ be, “O, dada, nyemenya nusi dzɔ o.”

301 Keteke gakpoa ɖe to megbe afima. Meʋu du to keteke gakpo ma
dzi, henɔ kpo tim le ya me, sesĩe ko alesi mate ŋui. Nyemenya alesi
maɖe nye seselelãmewo afia o. Oo, ne ɖe menya alesi woado ɣli la!
Menɔ ɣli dom, gake ɖe nye ŋutɔ nye mɔ nu, mikpɔea.
302 Nuka wònye? Nye luʋɔ ku seke ɖe gbɔɖemeƒe. Ema ɖɔ nya la ɖo.
Emae nye tɔɖoƒe. Afima mekpɔ nane le, menye glitonya aɖe o, menye
susu aɖe o. Meƒo nu kple Ame la. Meƒo nu kple Ame ma si gblɔ nam
be “gano aha, alo yɔ siga, alo awɔ naneke si aƒo ɖi” ɖokuinye kple
nyɔnuwo kple bubuawo o. Bena, ne metsi la, dɔa ɖe li nam mawɔ.
Medo ka Kplii; menye hame la o. Medo go Kplii, Eyama! Ẽ, amegã.
Eyae nye Amea.
303 Abe nɔvia ɖe le afisia le Kiwanis alo le…enɔ gbɔgblɔm, menye…
le Xexeame Ʋa Gbãtɔ megbe teti. Nɔviŋutsu Funk, si tsi tre ɖe afima,
nye asrafo. Egblɔ be yenɔ…Enye nu suea ɖe ƒomevi, si ɖi dzefenya.
Teƒe sia menye dzefeƒe o, gake esiae nye nusi wògblɔ. Enɔ afisia le
New Albany.
304 Eye wògblɔ be, “Aʋafia si kplɔ yewo la, gblɔ be, ‘Du blibo si le
afima la Japwo xɔe de se. Etsɔ, ɖekakpuiwo, míage ɖe wo me. Míele
wo xɔ ge.’ Egblɔ be, ‘Miɖo ŋku dzi, ɖekakpuiwo, mía dometɔ geɖewo
tsi tre ɖe afisia, egbe, siwo megale anyi nɔ ge etsɔ o. Womele afisia
nɔ ge etsɔ o. Míele gege ge ɖe eme, le ŋdi me, ne ɣe dze.’ Ebe, ‘Azɔ
amesiame nebia ye ŋutɔ ƒe subɔsubɔ ta se.’” Ɖekakpui sia gblɔ be, “Ke
subɔsubɔ aɖeke mele nyea asinye o.” Eye wòbe, “Megblɔ be…”
305 Ebe, “Metsi tre ɖe afima. Kple ame mamleawo katã…” Ebe, “Ke
asrafowo ƒe fada, yi akpa sia; eye Protestantɔwo yi akpa ma; eye
Yudatɔwo yi akpa sia; eye Katoliko yi akpa ma; kple woƒe asrafo fada
la.” Egblɔ be, “Metsi tre ɖe afima.”
306 Eye wògblɔ be, “Aʋa—aʋafia la gblɔ nam bena, ebe, ‘Ɖekakpui,
anyo na wò wu be nàbia wò subɔsubɔ ta se.’”

Egblɔ be, “Ɖeke mele asinye o.”
307 Egblɔ be, “Anyo na wò wu be nàdi ɖe, elabena èle ɖe hiã ge fifi
laa. Meka ɖe dzi.”
308 Eye wòbe, le ɣemaɣi me la yekpɔ hatsotsoa ɖe va yina, ke wonye
Katolikotɔwo. Ebe yezɔ te ɖe wo ŋu eye yegblɔ na fada sia be, “Ɖe
nàte ŋu anam subɔsubɔ aɖea?”

Eye wògblɔ be, “Zɔ va.”

309 Ebe, “Yege ɖe eme eye wotsɔ ye wɔ Katolikotɔ.” Ke le New
Albany afima la, John Howard kple etɔ Katoliko wɔnuteƒewo ƒe
hatsotso aɖe nɔ anyi ɖe afima, minyae, esime ɖekakpui sia nɔ nya
sia bɔm.
310 Eye wògblɔ be—egblɔ be, “Esi ŋu ke la aʋa la…” Enɔ nu ƒom
kuɖe, oo, alesi wònɔ la ŋu. Eye wògblɔ be yenye ame gladza aɖe,
minyae. Ke egblɔ be, “Yewova kpe ŋkume kple ŋkume, eye yewonɔ
yi tɔm̃ ame, nɔ ɣli dom, nɔ ame sim, henɔ nu lãm.” Ebe, “Yewoƒe
fliawo va de nu wo nɔewo me. Yewova ɖo afisi Jap mawo ɖe asi le
yewo ŋu yewozɔ ge ɖe eme, nenema. Eye nenem tu gã mawo nɔ gbe
ɖem, tso akpa sia akpa. Enye ŋkume kple ŋkume ƒe kametete aɖe!”
311 Egblɔ be, “Enumake, metɔ te, abe aleke ene.” Eye wòbe,
“Nusianu, nɔ gbe ɖem sesĩe henɔ dzi ko, màgate ŋu aɖo to ɖokuiwò
o.” Ebe, “Ʋu sɔŋ.” Ebena, “Meɖe ŋku, eye wònye nye ŋutɔ nye ʋu.”
Egblɔ be, “Yekpɔ afisia. Ke do aɖe ŋɔ̃ ɖe yeƒe axada me.” Ebena, “Ema
nye nye ŋutɔ nye ʋu.” Eye wòbe, “Me, minyae, me—me—me…”

Eye Katoliko xɔlɔ…̃akuaku aɖe, nyemele esia gblɔm be—be
woako nu azɔ o, gake Katolikotɔ wɔnuteƒe vavãa ɖe gblɔ be—egblɔ
be, “Ɖe èxlẽ Medo gbe na wò Maria?”
312 Ebena, “O, amegã.” Ebe, “Ema nye nye ŋutɔ nye ʋu. Nyemehiã
agbalẽŋlɔla aɖeke o. Megblɔ be, ‘Medi be maƒo nu na Ame gã la ŋutɔ.’
Ema nye—ema nye nye ŋutɔ nye ʋu.”
313 Mesusu be nenema tɔgbe nua le. Ẽ, amegã. Nenema wòyina. Ele
be blaɖeŋu sɔti aɖe nanɔ mía si, tɔɖoƒe aɖe.

“Game mele asinye na Eƒe agbalẽŋlɔla o.” Ebe, “Medi be maƒo
nu Nɛ.”
314 Ke yee ma, nɔviŋutsu. Ne amea ɖe va Kristo gbɔ la, màdi be
yeatsɔ mawunyagblɔla aɖe ƒe nya o, agbalẽŋlɔla aɖe ƒe nya o, alo nu
bubu aɖe o. Mi Protestantetɔwo, migatsɔ esia, ema, ema, alo ekemɛ o.
Miyi ɖe tɔɖoƒe ma gbɔ, vaseɖe esi miaku seke ɖe afima to Dzidzi yeye
me, esime woagbugbɔ mi gadzi eye miayɔ kple Gbɔgbɔ Kɔkɔe, ekema
miakpɔ be woɖe Biblia la ɖe go le ɖokuibɔbɔ kple lɔlɔ̃ me le miaƒe
agbe me. Oo, ekema, emae nye miaƒe tɔɖoƒe. Ẽ, amegã.
315 Mexlẽ le Nya la me afisie Wònye Nya la. Esime, Germania hamea
gblɔ be esia nye mɔ la; eye Metodiste hã, eye Baptiste hã, eye Katoliko
hã. Gake mexlẽ le Nya la me afisi Wògblɔ le bena, “Le kpe sia dzi matu
Nye Hame la ɖo, eye tsiẽƒe ƒe agbowo mate ŋu aɖu Edzi o.”

Miɖo to azɔ, míele enu wum. Azɔ Protestante gblɔ be…

316 Azɔ, Katoliko gblɔ be, “Etu Esia ɖe Petro dzi, ‘Wòe nye Petro, eye
le kpe sia dzi la…’” Gbeɖe, Mewɔe kura o. Ne nenemae la, ede megbe
enumake. Wotui ɖe amea ɖe dzi.
317 Nuka Wòwɔ? Protestante gblɔ be, “Etui ɖe Eɖokui dzi.” Gbeɖe.
Mewɔe o. Mètui ɖe Eɖokui dzi o.
318 Nuka Wòwɔ? Nukae? “Ameka ame gblɔna be nye, Amegbetɔvi
la, menye?”

“Ke amea ɖewo gblɔ bena Enye ‘Eliya,’ kple ‘Mose.’”
Egblɔ bena, “Ke nuka gblɔm miawo miele?”
Petro gblɔ bena, “Wòe nye Kristo, Mawu gbagbe la ƒe Vi.”

319 Milé ŋku ɖe nyagbeawo ŋu azɔ. “Woyra wò, Simon, Yona vi.
Ŋutilã kple ʋu meɖe esia fia wò o. Mèsrɔẽ kura le nunɔla aɖe gbɔ o.
Mèsrɔẽ kura le bibliasuku o. Gake Fofo Nye si le Dziƒo lae ɖe Esia fia
wò. Eye le kpe gbadza sia dzi,” Nya la ƒe gbɔgbɔme ɖeɖefia la, “Matu
Nye Ha la ɖo, eye tsiẽƒe ƒe agbowo maɖu Edzi akpɔ o.”

Mesusu be, “Aƒetɔ, eyae ma.”
320 Mexlẽ le Nyaɖeɖefia ƒe Agbalẽ me le afisia, 21 li-…22 lia, afisi
Wògblɔ le be, “Amesiame…” Esiae nye Nu blibo la. “Amesiame si atsɔ
nane ade Eme la; amesiame si aɖe Nane le Eme, agbe nu le Egbɔ be
Ele nenema la; alo amesiame si adze agbagba be yeawɔ Esia wòanyo
wu vie la, wòazrɔ̃ vie wu na ŋkeke la la. Amesiame si atsɔ ɖe akpee
alo aɖe ɖe le eme la, woaɖe eƒe gome ɖa, le Agbe Gbalẽ la me.”
321 Megblɔ be, “Ekema, Aƒetɔ nusi katã mehiã, enye be maxɔ Esia
dzi se.” Ke le Esia me, atitsoga ma le afima la, Kristo va. Ede blibo,
pɛpɛpɛ keke va yi, Nya ɖesiaɖe si Wògblɔ la. Mitsɔ Agbalẽ la ɖe asi
sia me, ŋutinya ɖe asi sia me, ke eɖo kpe dzi tututu keke va yi, ede
blibo. Eye megblɔ be, “Ekema, Aƒetɔ, xɔm.” Eye esi megblɔe la, mexɔ
Kristo, Gbɔgbɔ Kɔkɔe le nye dzi me, nye tɔɖoƒe. Menye nyee o.
322 Medze dɔ kpɔ ɣeaɖeɣi, esime me…Srɔñye ku. Vinye ku. Oo,
fofonye ku, eye nɔvinyeŋutsu ku, eye srɔñyeɖia ku. Eye Billy nɔ
anyimlɔƒe nɔ kukum eye—eye esusɔ vie maku. Menɔ mɔa dzi, henɔ
avi fam, yina ɖe eƒe yɔdo gbɔ; eya kple vidzĩ la, wotsɔ vidzĩ la da ɖe
eƒe abɔwo me. Meyina ɖe yɔdo la gbɔ. Mezɔ gbɔna. Am. Isler si va
ƒoa nu le afisia edziedzi, mienyae, Indiana dukɔa ƒe Sewɔƒemenɔla.
Enɔ mɔa dzi gbɔna. Etɔ tem. Eʋu du yi afima, tsɔ eƒe asiwo kpla
nam. Ƒe 37 ƒe tɔɖɔɖɔ megbe ye. Egblɔ be, “Afika yim nèle, Billy?
Dziagbe afima?”

Eye megblɔ be, “Ẽ.”
Egblɔ be, “Nuka wɔ ge nèyina le afima?”

323 Megblɔ be, “Meɖo to ahɔnɛ tsitsi aɖe.” Megblɔ be, “Menɔ afima
le eya kple ɖevi la ƒe yɔdo to. Ahɔnɛ tsitsia ɖe dzo va afima, eye wòƒo
nu nam.”

“Oo,” egblɔ be, “Billy!”
324 Megblɔ be, “Ẽ ɖe. Ke mese aŋgbawo ƒe dalidodo esime wodzi ha.
Eƒo ʋugbe aɖe nam, Am. Isler.”

Ebe, “Ʋugbe ka ƒomevi wòƒo?” nenema wògblɔ.
Anyigba aɖe le tɔ la godo,
Si woyɔ be viviƒe ɖaasi,
To xɔse me ko míade tɔkɔ ma;
Ɖeka ɖeka míaɖo agboa nu,
Anɔ ha makumaku me,
Esime gbeɖeka la woaƒo sikagawo na nye kpli wò.

325 Egblɔ be, “Billy, medi be mabia nane wò se.” Egblɔ be, “Nuka
Kristo nye na wò fifia? Nuka Kristo nye na wò fifia?”
326 Megblɔ be, “Eyae nye nye Agbe, nye nusianu. Eyae nye nusi katã
le asinye, Am. Isler. Enye nye—nye Kɔkɔƒe wu la. Eya enye nusi katã
ŋu mate ŋu aku ɖo.” Nukaŋutie? Nane dzɔ, “Le kpe gbadza sia dzi!”
327 Egblɔ be, “Mekpɔ wò ètsi tre ɖe kɔna dzi le afisia gblɔ mawunya,
vaseɖe esi ètrɔ sigbe amesi amu dze anyi aku ene. Mekpɔ wò, enɔ
yiyim nɔ gbɔgbɔm le mɔ dzi, zã gaƒoƒowo katã me, henɔ dɔnɔwo yɔm.
Eye esime Wòxɔ srɔw̃ò la ŋutɔ, kple viwò ŋutɔ le asiwò ɖe, ɖe nàkpɔtɔ
Asubɔea?”
328 Megblɔ be, “Ne Ewum hã, Magaka ɖe Edzi kokoko.” Nukaŋutie?
Nye seke ku nu le xɔmetsovɔ la me. Tɔɖoƒe aɖe le asinye. Mebla
ɖokuinye ɖe Eƒe Nya ŋu, eye Eƒe Nya li ke. Enye nye Tɔɖoƒe. Meva
kpɔ be nu bubu siawo katã ada ƒu, gake Kristo mada ƒu gbeɖe o.
329 Katoliko hame la ƒe papa enye eƒe tɔɖoƒe. Protestantewo la woƒe
bishɔfwo, woƒe kredowo, kple woƒe dzikpɔla gãwo le wo si.
330 Gake, nye la, abe Paulo ene la…Mitsɔ miaƒe nuŋlɔtiwoa? Miŋlɔ
nane daɖi. Le…Paulo gblɔ, le Dɔwɔwɔwo ta 20 lia kple kpukpui 24
lia me bena, “Nusiawo ƒe ɖeke meʋãm o.” Oo, mite ŋu tsɔ kredowo
faa, mite ŋu tsɔ nusianu si miedi faa, gake nenem nuwo meʋãam o.

Nye luʋɔ ku seke ɖe gbɔɖemeƒe,
Be nyemato ƒu vlotɔ dzi (eye nyemanya afisi metɔ

ɖo, go sia, alo go kemɛ me) azɔ o;
Ne yasesẽ ƒo ɖe ƒudzagbo, bublu dzi hã,

Nusianu ate ŋu agblem ɖi.
Gake le Yesu me mele dedie tegbee.

331 Ɛ̃ ɖe. Nusiawo ƒe ɖeke meʋãm o, elabena woblam ɖe seke aɖe
ŋu. “Oo, tso esime medo Goe la,” Paulo be, “le mɔ ma dzi, woblam
ɖe seke aɖe ŋu. Egbugbɔm le mɔa dzi. Ena megadze egɔme nyuie.”
Miɖo ŋku dzi, Paulo nye ɖoɖowɔha gãtɔ kekeake, si le anyigba la dzi
me nɔla, ke ɖeko wòbla eɖokui ɖe tɔɖoƒe la ŋu.
332 Miɖo to. Medi be magblɔ nane na mi. Tameɖoɖo aɖe le esi si ta
wòɖem. Tameɖoɖo aɖe le esi si ta wòɖe wò. Eye meɖoe kplikpã, to
Eƒe lɔlɔñu me, be mawɔe; menye be matsɔ akpe ɖe Eŋu o, alo aɖe
le Eme o. Nyaɖeɖefia 22:19, ne miedi be miaŋlɔe daɖi la. Esɔ gbe.
“Amesiame si ɖe le…” Meɖoe kplikpã. Mele dzadzram ɖo be madzo le
hamea gbɔ, ke mienya nenema. Ke eyata meɖoe kplikpã be manɔ anyi
kple Nyanyuie sia zi alesi mele agbe, to Mawu ƒe kpekpeɖeŋu me.
Huh! Miɖo ŋku dzi, afii amenuveve le. Ame millionwo nɔ kukum le
nuvɔ̃ me esime Wòɖem. Ameka nyea menye be Wòaɖem? Tameɖoɖo
aɖe le esi, ta wòɖem, eye meɖoe kplikpã be mawu tameɖoɖo ma
nu. Nyemetsɔ le eme o. Ɖewohĩ, ate ŋu anye nye nuwuwu, si gbɔna
kpuie tso fifia dzi. Gake, ɖesiaɖe wòanye la, meku ɖe eŋu kokoko.
Nyemetrɔ kpɔ o.
333 Am. Isler gblɔ nam gbemagbe, le mɔa dzi, egblɔ be, “Billy, le kuxi
sia katã me la, èkpɔtɔ lé wò subɔsubɔ me ɖe asia?”
334 Megblɔ be, “O, amegã. Eyae lém ɖe asi.” Um-hum. Nye seke la
li ke. Ele teƒe. Menye nyee lée ɖe asi o. Eyae lém ɖe asi. Menye nyee
Lée ɖe asi o. Mɔnua ɖeke meli mate ŋu awɔe o. Gake Elém ɖe asi.
Ẽ, amegã.
335 Tameɖoɖoa ɖe le esi si ta wòɖem. Ame geɖewo nɔ nuvɔ̃ me esime
meva Egbɔ, gake Eɖem. Tameɖoɖo aɖe le esi ta wòwɔe ɖo.
336 Kristo ƒe ku nye tɔɖoƒe aɖe, le vɔvɔ̃ si le ku ŋu ta. Kristo ƒe ku ɖɔ
nya la ɖo, esime ku ƒe anyi ma Tee heɖi ti ma ɖe me. Minya, anyi,
nudzodzoe aɖe si si ti le, ne eƒo ti ma ɖe me, ɖaa la, ne ebe yeaɖee la,
ti la hona le ŋu. Ti aɖe le ku si. Ti aɖe nɔna ku si kokoko.
337 Ke gbeɖeka, esime wòlia yina Kalvaria, henɔ kpe mawo lɔm, Ʋu
nɔ dadam kɔ ɖe kpeawo dzi la, esime wòƒo Kalvaria ƒe anyigba, ɖota
Golgata, atitsoga ma ƒe megbe, nɔ nu kplɔm to afɔtoƒe Ƒoʋu mawo,
si ke ŋutilã sue gbɔdzɔ ma ɖe ɖi, esime wòzɔ yina afima. Atam kple
tomeƒoƒo Nɛ nɔ dzi yim, esime Wònɔ toa liam, gake tɔɖoƒe aɖe nɔ Esi.
Enya afisi Wòtɔ ɖo, elabena Mawu ƒe Nya gblɔ, to Dawid dzi bena,
“Nyemagblẽ Nye Ame kɔkɔe la ɖi wòakpɔ nyunyɔ̃ o, eye Nyemagblẽ
Eƒe luʋɔ ɖe tsiẽƒe o.”
338 Enya be nyunyɔ̃ gea ɖe eme, le gaƒoƒo blaadre vɔ eve me. Egblɔ
be, “Migbã gbedoxɔ sia, eye magafɔe ɖe tsitre ake le ŋkeke etɔ̃ me.”
Tɔɖoƒe aɖe nɔ esi.

339 Yee nye Ema yina ɖaa, nɔ toa liam, kple fewuɖulawo ƒe
taɖeɖeɖameŋuwo, gbadagba muaha siwo tsɔ avɔ bla ŋkume Nɛ la
ƒe tatutuwo, eye wòƒo ta me Nɛ, gblɔ bena, “Nyagblɔɖila nènyea?
Gblɔ amesi ƒo Wò la na mí.” Yee nye Ema ɖa, nɔ togbea liam, le
ŋukpe kple vlododo me. Be woa…Wodze eƒe awuwo le Eŋu, ŋukpe
ŋu mabumabue, heklãe ɖe ati ŋuti le amewo ŋku me, amamae. Wònɔ
kukum le Roma dziɖuɖua, ƒe vlodoame, kufiatsoname te, Amea ɖe si
mewɔ naneke hafi o.
340 Ŋutinya suea ɖe, gblɔ kpɔ be, Maria Magdalatɔ ʋu du yi gblɔ be,
“Nuka pɛ Wòwɔ? Eyɔ dɔ miaƒe dɔnɔwo, fɔ amekukuwo, he gaɖeɖe tso
aboyo me, vɛ na amesi lɔ̃ la. Nuka pɛ Wòwɔ?”
341 Eye nunɔla aɖe ƒo nu dzi nɛ, vaseɖe esime ʋu dza, hegblɔ bena,
“Eyae nàɖo to loo wò nunɔla gã la?”
342 Oo, kɔmahatsɔŋkɔ xexeme ma la, enye fiƒode le nua katã me.
Nenemae.
343 Afima la, ẽ ɖe, Wokplɔe yi. Gake esi Wònɔ toa liam, henɔ ehem
la, abosam ke ɖii kokoko be, Enye nusi Wònye. Egblɔ be, “Nenye
Wòe nye Mawu Vi la, trɔ kpe siawo zu abolo. Ègblɔ be Yeate ŋu wɔ
nukunuwo. Ne Ènye Mawu Vi la, ɖe gbe na kpe siawo be woatrɔ
zu abolo.”
344 Gbɔgbɔvɔ̃ xoxoe ma gakpɔtɔ le agbe egbe. Ele eteƒe. “Ne ènye
Mawume dɔyɔla la! Yohanes tsitsi Ale-kple-ale lae si nɔ anyi ɖe kɔna
me. Menya be enye gbafa. Yɔ dɔe.” Ɖe mienya be abosam xoxoe
ma kee oa?

Yesu gblɔ be, “Ɖeko mewɔna…”
345 Mikpɔ ɖa, Ezɔ to Bethesda ta la to, afisi ame akpewo mlɔ anyi ɖo,
gbafawo, ŋkuagbatɔwo, tekunɔwo, kple lãmetututɔwo, ke eyi ame
ɖeka pɛ gbɔ si ate ŋu azɔ. Ate ŋu aɖi tsa. Ɖewomahĩ aɖuɖɔxexedɔ
lém wòle. Ɖesiaɖe si wònye la, enɔ eŋu didi. Enɔ eŋu ƒe blaetɔ̃ vɔ
enyi sɔŋ. Egblɔ be, “Ne megbɔna ɖe ta la gbɔ la, amea ɖe doa ŋgɔ
nam.” Ate ŋu azɔ.
346 Egblẽ amesiwo katã mlɔ afima la ɖi, heyi ɖe ame ɖeka ma gbɔ
eye wòyɔ dɔe. Nukaŋutie? Egblɔ be Yenya be ele nɔnɔme ma me.
Ale wogblɔ Nɛ bena, wobia nya Eyama, esime woke ɖe Eŋu. Yohanes
Kɔkɔe 5 me, Egblɔ be, “Vavã, vavã, mele egblɔm na mi bena, Vi la
mate ŋu awɔ naneke le Eɖokui si o, gake nusi Wòkpɔ Fofo la wɔ la.”
Afima Eƒe tɔɖoƒe le. Ema eganye tɔɖoƒe la kokoko.
347 Esi metsi tre afima le Finland gbemagbe, eye ŋutsuvi ma mlɔ
afima, eye mezɔ yi egbɔ, wòmlɔ anyi ɖe afima, heku, eku anɔ gaƒoƒo
afã. Miexlẽe le agbalẽ la me. Medzo le egbɔ yina, Nane tsɔ asiwo da

ɖe dzinye. Metrɔ, mesusu be, “Nukae nye ma?” Megatrɔ kpɔe ake.
Mesusu be, “Milala vie.”
348 Mitrɔ kpɔ afii le Biblia ƒe pepa falɛtɔ dzi. “Eye ava va me be,
ŋutsuvi sue aɖe si xɔ ƒe asieke la, ʋu aƒoe wòaku. Ati damawo anyẽ
ɖe afima tẽ, le agakpewo ŋu le afima. Ʋu la atsoga mɔ me, akaka.
Ado afɔwui didiwo, sigbe, akɔkɔ aleke; akpa ɖa memee. Eƒe ŋkuwo
atrɔ le takɔgbe. Eƒe ƒuwo aŋẽ.”

Melé ŋku ɖe eŋu. Mesusu be, “Oo Mawu!”
349 Megblɔ be, “Mitɔ te kpoo, mi katã.” Dua dzikpɔla nɔ afima.
Megblɔ be, “Ne ŋutsuvi ma mefɔ ɖe eƒe afɔwo dzi le minuti eve me
tso fifia o la, menye aʋatso nyagblɔɖila; minyãm, miakplɔm do goe le
Finland.” Kakaɖedzitɔe. “Gake ne efɔ la, ele be miatsɔ miaƒe agbewo
na Kristo.” Esɔ gbe. Wotɔ te kpoo.
350 Megblɔ be, “Fofo Dziƒoʋĩtɔ, le ƒu godo afima ɖaa, anɔ ƒe eve esi
la, Ègblɔ be ŋutsuvi sia amlɔ afisia.”
351 Nɔviŋutsu Moore kple Nɔviŋutsu Lindsay, wonɔ afima nɔ nua
kpɔm. Eye, afisiafi la, woŋlɔe ɖe Biblia me. Ke woŋlɔ esia ɖe Biblia
akpe nanewo me le anyigba la dzi. Nuka wònye? Tɔɖoƒe. Fofo la tsɔ
nusi ava dzɔ la fia. Vɔvɔ̃ mele me, kura o, esi metsi tre ɖe afima.
Tɔɖoƒe, kakaɖedzitɔe, atsi tre.
352 Le Finland afima tututu, si ame akpewo vana zã sia zã, eye wòle
gɔ̃ hã be woaɖe amea ɖewo ado goe eye woana maƒo nu na wo, aɖe
amea ɖewo ado goe akplɔ ame bubu de eme. Enɔ tsitre ɖe afima, kple
emawo katã. Amewo lɔãm, eye wokpɔ dɔyɔyɔwo va eme, gake le afii
la ŋutsuvi aɖee nye ma mlɔ afima, ku. Nukae nye tɔɖoƒe? Ŋutega la.
“Nusi Fofo la gblɔ nam be mawɔ la mewɔna. Amesi xɔa Dzinye sena
la, dɔ siwo wɔm Mele la eya hã awɔe.” Afimae wò tɔɖoƒe la le.
353 Megblɔ be, “Ku, magate ŋu alée ɖi o. Mawu ƒo nu. Trɔ gbɔ. Tsɔe
na.” Eye ŋutsuvi sue la tsi tre, hetsa ŋku nenema. Eye amewo ku ƒenyi,
kple nusianu. Ele afima, woŋlɔe ɖe afima tututu, eye dua dzikpɔla de
asi ete, alo, dua me ƒe setɔ aɖe. Ele teƒe.
354 Nuka wònye? Tɔɖoƒe, Yesu Kristo nye eyama ke etsɔ, egbe, yi ɖe
mavɔmavɔ me. Ne meganye Mawu ma ke si tɔ te nyɔnu si tso Nain
gbɔna, kple amesiwo yina via ɖi ge o la. Ne amea ɖe ku le ŋkeke
mawo me la, woɖinɛ enumake. Womaɖea asi le wo ŋu wotsia anyi
o. Wotsɔ wo dea yɔdo me. Yesu Kristo ma kee si nye eyama ke, etsɔ,
egbe, yi ɖe mavɔmavɔ me. Ẽ ɖe.
355 Mikpɔ le Mexico afima, eye vidzĩ sue ma ku. Amea ɖewo le mia
dome le afisia, nɔ anyi ɖe afisia. Eye vidzĩ ma, dɔkita de asi agbalẽ
te, woŋlɔe ɖe Kristotɔ Asitsalawo ƒe agbalẽ me. “Vidzĩ ma ku ŋdi ma
le ga asieke me, eye zã ga ewo ƒo.”

356 Nyɔnu sue ma gbe be womafa akɔ na ye o. Billy tɔ te ɖe afima,
vinye la, nɔ agbagba dzem be yeaxe mɔ nɛ. Ke exɔ, enyo, mesusu be
agboŋudzɔlawo de alafa eve tsi tre ɖe afima, ke eʋli to wo me. Zã si
do ŋgɔ nɛ la, ŋutsu ŋkuagbãtɔ ma kpɔ nu, ke enyae. Enye Katolikotɔ.
357 Esime, mlɔeba la, megblɔ be, “Yi, Nɔviŋutsu Moore, nàdo gbe ɖa
ɖe eta. Elabena, ɖevi ma…”
358 Tsi nɔ dzadzam, dzoo. Wotɔ te ɖe afima tso ŋdi kãnya le kɔdaƒe
gã ma. Eye megblɔ be…Ɖe woɖiɖiam to ka dzi, ato megbe, be mava
ɖo teƒe la. Menɔ afima hena zã etɔ̃ ko.
359 Metsi tre ɖe afima. Megblɔ be, “Abe alesi menɔ gbɔgblɔm be…”
nɔ mawunya gblɔm. Eye meɖe ŋku, mekpɔ vidzĩ sue la le ŋkunye me
afisia, vidzĩ Mexicotɔ sue aɖe, aɖu mele nu me nɛ o, ɖeko wòle afima
le nu kom nam, le ŋkunye me tututu.
360 Megblɔ be, “Lala gbɔ, Nɔviŋutsu Moore. Mikplɔ nyɔnua va
afisia.” Oo, tɔɖoƒe!
361 Agboŋudzɔlawo na mɔ. Eyae nye si va do. Edze klo hegblɔ be,
“Padre, Padre.”

Megblɔ be, “Tso.”
362 Eye Nɔviŋutsu Espinoza gblɔ bena, “Tsi tre,” ke egblɔe nɛ le
Spanish gbe me. Etsi tre ɖe afima.

Megblɔ be, “Dziƒo Fofo, metsi tre ɖe afisia le tsidzadza sia me.”
363 Nyɔnu sue nyakpɔ la, xɔ abe ƒe blaeve vɔ etɔ̃ ene, nane nenema,
eƒe taɖa didi va gɔme. Ewu eƒe mo sue ɖe dzi aleke, mɔkpɔkpɔ, le
eƒe ŋkuwo dzi. Ekpɔ ŋutsu ma si ƒe ŋkuwo gbã keŋkeŋ anɔ ƒe blaene
la, eƒe ŋkuwo ʋu le nyagblɔkpea dzi. Enya be ne Mawu ate ŋu aʋu
ŋkuagbatɔ ƒe ŋkuwo la, Ate ŋu ayɔ dɔ ye vi la. Enɔ afima, lé nu sue
lialia ma ɖe vikpavɔ me nenema, eye wòɖo tsi keŋ. Enɔ tsitre ɖe afima
ŋdi la katã, eye ɣetrɔ ma, hã. Le afima, eƒo zã ga wuiɖeke, ga ewo,
nane nenema tɔgbe, edo vidzĩ ma ɖa. Mikpɔ Kristotɔ Asitsalawo ƒe
nuŋɔŋlɔ la. Ele afima, lé ɖevi ma do ɖa nenema.
364 Megblɔ be, “Fofo Dziƒoʋĩtɔ, nyemenya gɔmeɖeɖe si le esia si o.
Nye la Wò subɔla ko menye. Gake mekpɔ ɖevi ma tsi tre ɖe afima.
Enɔ agbe. Meda nye asiwo ɖe edzi, le Aƒetɔ Yesu ƒe Ŋkɔ me.”

Ebe, “Whah!” eye wode asi avi fafa me.
365 Vinɔa lé ɖevia hede asi ɣli dodo me. Eye amewo de asi ɣli dodo
me sesĩe le afima, eye nyɔnuwo ku ƒenyi kple nuwo. Megblɔ be,
“Migagblɔ naneke kuɖe eŋu o. Midɔ dusila ɖa kple ɖevi la, kple vinɔ
la, ne miayi dɔkita ma gbɔ, eye miana wòade asi agbalẽ te, bena,
‘Ɖevi ma ku. Dzɔfitomedɔ wòlé ku, ŋkeke ɖeka ma doŋgɔ, alo ŋdi
ma le ga asieke me.’”

366 Eye míexɔ eƒe agbalẽ si me wòde asie, “Eɖo kpe dzi be ɖevia ‘ku’”,
le dɔkita la ƒe dɔwɔƒe ŋdi ma, eye vinɔ la kɔe le yiyim ŋkekea katã.
367 Nuka wònye? Tɔɖoƒe. Nuka wònye? Exɔe se be, ne Mawu te ŋu ʋu
ŋku na ŋkuagbatɔwo la, (nuka?) Mawu ate ŋu afɔ amekuku, elabena
Enye eyama ke etsɔ, egbe, yi ɖe mavɔmavɔ me.
368 Nyemeka ɖe dzi o. Nyemenyae o vaseɖe esi mekpɔe. Eye esi
mekpɔ ɖevia la, ezu tɔɖoƒe, esɔ gbe madamadatɔe. Yee ma le afima.
Ku ɖe asi le eƒe nulélea ŋu.
369 Mawu Vi lae si yina. Ku ƒe anyi ma nɔ gbe tem ƒo Xlãe. “Ah,
aleke Wòate ŋu anye nyagblɔɖila? Aleke Wòate ŋu tsi tre ɖe afima
azi kpi woaɖe ta ɖe Eƒe mo? Aleke Wòate ŋu atsi tre afima, azi kpi
amewo naɖu fewu le Eŋu, eye mawɔ naneke kuɖe eŋu oa? Ema
menye Imanuel o. Ame gbɔloa ɖe koe nye ma. Mikpɔ ahanomunɔ
ƒe adekɔkɔ ma si gbadagba muaha mawo kɔ ɖe eŋu ɖa. Mikpɔ alesi
Eƒe ŋkume le dzam ɖa.”
370 Abosam gblɔ be, “Nye asi asu Edzi. Nye asi asu Edzi.” Eyae si va
do, abe anyi ene, ku ƒe ti la, si nɔ gbe tem ƒo Xlãe. Gake, nɔviŋutsu,
esime anyi ma nyaƒo eƒe ti la ɖe Imanuel ma me ko la, esi wòhoe la,
ebu eƒe ti, ku ŋutɔ gɔ̃ hã.
371 Mewɔ yaa be Paulo, emegbe, ate ŋu akpɔ eƒe ŋku me, agblɔ
be, “Oo ku, afika wò ti la le? Yɔdo, afika wò dziɖuɖu le? Akpe na
Mawu, Amesi na dziɖuɖu la!” Kristo ƒe ku nye tɔɖoƒe na amesiame
si vɔña nɛ.
372 Nye dzi gblɔ be “amen” na Nya ɖesiaɖe si le Eƒe Agbalẽ me. Mele
enu wum, kple kakaɖedzi sɔgbɔ azɔ. Ɖeko wòle be matso esia kpɔtɔ.
Mikpɔea?
373 Eyaŋutie menya be Gbɔgbɔ Kɔkɔe la nye nye taɖoƒefianu si le
kplɔyem. Eyae nye Amesi wɔ be menya be Nya sia nye nyateƒe. Eyae
nye nye tɔɖoƒe. Eyae nye nye Ɣekeklẽ. Eyae nye nye Agbe. Eyae nye
nye seke. Ne xaxawo le dzi yim, Enye nye anyiehe Ɣletivi la. Ne mebu
la, Gbɔgbɔ Kɔkɔe enye nye taɖoƒefianu si kplɔam gbɔa va teƒe la.
374 Kɔmahatsɔŋkɔwo le abe ɣletivi bubuawo ene, wotena ɖa kple
xexeame. Ɣletivi bubuawo ʋãna ne xexeame vã, gake menye anyiehe
ɣletivi o. Xexeame ate ŋu aʋã ayi afisi dzroe, gake eya tɔa te kã. Oo,
nɔviŋutsu, anyiehe Ɣletivi la ku seke. Bubuawo ʋãna, àte ŋu akpɔ wo
le afisia kple afima, kple afi bubu ɖesiaɖe. Nenemae kɔmahatsɔŋkɔ
hamewo nɔna.
375 Gake Kristo enye tɔɖoƒe. Eyae nye Amesi dzi nàte ŋu aka ɖo.
Ne kɔmahatsɔŋkɔwo na ètsaka keŋ la, trɔ ko nàkpɔ anyiehe Ɣletivi
la. Gbɔgbɔ Kɔkɔe lae nye wò taɖoƒefianu. Eɖia anukware ɖaa na
Eƒe Nya.

376 Esime wogblɔ nya mawo nam be mate ŋu adzɔ le egbeŋkeke me
abe esia ene o la, menya. Ne—ne—ne Mawu meli o la, ekema minɔ
agbe, miaɖu nu, miano nu, eye míakpɔ dzidzɔ. Mawu aɖe li, mina
Míasubɔe. Ke menɔ agbe te ŋu kpɔ ŋkeke sia si Wòwɔ nusianu, gɔ̃ hã
fɔ amekukuwo, esime Wònɔ anyigba dzi afii. Eye míenya esia to nya
si woŋlɔ ɖe agbalẽ dzi me, bena enye nyateƒe. Ẽ, amegã.
377 Eyae nye nye tɔɖoƒe. Azɔ mitsɔ Eyama wɔ miaƒe Tɔɖoƒe. Mitsɔe
le…Le nye xaxaɣiwo me la, Enye Tɔɖoƒe la kokoko. Azɔ mile ŋku ɖe
eŋu, to Mawu ƒe amenuveve me…
378 Azɔ anyo wu be mawu nu ko, gamea le yiyim. Enyo, mikpɔ afii,
mesusu be ga wuiɖekɛe ƒo, ke eƒo ga wuieve kple afã.
379 Xɔñyewo, ŋkekea katã, zã la katã, ƒea katã, Mavɔmavɔ katã, mate
ŋu aƒo nu tso Eŋu o. Mègatee kpɔ be yease Eme o. Màte ŋui o. Mɔnu
aɖeke meli be woase Eme o. Nàgblɔ be, “Nɔviŋutsu Branham, ne—
ne wò…”
380 Nyemenya o. Ɖeko mexɔ se. Medzudzɔ agbagbadzedze, be mawɔ
nane kuɖe Eŋu. Ɖeko mexɔ Edzi se, evɔ. Mikpɔea? “Menye amesi
le du sim, alo amesi le lɔlɔm̃ ye o; Mawu si fiaa amenuveve ye.”
Mikpɔea? Menye to dɔwɔwɔwo mee o. To amenuveve mee. Mikpɔea?
Ɖeko mexɔ Edzi se. Mawu, etso ɖe Egbɔ be wòawɔe. Mixɔ Edzi se ko,
miwɔ ɖe Edzi.
381 Ha nyanyɛ sia, mese woƒoe alo dzii le afisia alo afiaɖe:

Oo, Mawu ƒe lɔlɔ,̃ ale nèvivi hedza!
Dzidzeme meli nɛ o esesẽ!
Eƒe ŋusẽ anɔ anyi ɖaa
Kɔkɔetɔwo kple Dɔlawo ƒe ha.

382 Ne ame to akɔŋtabubu me, le agbagba dzem be yeaɖe eme, alo le
agbagba dzem be yeafiae to agbalẽnyanya me la, ana nàdze aɖaʋa.
Màte ŋu awɔe o. Mègatee kpɔ be yeawɔe o. Mègatee kpɔ be yeaɖe
Eme o. Mawu gɔmeɖeɖe meli o. Womeɖea Mawu gɔme o. Wò nya
xɔ Mawu dzi se ko. Emae nye nyaɣ-…Eyae nye nyaɣaɣla la. Mègaɖe
Egɔme o. Xɔ Edzi se ko. Nyemate ŋu agblɔ Eƒe gɔmeɖeɖe na wò o.
Nyemate ŋu agblɔ na wò alesi nàwɔe o. Ɖeko menya be mexɔ Edzi
se ko. Evɔ.
383 Ele ko abe alesi nàdo nane ƒe ŋugbe na ɖevi sue aɖe ene, exɔ
edzi se. Ele be nàlé wò nya me ɖe asi. Ènye Mawu ƒe vi. Eléa Eƒe
Nya me ɖe asi. Ɖeko nàxɔ Edzi se. Mègaʋuʋu o. Nɔ afima tututu ko.
Mawu wɔe kpɔ zi ɖeka, Ele be Wòagawɔe ake. Ne Mewɔe o la, Agblɔ
nusita Mate ŋu awɔe o la na wò. Ke ema le teƒe. Azɔ, nɔ anyi Kplii
tututu ko.

384 Minyaa, kpukpui ɖeka ma le afima…Mexɔe se be mía nɔviŋutsu
vevi si le afima, si xɔ nyɔnyrɔ̃ zã si va yi lae, dzi ha ma, “Oo, Mawu ƒe
lɔlɔ.̃” Wogblɔ nam be kpukpui ma ƒe akpa sia la, wokãe ɖe aɖaʋakpɔ
ƒe gli ŋu. Afisi wògblɔ le be:

Ne nuŋlɔtsi yɔ atsiaƒu,
Alo dziŋgɔli zu agbalẽ;
Ne atilɛw̃o keŋ le anyigba dzi zu nuŋlɔti,
Eye ame ɖesiaɖe zu agbalẽŋlɔla;
Be wòaŋlɔ Mawu si le dziƒo ƒe lɔlɔ̃ la
Atsiaƒu la amie;
Eye Dziŋgɔli hã masu nɛ o,
Ne wovlui tso agunu yi agunu.

385 Mibu eŋu kpɔ. Esime, anyigba ƒe akpa etɔ̃ ɖe ene dzi nye tsi. Ke
mikpɔ hidrogen kple oxigen ɖa le ya me, eye tsidzudzɔ kple bubuawo.
Mikpɔea? Ne tsidzudzɔ ɖesiaɖe zu nuŋlɔtsi. Eye miabu atilɛw̃o bilion,
kple trilion kple trilionwo si li ŋu, be woazu nuŋlɔti. Eye miabu ame
bilion nane siwo le anyigba dzi ŋu kpɔ, ke wo dometɔ ɖesiaɖe nazu
agbalẽŋlɔla. Be woatsɔ nuŋlɔti mawo anyrɔ̃ ɖe atsiaƒu me, eye woaɖe
Mawu ƒe lɔlɔ̃ gblɔ la atsiaƒu la amie keŋ; nenema ke agbalẽ la masu
na ye katã o, ne wogavlui tso Mavɔ me yi Mavɔ me.
386 Mègadi be yeaɖe Egɔme o, màte ŋui o. Tagbɔ agblẽ na wò, ne èle
agbagba dzem be yeaɖe Eme. Xɔ Edzi se ko. Tsɔ Eyama wɔ wò tɔɖoƒe,
nɔ afima, ŋutifafa kple numetoto si màŋlɔ be kpɔ o la li. Ku seke ɖe
Ema me, ekema wò seke aku nu le xɔmetsovɔ la me.

Mina míabɔbɔ ta.
“Ale gbegbe Nèloloe! Ale gbegbe Nèloloe!”

387 Ame nenie le afisia, esime miaƒe tawo le to ŋdi sia…Míele tetem
ɖe Ƒe Yeye ŋu azɔ. Ke ènye mawusubɔla gbegbe, eye ema nyo. Mekpɔ
ŋudzedze le eŋu, le mia dometɔ ɖesiaɖe ŋu. Meka ɖe dzi be Mawu
hã. Gake tɔɖoƒe ƒe numetoto sia la mesu asiwò o?
388 Nane ma si menye ɖeko èkpae be yexɔ se o, menye ɖeko èsusui
kpɔ o, gake Nane ƒo nu ɖo ŋu na wò, eye ekema èkpɔe be yeƒe agbe trɔ
tso ɣemaɣi dzi. Mikpɔea, Mawu ƒe Nya ɖesiaɖe, ŋugbedodo ɖesiaɖe
la, ɖe “amen,” ƒu edzi ekema èku ɖe tɔɖoƒe ŋu. Elabena, miɖo ŋku
dzi be, Egblɔ be, “Dziƒowo kple anyigba nu ava yi, ke Nye Nyawo nu
mayi o.”
389 Mekpɔ ɖo teƒe ma haɖe o, ɖo afisi nàte ŋu agblɔ “amen” ɖe
Nya ɖesiaɖe dzi, ne Etsi tre ɖe miaƒe kredo ŋu, ne Etsi tre ɖe miaƒe
kɔmahatsɔŋkɔ ŋu hã, gake èdi be yeava ɖo teƒe ma, sigbe Mose ene,
sigbe ame mamleawo enea? Womate ŋu awɔ nenema o vaseɖe esime
woalé tɔɖoƒe ma o. Ke èle edim le wò agbe me ŋdi sia, ɖe nàɖe esia

agblɔ to wò asiwo kɔkɔ ɖe dzi na Mawu mea? Mawu nayra wò. Esɔ
gbe, amegã. Le Afisiafi le xɔa me.
390 Fofo Amenuvela, menya be ɣeaɖeɣi la ele be míaklã. Ɣeyiɣi aɖe
le vava ge si míele dzodzo ge le xexe sia me. Míenya ɣekaɣie o, ke
mewɔ naneke fũ o. Ne míaƒe gamea wu nu la, ekema míedi be míava.
Míaƒe afisia nɔnɔ ƒe taɖodzinu enye be míasubɔ Wò.
391 Eye esime wònɔ mɔ dzi gbeɖeka yina nu gblẽ ge la, esi Paulo nɔ
Damasko mɔ dzi la, be yeagblẽ Hamea dome la, Kekeli aɖe gbã ŋku
nɛ. Eye, O Mawu, Kekeli ma dze eyome, elabena Enye Kristo. Ke eku
seke ɖe tɔɖoƒe aɖe ŋu le afima, ale be, gɔ̃ hã le ku ŋutɔ ƒe ŋku me
la, eko nu, hegblɔ be, “Akpe na Mawu Amesi na dziɖuɖu mí le Yesu
Kristo me.”
392 Èzu tɔɖoƒe blibo na apostolo ma. Eya nɔ…Enye Amen na eyama,
le nyametsotso ɖesiaɖe me. Wòe nye eƒe agbe ƒe Ɣletivi la, mɔfiasɔti
la. Wòe nye taɖoƒefianu si kplɔe le ahomwo me. Wòe nye ɖeɖefia la.
Wòe nye ŋutega la. Wòe nye eƒe mɔkpɔkpɔ, eƒe xɔxɔ. Gɔ̃ hã Le ku ƒe
gaƒoƒo me la, esi wònya be yeyina ɖe eme la, Ènye eƒe tɔɖoƒe.
393 Wòe nye Daniel ƒe tɔɖoƒe. Wòe nye nyagblɔɖilawo katã ƒe tɔɖoƒe.
Le kɔmahatsɔŋkɔwo ƒe dzrehehe me, kple tukaɖa siwo nɔ anyi le woƒe
ŋkekewo me me, kple Farisitɔwo kple Sadukitɔwo la, kokoko amewo
nɔ anyi siwo tia Wò abe woƒe tɔɖoƒe ene.
394 Eye egbe hã, Aƒetɔ, ŋutsuwo kple nyɔnuwo tsɔ dɔmetɔtrɔ, kple
lɔlɔ,̃ kple—kple dzi siwo le ʋu dzam, Aƒetɔ, hena Mawu nyanya ƒe
numetoto vavã wɔwɔ, eye be woakpɔ ka—ka—kakaɖedzi na tɔɖoƒe
aɖe. Ɖewomahĩ amesiwo katã nyae, doŋgɔ, Aƒetɔ, woɖo hame la me.
Ke míede dzesi, abe alesi medze agbagba, anukwaretɔe, menye be
mato vo o; Ènya nye dzi; gake magblɔ na wo be, “Miate ŋu aɖo Hame
la me o. Miate ŋu aɖo kɔnyihabɔbɔ me, Metodiste, kple Baptiste, kple
Katoliko, kple Pentekosteawo ƒe kɔnyihabɔbɔwo me. Gake ɖe wodzi
mi ɖe Hame la me, Kristo ƒe Ŋutilã makpɔmakpɔ la, eye mietrɔ zu
Eƒe Ŋutilã ƒe ŋutinuwo, kpakple Gbɔgbɔme nunanawo, be wòawɔ Eƒe
Ŋutilã gã la naɖe zɔ le dɔwɔwɔ kple ŋusẽ me.”
395 Mawu, numa fiam asi siawo le ŋdi sia, esime wokɔ wo ɖe dzi.
“Na nɔƒem, O Aƒetɔ. Tsɔm, nàmèm, wɔm. Wɔ nye tsitrenɔƒe le agbe
me nazu tɔɖoƒe aɖe, si wobla ɖe Kristo ŋu, ale be nyemabu nu bubua
ɖeke ŋu o negbe tɔɖoƒe ma.” Na wòava me, Aƒetɔ. Yra wo. Yɔ dɔ
dɔléla kple fukpelawo. Ɖe amesiwo bu la.
396 Azɔ, Aƒetɔ, míenya be enye numame be míayɔ amewo va
vɔsamlekpui gbɔ, gake ema trɔ zu kɔnyinyi na mí. Ke ŋdi sia, kpakple
vɔsamlekpui si yɔ, kple ɖe—ɖevi suewo kple—kple amewo katã la,
gake, Aƒetɔ, le goa ɖe me la Èƒo nu na wo. Wokɔ woƒe asiwo yi dzi.

Wowɔ—wowɔ, abe alesi wòle la, nyametsotso aɖe. Wole dim. Wo—
wo—wole nu vavãa ɖe dim. Eye mele nye gbe dom ɖa ɖe wo ta. Na
wòava me na amesiame, Aƒetɔ. Nɔ kpli mí azɔ, tsɔ míaƒe nuvɔw̃o ke
mí, yɔ dɔ míaƒe dɔlélewo, eye nà mí gaɖeɖe si hiã mí la.
397 Ke, Aƒetɔ, wu nuwo katã la, na be míaŋlɔe be akpɔ o, egbe, bena
wobla mí ɖe tɔɖoƒe la ŋu, míaƒe anyiehe Ɣletivi la, ɖe Kalvaria ŋu,
ɖe Kristo ŋu. Eye Gbɔgbɔ Kɔkɔe le Mawu ƒe Nyawo tsɔm hele Wo
ɖem ɖe go tẽpatẽpa na mí, to dɔyɔyɔ dɔlélawo, ŋutegawo ɖeɖe fia,
amekukuwo fɔfɔ, kple nusiwo ŋugbe Wòdo be yeawɔ la wɔwɔ tututu.
398 Ke na be hame sia, kple amesiawo, alo Kristo ƒe Ŋutilã ƒe akpaa
sia si ƒo ƒu ɖe afisia ŋdi sia, nanɔ agbe abe alesi Yesu gblɔ be woanɔ
agbe ene. “Miawoe nye anyigba ƒe dze.” Ke na be woavivi dze ale
gbegbe be tsikɔ nawu gbɔme si me wole la. Dze nana tsikɔwuame.
Ke dze ate ŋu axɔ na nane ne eka eŋu. Eye megblɔ be, Mawu, Wò na
esia amesiawo, bena woawo hã, woazu luʋɔɖelawo.
399 Yra míaƒe kplɔla, Nɔviŋutsu Neville, subɔla bɔbɔɖokui sia, Aƒetɔ.
Esi wòle tsitre ɖe eƒe dɔwɔƒe, le bubu me, abe Kristo ƒe Ŋutilã ƒe
ŋutinu ɖeka ene, hedze agbagba le eƒe ŋutete katã wɔm be yeawɔ
nusi Wò ègblɔ nɛ be wòawɔ la.
400 Yra xɔnuviawo, nenem mewo siwo tsi tre le tufafa geɖe me, le
viviti ɣeyiɣi gã sia si me meto la me.
401 Metsi tre kple Hame la si do gbe ɖa kpakpliim si tsi tre kpakplim
le xaxaɣiwo me. Aƒetɔ, melɔ̃ wo. Eye mewɔ gbedodoɖa ɖe wo ta, bena
woakpɔ dzi Wò, Aƒetɔ. Na be woaɖe ŋku ɖa le subɔla ƒe anyi si kuna
la gbɔ. Na be woakpɔ Eyama Amesi nye Ŋutetekatãtɔ, Amesi li la.
Ke míenya, Aƒetɔ, bena seƒemewo míenye. Meka amesi míenye o la,
míeganye kukuawo kokoko. Gake, menye gbedeasitsɔla lae o, ke boŋ
Gbedeasi lae. Na wòava me, Aƒetɔ. Afimae míele asi fiam ɖoɖe, Yesu
Kristo Mawu Vi la gbɔ. Na be Eya nazu nu vavã na ame ɖesiaɖe le
afisia egbe, gɔ̃ hã na ɖevi suewo, bena Wòazu tɔɖoƒe na ƒuƒoƒe blibo
la. Míebia le Yesu Ŋkɔ me. Amen.

Melɔ̃ Nɛ, melɔ̃ Nɛ
Labe Etrem lɔlɔ̃
Exe nye ɖeɖekpɔkpɔ fe
Le Kalvaria.

402 Azɔ, esime míegale edzim la, na asi amea ɖe le ŋgɔwò, megbewò,
axawò dzi, amesiame nana asi azɔ. Míakpɔtɔ nɔ anyinɔƒe. Ɖeko
miatrɔ ana asi, ne miate ŋui. Mikpɔea?

Me…(…?…)
…xɔ nye…?…

Fifi laa ko woɖe gbeƒã, “Kɔmunion, ɖe Dzoɖagbe zãme, le zãtiƒe.”

403 Mina míakɔ míaƒe asiwo dzi azɔ adzi ha Nɛ. Ame nenie, le
esem le eɖokui me (mewò) be Enye wò tɔɖoƒe? [Ƒuƒoƒea gblɔ
be, “Amen.”—Tala.] Nya la, Eyae nye Nya la. Èxɔe se nenema?
[“Amen.”] Eyae nye Nya la. Eye Gbɔgbɔ Kɔkɔe la na be Nya ma
mie, be wòawɔ Kekeli ma nanɔ agbe le mewò, Nya la tɔ, Nya la ƒe
kpeɖodzi la. Tsɔ Nya la de wò dzi me. Na be Gbɔgbɔ Kɔkɔe nage ɖe
eme, eye nàkpɔ alesi Nya la aɖe zɔ. Xɔ edzi se. Bɔbɔ ɖokuiwò. Mègadi
be yeanye ame gãa ɖe o. Nye amea ɖeke o, bena Mawu nate ŋu awɔ
wò nàzu nane. Mikpɔea? Esɔ gbe. Wɔ nenema azɔ.
404 Amesiame lɔ̃ Eyama? Migblɔ be, “Amen.” [Ƒuƒoƒea gblɔ be,
“Amen.”—Tala.] Mise nyagbe amen gɔmea? “Nenɔ alea.” Amen.
Ele teƒe.
405 Mina míagblɔ be, “Aleluya!” [Ƒuƒoƒea gblɔ be, “Aleluya!”—Tala.]
Minya ema ƒe gɔmeɖeɖea? “Woakafu míaƒe Mawu.”
406 Esime menɔ Germania eteƒe medidi o la, Meva do ɖe, ame abe,
blaetɔ̃ alo blaene ŋkume le dogbadzi gbeɖeka, eye megblɔ be, “Enye
nusi wɔ mo yaa be mi Germaniatɔwo miate ŋu ase egɔme o.” Megblɔ
be, “Le nye mɔ dzi gbɔna afisia egbe la, avũ aɖe wó le Iŋlisigbe me.
Ele eteƒe.” Megblɔ be, “Mekpɔ fuɖeɖe kura o. Eye xevi aɖe dze ɖe
afima, eye wòdzi ha le Iŋlisigbe me. Menɔ mɔa dzi, eye vinɔ aɖe
lé vidzĩ aɖe ɖe abɔwo me, esime mege ɖe me le megbe afima, eye,”
megblɔ be, “ɖevi ma le avi fam le Iŋlisigbe me. Nukae le mi amesiawo
wɔm?” Ele teƒe. Oo, ne ɖeko miate ŋu atsa ŋku la, Ele afisiafi, alo Meli
oa? Kakaɖedzitɔe, Eli.
407 Azɔ mina míakɔ míaƒe asiwo dzi amiã míaƒe ŋkuwo, eye míadzi,
esime mabia tso kplɔla si be wòava kpa mí.

Mina míatso, gbã. Amesiame ɖe eƒe afɔwo dzi, ame ɖesiaɖe.
408 Mielɔ̃ Nɛa? Ake azɔ miagblɔ be, “Amen.” [Ƒuƒoƒea gblɔ be,
“Amen.”—Tala.]
409 Ke mienya, nyagbe aleluya enye nya ɖeka ma le gbe sia gbe
me. Miyi ɖe Gbegãdzitɔwo gbɔ le Afrika ƒe avetsuwo me, aleluya
nye nyagbe ɖeka ma. Aleluya, ele be kloe la wòanye Kristotɔ ƒe
gbedoname. Alo oa? Aleluya, nyagbe la gɔme enye “kafu míaƒe
Mawu.” Eye Edze na esia, medze Nɛ oa? Enye nye Ɖela koŋ. Enye
Yesu Kristo, Mawu ƒe Vi la nam, blibotɔe. Enye “eyama ke etsɔ, egbe,
yi ɖe mavɔmavɔ me,” na nyea. Ɖe Wòle na wò hã nenema?

Melɔ̃ Nɛ, melɔ̃ Nɛ
Labe Etrem lɔlɔ̃
Eƒle nye…(Mawu nayra wò, Nɔviŋutsu.) 

